
    ТАШАББУСИ ЉАЊОНЇТАШАББУСИ ЉАЊОНЇ     МЕЊРНОМАМЕЊРНОМА

ПЕШВОИ МИЛЛАТ: ЌАТЪНОМАИ «ДАЊСОЛАИ ТАЊКИМИ СУЛЊ 
БА ХОТИРИ НАСЛЊОИ ОЯНДА» ЌАБУЛ КАРДА ШАВАД

Шони муаллим

Муњтарам љаноби Раис!
Муњтарам љаноби Дабири кулл!
Хонумњо ва љанобон!
Нахуст мехоњам ба Дабири кул­

ли Созмони Милали Муттањид ба­
рои ташаббуси ташкили Саммити 
Оянда ва даъват барои иштирок 
дар ин њамоиши муњим арзи сипос 
намоям.

Мо саъю талошњои њамоњанг­
созони Паймон ба хотири оянда - 
намояндагони Олмон ва Намибия­
ро баланд арзёбї менамоем.

Ин нишаст барои баррасии муш­
килоти таѓйирёбии иќлим, њифзи 
сињатии омма, рафъи камбизоатї, 
вазъи зиндагии занон, тањсилоти 
фарогир ва дигар масъалањои гло­
балї боз як имконияти муносибро 
фароњам овардааст.

Масъалањои вобаста ба халъи 
силоњ,  назорати аслиња ва хавфу 
тањдидњои муосир ба сулњу амният 
њамоно таваљљуњи љиддии моро 
таќозо менамоянд.

Умед аст, ки њамоиши имрўза, 
њамчунин, барои њалли масъалањои 
вобаста ба ислоњоти сохтори бай­
налмилалии молиявї ва такмил до­
дани вокунишњои байналмилалї ба 
хатару тањдидњои муосир наќши 
муассир хоњад дошт.

Матрањ гардидани мушкилоти 
обу иќлим дар санади нињоии ин 
саммит зарурати идомаи амалњои 
таъхирнопазири кишварњои узв ва 
дигар тарафњои манфиатдорро ба 
хотири таъмин намудани ояндаи 
осудаву ором барои наслњои баъдї 
собит месозад.

Тибќи маълумоти охирини Соз­
мони Милали Муттањид пешрафт 
дар соњаи об ва бењдошт, бо вуљуди 
бењбудињои алоњида, њанўз кофї 
нест.

Дар ин робита, мо ният дорем, 
ки дар њамкорї бо дигар кишварњо 

саъю талошњоямонро љињати тат­
биќи минбаъдаи ташаббусњои со­
зандаи хеш дар масоили марбут ба 
захирањои об ва таѓйирёбии иќлим, 
таќвият бахшем.

Раванди татбиќи Дањсолаи бай­
налмилалии амал «Об барои рушди 
устувор, солњои 2018-2028» яке аз 
намунањои равшани талошњои пай­
вастаи мо дар ин љода мебошад.

Њозирини гиромї!
Ќабул гардидани Паймон ба хо­

тири оянда аз натиљањои ин саммит 
ба шароите рост меояд, ки дар 
минтаќањои гуногуни сайёра мил­
лионњо нафар мардуми осоишта ба 
хавфу тањдидњои гуногуни амниятї 
дучор шудаанд.

Фаъолияти Созмони Милали 
Муттањид вобаста ба тањаввулоти 
босуръати вазъ дар арсаи байнал­
милалї бори дигар гувоњї медињад, 
ки аксари кишварњои дунё ба 
тањкими муносибатњои бисёрљо­
ниба ниёз доранд.

Љомеаи љањонї метавонад танњо 
тавассути муколама ва њамкории 
созанда дар пайдо кардани роњњои 
рафъи хатарњои муосир комёб гар­
дад.

Тањкиму тавсеаи њамкорињо љи­
њати расидан ба Њадафњои рушди 
устувор аз иќдомњои муштарак дар 
роњи таъмини сулњу суботи пойдор 
вобастагии бевосита дорад.

Аз ин лињоз, мо дар сатњи љањонї 
андешидани тадбирњои муштаракро 
ба маќсади пурзўр кардани њамко­
риву њамёрї барои таъмини амния­
ти фарогир муњим мешуморем.

Тољикистон ба сифати кишвари 
мизбони «Раванди Душанбе оид ба 
мубориза бар зидди терроризм» аз 
дарљ гардидани ин мавзуъ дар Пай­
мон дар баробари дигар мавзуъњои 
калидї истиќбол менамояд.

Мо бояд њамкории байналми­

лалї, табодули иттилоот ва тањки­
ми иќтидорро барои пешгирї аз 
зуњуроти терроризму ифротгарої 
ва дигар тањдидњои глобалї густа­
риш дињем.

Мо аз наќши калидї ва њамо­
њангсози Созмони Милали Мут­
тањид дар ин љода љонибдорї мена­
моем.

Хонумњо ва љанобон!
Имрўз, мо шоњиди афзоиши 

низоъњо дар манотиќи гуногуни 
љањон њастем, ки садњо њазор тала­
фоти љониро миёни ањолии осоиш­
та дар пай доранд. 

Мо – роњбарони давлатњоро за­
рур аст, ки атрофи њадафњои умумї 
ба маќсади таъмини сулњи пойдор 
дар тамоми кураи Замин ва хотима 
бахшидан ба ранљу азоби одамон 
бар асари љангњо ва пайомадњои 
дањшатбори онњо муттањид шавем.

Ваќти он расидааст, ки мо аз 
иќдомњои муассир барои таќвияти 
наќши асосии Созмони Милали 
Муттањид дар њалли низоъњо ва 
барќарорсозии сулњу субот дар сай­
ёра кор бигирем.

Дар робита ба ин, пешнињод ме­
намоям, ки тавассути ќатъномаи 
махсуси Созмони Милал «Дањсолаи 
тањкими сулњ ба хотири наслњои 
оянда» ќабул карда шавад.

Њамзамон бо ин, зарур мешумо­
рем, ки Созмони Милали Муттањид 
ва нињодњои он, инчунин, муасси­
сањои байналмилалию минтаќавии 
молиявї дар њамоњангсозии талош­
њои љомеаи љањонї ба маќсади ра­
сидан ба рушди устувор иќдомњои  
фаъолтарро роњандозї намоянд.

Итминон дорам, ки саммити 
имрўза барои баррасии амиќ ва 
њалли мушкилоти љањони муосир 
заминаи муносиб хоњад гузошт.

Аз таваљљуњатон сипосгузорам.
www.president.tj

Суханронии Асосгузори сулњу вањдати миллї – Пешвои миллат, Президенти 
Љумњурии Тољикистон, муњтарам Эмомалї Рањмон дар Саммити Оянда

23.09.2024, Иёлоти Муттањидаи Амрико

Баланд аст аз фалак шони муаллим,

Бувад љонбахши мо љони муаллим.

Набошад неъмате дар њар ду олам

Њалол аз пораи нони муаллим.

Бидон инро, ки виљдони њама халќ

Бувад аз рўйи виљдони муаллим.

Агар фардои Мењанро биљўйї,

Биёб аз файзи эњсони муаллим.

Агар армони Мењанро бихоњї,

Бидон аввал ту армони муаллим.

Каму беши замонро рост кардан

Тавон танњо ба мизони муаллим.

Куљо ояндаи рўшан тавон дид,

Набошад нури чашмони муаллим.

Ягон њосил ба хоки мазраи табъ

Магар рўйида бе дони муаллим?

Бидон, парвозгоњи миллати мо

Бувад дар рўйи дастони муаллим.

Азизу мењрубони ман, муаллим,

Сафобахши равони ман, муаллим.

Чу ширинї ту шањди њарфњоро

Нињодї бар забони ман, муаллим.

Зи нури мењри ту гардид равшан

Замину осмони ман, муаллим.

Зи илми туст андар зиндагонї

Њама тобу тавони ман, муаллим.

Чї рангину мунаввар гашту зебо

Зи файзи ту љањони ман, муаллим.

Бимонад ёди неку равшани ту

Чу нуре дар нињони ман, муаллим.

Камол НАСРУЛЛО

Ба устод

24-28 сентябр дар Китобхонаи миллии Тољикистон даври дуюми Озмуни љумњуриявии «Хонандаи бењтарини асарњои Пешвои миллат» баргузор мегардад.

БУНЁДКОРЇ Дўст касест, ки туро мешиносад ва бар хилофи 
он шинохт ба ту ишќ меварзад.   Бернард Шоу 

    ФАЙЗИ ИСТИЌЛОЛФАЙЗИ ИСТИЌЛОЛ

19 сентябр Президенти Љумњурии Тољикистон, Пешвои 
миллат, муњтарам Эмомалї Рањмон ва Раиси Маљлиси мил­
лии Маљлиси Олии Љумњурии Тољикистон, Раиси шањри Ду­
шанбе, муњтарам Рустами Эмомалї дар кўчаи ба номи Оим­
хол Абдуллоеваи маркази ноњияи Данѓара баъд аз шиносої 
бо лоињаи бинои нави муассисаи тањсилоти миёнаи умумї, 
барои оѓози корњои сохтмонии он санги асос гузоштанд.

Зимни муаррифии лоиња ба Сарвари давлат, муњтарам 
Эмомалї Рањмон иттилоъ дода шуд, ки мактаб барои 3100 
хонанда дар ду баст пешбинї шуда, пурра аз њисоби сокино­
ни ноњия, аз љумла, соњибкорони ватандўст бунёд мегардад ва 
то соли тањсили 2026-2027 ба анљом расонида хоњад шуд.

Масоњати умумии ќитъаи замини мактаби бунёдшаванда 
1,57 гектарро ташкил дода, масоњати умумии иншооти сохта­
шаванда 8 њазору 40 метри мураббаъро дар бар мегирад. 
Таълимгоњ аз 4 ошёна ва синфхонањои фаннию озмоишгоњњо 
иборат хоњад буд. Њамчунин, дар муассиса бунёди толори 
варзишї ва маљлисгоњ бо 400 љойи нишаст дар назар дошта 
шудааст, ки мувофиќ ба стандартњои муосир сохта мешаванд.

Пешвои миллат, муњтарам Эмомалї Рањмон зимни 
шиносої бо лоињаи мактаб, ба бинокорон ва ташаббускоро­
ни ин иќдоми наљиб, барои бо сифати баланд анљом додани 
корњои сохтмон ва назорати сифати масолењи истифодаша­
ванда дастурњои мушаххас доданд.

Соњибкорони ноњия барои дастгирии њамешагии Роњбари 
давлат дар самти соњибкорию бахши хусусї изњори сипос на­
муда, ваъда доданд, ки минбаъд низ талош менамоянд барои 
рушд ва пешрафти Тољикистони азиз сањми муносиби худро 
гузоранд.

Гузоштани санги 
асоси бинои мактаб

19 сентябр Президенти 
Љумњурии Тољикистон, Пеш­
вои миллат, муњтарам 
Эмомалї Рањмон ва Раиси 
Маљлиси миллии Маљлиси 
Олии Љумњурии Тољикистон, 
Раиси шањри Душанбе, муњ­
тарам Рустами Эмомалї пас 
аз ифтитоњи бинои муассисаи 
тањсилоти миёнаи умумии 
раќами 24 дар дењаи Алиљони 
дењоти Пушинги ноњияи Дан­
ѓара, бинои муассисаи томак­
табии «Ворисон»-ро мавриди 
истифода ќарор доданд. Ин­
шооти навбунёд аз љониби 
соњибкорони ватандўсти но­
њия дар пайравї аз сиёсати 
маорифпарваронаи Сарвари 
давлат, муњтарам Эмомалї 
Рањмон дар масоњати зиёда аз 
1 гектар бунёд ёфтааст.

Тавре иттилоъ дода шуд, 
кўдакистони мазкур пас аз 
дастуру супоришњои Пешвои 
миллат, муњтарам Эмомалї 
Рањмон дар Рўзи дониш ва 
Дарси сулњ дар мавриди бун­
ёди муассисањои томактабї 
дар сатњи дењот ва мањалњо, 
муассисаи томактабии «Во­

рисон» дар муддати хеле кў­
тоњ аз љониби соњибкорони 
ташаббускори ноњия бо сифа­
ти баланд ва шароити замо­
навї омода шудааст.

Дар иншооти навбунёди 
таълимї 150 кўдак ба таъли­
му тарбия фаро гирифта 
шуда, барои кор бо онњо 10 
нафар мураббия ва ёрдамчиё­
ни мураббияњо, ки њамагї 
соњибтаљриба ва дорои ихти­
соси педагогї мебошанд, 
љалб карда шудаанд. Шумо­
раи умумии кормандон дар 
муассисаи томактабї 22 на­
фарро ташкил медињад. Бино 
дорои 17 њуљраи барњавои 
машѓулиятгузаронї, аз љум­
ла, 5 хуљраи хобу истироњат, 
ошхона бо 25 љойи нишаст ва 
иншооти ёрирасон буда, њар 
кадоми он бо таљњизоти за­
рурї ва васоити аёнї му­
љањњаз гардонида шудаанд. 
Дар синфхонањои машѓу­
лиятгузаронї бо маќсади та­
шаккулу инкишофи зењнии 
кўдакон ва тарбияи онњо дар 
руњияи ватандўстиву хештан­
шиносї, шароиту имконоти 

мусоид мављуд аст. Бинои 
кўдакистон бо шабакаи мута­
маркази гармидињї пайваст 
буда, њуљрањои зарурї бо оби 
гарм таъмин мебошанд.

Дар муассиса раванди 
таълим ва машѓулиятњо бо 
забонњои тољикї, рўсї ва 
англисї ба роњ монда шуда, 
барои бедор кардани завќи 
зебоипарастии дўстрўякон 
толори мусиќї низ фаъолият 
менамояд.

Зимни боздид аз шароити 
кўдакистон Пешвои миллат, 
муњтарам Эмомалї Рањмон 
ба сифати корњои анљомшуда 
ва имконоти фароњамгардида 
бањои баланд дода, ба соњиб­
корони мењандўсти ноњия ба­
рои пайравї  ба сиёсати со­
зандаи Њукумати кишвар из­
њори ќаноатмандї намуданд.

Сањни бинои муассисаи 
томактабии «Ворисон» бо да­
рахтон ва гулу буттањои оро­
ишию њамешасабз ороста бу­
да, даромадгоњи он бо пеш­
тоќи љолибу назаррабо, ки аз 
љониби меъморон бо завќу 
салиќаи баланд ороиш ёфта­
аст, барои бедор сохтани њис­
си зебоиписандии дўстрўякон 
муассир аст. Њамзамон, дар 
сањни бино ду айвончаи то­
бистона барои гузаронидани 
машѓулиятњои тарбиятгиран­
дагон сохта шудааст.

Роњбари давлат, муњтарам 
Эмомалї Рањмон зимни суњ­
бати самимї бо омўзгорону 
масъулин, онњоро барои ба 
роњ мондани таълими боси­
фат, ташаккули шахсият, 
омўзиши донишњои муосир 
ба хонандагон, тарбияи кўда­
кон дар руњияи ватандўстї ва 
аз хурдї љой додани эњтирому 
садоќат ба обу хоки аљдодї 
дар ќалби кўчаки онњо дас­
туру хидоятњо доданд.

Ифтитоњи бинои муассисаи 
томактабии «Ворисон» 

19 сентябр Президенти Љумњурии Тољикистон, 
Пешвои миллат, муњтарам Эмомалї Рањмон ва 
Раиси Маљлиси миллии Маљлиси Олии Љумњурии 
Тољикистон, Раиси шањри Душанбе, муњтарам Ру­
стами Эмомалї бо бардоштани парда аз рўйи 
лавњаи рамзї  муассисаи тањсилоти миёнаи уму­
мии № 24-ро дар дењаи Алиљони дењоти Пушинги 
ноњияи Данѓара мавриди бањрабардорї ќарор до­
данд.

Муассисаи нави дуошёнаи таълимї бо 
љонибдорї аз сиёсати маорифпарваронаи Пешвои 
миллат аз њисоби соњибкорони ватанї дар муњлати 
8 моњ бунёд ёфта, дар он 2160 хонанда дар ду баст 
метавонанд тањсил намоянд.

Аснои шиносої ба Сарвари давлат иттилоъ до­
данд, ки бинои тозабунёди соњаи маориф дар 
дењаи Алиљони дењоти Пушинг дар масоњати 1,75 
гектар, дуошёна буда, дорои 36 синфхонаи 
таълимї, толори варзишї, маљлисгоњ бо 198 курсї, 
китобхона, ошхона бо 95 љойи нишаст, майдончаи 
варзишї ва дигар иншооти ёрирасон мебошад.

7 синфхонаи мактаб барои фанњои муайян, аз 
љумла, таълими мењнати писарон ва духтарон 
алоњида, кор бо компютер ва дарсњои химия, фи­
зика ва биология муљањњазонида шудааст.

Пешвои миллат, муњтарам Эмомалї Рањмон 
иќдоми соњибкорони ватаниро дар самти бунёди 
чунин мактаби замонавї, ки бо анљоми ин тадбир 
мушкилоти норасоии синфхонањо дар дењаи 
Алиљон пурра бартараф гардид, муњиму сариваќтї 

арзёбї карда, ба масъулон супориш доданд, ки 
имконоти мављудаи ин даргоњи илму маърифат 
бояд самаранок истифода гардад, то насли имрўзу 
оянда дар руњияи ватандустї ба камол расанд. 

Барои таъмини гармї дар бино, иншооти 
алоњида бунёд шудааст, ки бо ангишт фаъолият 
менамояд ва тавассути он тамоми синфхонањои 
таълимї дар фасли тирамоњу зимистон  гарм нигоњ 
дошта мешавад. 

Њоло дар ин муассисаи  таълимї  26 омўзгор 
фаъолият  менамоянд, ки барои онњо тамоми ша­
роит муњайё карда шудааст.

Таъкид кардан ба маврид аст, ки дар замони 
соњибистиќлолии кишвар бо таваљљуњ ва даст­
гирињои Пешвои миллат, муњтарам Эмомалї 
Рањмон барои рушди соњаи маориф биноњои наву 
замонавии дорои шароити муосир бунёд шудааст 
ва ин тадбир ба боз њам бењтар шудани сифати 
таълиму тарбия дар муассисањои таълимї мусои­
дат менамояд.  

Дар шафати бино, њамзамон, майдончаи муоси­
ри варзишї бунёд шудааст.

Дар доираи тадбирњои ободонї гирду атрофи 
бинои муассиса бо шинонидани дарахтони сояаф­
кан ва сабзкорї зебову назаррабо гардидааст.

Бо љонибдорї аз сиёсати созанда ва бунёдкоро­
наи Пешвои миллат, муњтарам Эмомалї Рањмон 
соњибкорони ноњияи Данѓараи вилояти Хатлон 
боз азм доранд, ки чунин тадбирњои бунёдкориро 
дар дигар дењањо ба анљом расонанд.

Мактаби №24 
дар дењоти Пушинг

19 сентябр Президен­
ти Љумњурии Тољикис­
тон, Пешвои миллат, 
муњтарам Эмомалї 
Рањмон ва Раиси Маљ­
лиси миллии Маљлиси 
Олии Љумњурии Тољи­
кистон, Раиси шањри Ду­
шанбе, муњтарам Руста­
ми Эмомалї дар дењаи 
Рахшонзамини дењоти 
Корези ноњияи Данѓара 

барои оѓози корњои 
сохтмонї дар бинои нави 
муассисаи тањсилоти ми­
ёнаи умумї санги асос 
гузоштанд.

Иќдоми бунёди бинои 
нави соњаи маориф, ки 
барои 2160 хонанда дар 
ду баст пешбинї шуда­
аст, дар асоси њидоятњои 
Сарвари давлат, муњта­
рам Эмомалї Рањмон аз 
љониби соњибкорони но­
њия ва ањолии дењоти 
мазкур рўйи даст гириф­
та шудааст.

Зимни муаррифии ло­

иња, иттилоъ дода шуд, ки 
иншоот аз 2 ошёна ва 5 
бино, аз 36 синфхонаи 
таълимї, китобхона, маљ­
лисгоњ, толори варзишї 
ва дигар иншооти ёрира­
сон иборат хоњад буд.  

Аснои шиносої бо 
лоиња, Сарвари давлат, 
муњтарам Эмомалї 
Рањмон ба масъулин дас­
тур доданд, ки корњои 

сохтмониро бо сифати 
баланд иљро намуда, то 
моњи сентябри соли 2026 
иншоотро ба истифода 
дињанд.

Соњибкорон ба Пеш­
вои миллат ваъда до­
данд, ки корњои сохтмо­
ниро бо љалби бењтарин 
меъморону шањрсозон 
вусъат бахшида, кўшиш 
менамоянд, ки бинои на­
ви таълимиро дар муњ­
лати муайянгардида ва 
бо сифати баланд маври­
ди бањрабардорї ќарор 
дињанд.

Оѓози сохтмони бинои мактаб 
дар дењаи Рахшонзамин 

    ФАЙЗИ ИСТИЌЛОЛФАЙЗИ ИСТИЌЛОЛ

19 сентябр Президенти 
Љумњурии Тољикистон, Пеш­
вои миллат, муњтарам 
Эмомалї Рањмон ва Раиси 
Маљлиси миллии Маљлиси 
Олии Љумњурии Тољикистон, 
Раиси шањри Душанбе, муњ­
тарам Рустами Эмомалї дар 
идомаи сафари корї дар но­
њияи Данѓара дар дењаи Булё­
ни Болои дењоти ба номи Ис­
мат Шарифов бо бардоштани 
парда аз рўйи лавњаи рамзї 
бинои муассисаи тањсилоти 
миёнаи умумии раќами 15-ро 
мавриди бањрабардорї ќарор 
доданд.

Иншооти соњаи маориф 
дар асоси дастуру њидоятњои 
Њукумати кишвар дар доираи 
корњои ободонї ба истиќболи 
шоиста аз 35-умин солгарди 
Истиќлоли давлатї аз љониби 
гурўњи соњибкорон бо тарњи 
муосир бунёд карда шудааст.

Муассиса дорои 36 синф­
хонаи муљањњаз бо аёниятњои 
хониш, китобхона, толори 
баргузории чорабинињои 
фарњангї бо 198 љойи нишаст, 
ошхона, толори варзиш ва ди­
гар иншооти ёрирасон буда, 
барои 2160 нафар хонанда 

дар ду баст пешбинї гардида­
аст.

Бо бунёд ва мавриди исти­
фода ќарор гирифтани бинои 
муосири мактаби №15 барои 
дар шароити замонавї ба 
тањсил фаро гирифтани хо­
нандагони дењаи Булёни Бо­
лои дењоти ба номи Исмат 
Шарифови ноњияи Данѓара 

заминаи мусоид фароњам ома­
дааст.

Ба таъкиди Сарвари дав­
лат, муњтарам Эмомалї 
Рањмон имрўз бе илму наво­
варї, технологияњои иттилоо­
тиву коммуникатсионї ва та­
шаккули љањонбинии техникї 
ќадаме ба пеш гузошта наме­
шавад.

Синфхонањои химия, био­
логия, физика, география, 
математика ва асосњои кор 
бо компютер дар ин таълим­
гоњ бо муњимтарин техноло­
гия ва дигар воситањои муо­
сир муљањњазонида шудааст, 
ки ин тадбир барои љалби 
насли наврас ба илмњои да­
ќиќ наќши муассир мегузо­
рад.

Таъсис ва љињозонидани 
синфхонањои таълими мењнат 
бо муњимтарин дастгоњу таљ­
њизоти зарурї имкон медињад, 
ки хонандагон дар баробари 
омўзиши илмњои замони муо­

сир, њамчунин, аз нозукињои 
њунарњои мутобиќ ба талабо­
ти бозори мењнат бархўрдор 
гарданд.

Дар ин синфхонањо њайати 
омўзгорони соњибтахассус бо 
истифода аз шароиту имконо­
ти фароњамшуда коркарди 
чўбу оњан ва дигар њунарњо, 
аз љумла, наќшу нигор ва гул­

дўзиро ба шогирдон омўзиш 
медињанд.

Сарвари давлат, муњтарам 
Эмомалї Рањмон баъди ши­
носої бо шароити хуби таъли­
му тадрис дар иншооти нави 
соњаи маориф, ба иќдоми 
соњибкорони ватанї дар самти 
бунёди ин иншоот бањои ба­
ланд дода, чунин ташаббус­
њоро дар самти тањкиму таќ­
вияти заминаи моддї – тех­
никии маорифи навини миллї 
муассир арзёбї карданд.

Ёдовар мешавем, ки дар 
заминаи таваљљуњ ва ѓамхо­
рињои доимии Пешвои мил­
лат, муњтарам Эмомалї 
Рањмон ба соњаи илму маориф 
давоми бештар аз се дањсолаи 
охир дар марказ ва љамоату 
дењоти ноњияи Данѓара 77 му­
ассисаи таълимї, аз љумла, 11 
иншооот бо сањму иќдоми 
соњибкорону шахсони ватан­
дўст бунёду мавриди истифо­
да ќарор гирифтааст.

Тибќи маълумот, имрўз 
дар 88 муассисаи таълимии 
ноњияи Данѓара наздики 52 
њазор хонанда дар шароити 
муосир ба тањсил фаро гириф­
та шудаанд.

Муассисаи тањсилоти миёнаи 
умумии №15 дар ноњияи Данѓара

19 сентябр Президенти Љумњурии 
Тољикистон, Пешвои миллат, муњ­
тарам Эмомалї Рањмон ва Раиси 
Маљлиси миллии Маљлиси Олии Љум­
њурии Тољикистон, Раиси шањри Ду­
шанбе, муњтарам Рустами Эмомалї 
дар дењаи Булёни Болои дењоти ба 
номи Исмат Шарифови ноњияи Дан­
ѓара ба фаъолияти Муассисаи таъли­
мии томактабии №8 ба номи «ХУШ­
БАХТ» расман оѓоз бахшиданд.

Иншоот дар заминаи иљрои дасту­
ру супоришњои Пешвои миллат, 
муњтарам Эмомалї Рањмон бо маќсади 
фарогирии бештари кўдакон ба тањ­
силоти томактабї дар доираи «Барно­
маи давлатии рушди тањсилоти то­
мактабї дар Љумњурии Тољикистон 
барои солњои 2020 – 2025» аз љониби 
соњибкорони ватандўст бунёд карда 
шудааст.

 Бинои боѓча бо тарњи миллию му­
осир сохта шуда, дар дењоти ба номи 
Исмат Шарифов нахустин муассисаи 
томактабї мањсуб меёбад.

Кўдакистон барои 100 нафар пеш­
бинї шуда, раванди таълим дар он бо 
љалби 10 нафар мураббияи соњибта­
хассус бо забонњои тољикї, русї ва 
англисї ба роњ монда мешавад.

Њуљрањои истироњат ва машѓулияти 
тарбиятгирандагон бо рахти хоб, 
љевон, мизу курсї ва бозичањои гуно­
гун мутобиќ ба шавќу завќи дунёи 
рангини кўдакон муљањњазонида шу­
даанд.

Сањни биноро гулњои ороишї зин­
нат дода, арѓунчак ва дигар воситањои 
истироњативу фароѓатии пешбинишу­

да барои дўстрўякон ба муњити ин 
мавзеъ зебоии дигар мебахшад.

Президенти Љумњурии Тољикистон, 
муњтарам Эмомалї Рањмон аснои 
шиносої бо шароити фароњамгардида 
дар боѓча барои дар дењот муњайё  на­
мудани чунин имконот ба соњибкорон 
изњори сипос намуда, аз љумла, иброз 
доштанд, ки тањсилоти томактабї ба­
рои ташаккули ќобилияти зењнии на­
врасон марњалаи хеле муњим ба њисоб 
меравад.

Таъкид кардан ба маврид аст, ки 
вусъати чунин амалњои ватандўстона 
метавонад дар самти иљрои талаботи 
Стратегияи миллии рушди Љумњурии 
Тољикистон барои давраи то соли 2030 
дар хусуси фарогирии њарчи бештари 
кўдакон ба тањсилоти томактабї наќш 
гузорад.

Сарвари давлат муњтарам Эмомалї 
Рањмон аз масъулон даъват намуданд, 
ки таълиму тарбияро дар сатњи зарурї 
ба роњ монда, кўдаконро дар рўњияи 
ватандўстї, ифтихори миллї ва арљ­
гузорї ба муќаддасоти миллї тарбия 
намоянд.

Њукумати Љумњурии Тољикистон 
ба бунёди муассисањои томактабї 
таваљљуњи махсус зоњир карда, барои 
дастрасї ба тањсилоти босифат, таъ­
мини шарикии давлат ва бахши хусусї 
дар кишвар «Барномаи рушди муас­
сисањои томактабї ва тањсилоти уму­
мии хусусї барои солњои 2022-2027» 
тасдиќ гардидааст. Дар асоси ин бар­
нома бунёди 264 муассисаи томакта­
бии хусусї дар кишвар пешбинї шуда­
аст.

Ифтитоњи кўдакистони №8 дар Булёни Боло 19 сентябр Президенти Љумњурии 
Тољикистон, Пешвои миллат, муњ­
тарам Эмомалї Рањмон ва Раиси 
Маљлиси миллии Маљлиси Олии 
Љумњурии Тољикистон, Раиси шањри 
Душанбе, муњтарам Рустами Эмомалї 
дар доираи сафари корї ба ноњияи 
Данѓара, дар дењаи Навободи Ља­
моати дењоти Исмат Шарифов бинои 
нави таълимии №86-ро, ки барои 720 
нафар хонанда дар ду баст пешбинї 
шудааст, мавриди истифода ќарор 
доданд.

Иншооти мазкур яке аз бандњои 
наќшаи тарњрезишуда ба истиќболи 
љашни бузурги миллї – 35-солагии 
Истиќлоли давлатї ба шумор рафта, 
дар 40 садяк замин доман густурдааст. 
Бинои тозабунёд аз як ошёна ва 12 
синфхонаи таълимї иборат буда, аз 

љониби соњибкорони бо­
нангу номус ва шахсони са­
ховатпешаи дења бунёд шу­
дааст.

Дар назди муассиса ба­
рои гузаронидани машѓу­
лиятњои тарбияи љисмонї 
ва омодагии дифои њарбї 
майдончаи муосири вар­
зишї сохта шудааст. Дар 
маљмуъ, масоњати умумии 
иншооти бунёдгардида 
1100 метри мураббаъро 
ташкил медињад.  

Барои амалї намудани 
барномањои давлатї, аз љумла, ком­
пютеркунонии муассисањои таълимї 
ва «Бистсолаи омўзиш ва рушди 
фанњои табиатшиносї, даќиќ ва риёзї 
дар соњаи илму маориф», дар муасси­
са озмоишгоњу синфхонањои фаннї 
бо лавозимоти зарурї муљањњаз гар­
дидаанд. 

Барои бемушкилї гузаронидани 
фасли сармо дар муассиса хати барќи 
алоњида насб гардида, бино, њамчу­
нин, бо шабакаи ягонаи гармидињї 
пайваст мебошад. Сањн ва атрофи 
мактаб сафолакпўшу сабзкорї шуда, 
ќомат афрохтани он намои дењаро 
шукўњи тоза бахшидааст. Ќобил ба 
зикр аст, ки корњои бунёдї дар муас­
сисаи мазкур моњи марти соли 2024 
оѓоз гардида, онро бинокорони ма­
њаллї бунёд кардаанд ва тамоми ма­
солењи истифодашуда истењсоли кор­
хонањои саноатии ватанї мебошад.

Пешвои миллат, муњтарам 
Эмомалї Рањмон зимни шиносої ба 
соњибкорон ва ањолии дењаи Навобод 
барои чунин њиммати љавонмардона 
изњори миннатдорї намуда, иќдоми 
мазкурро намунаи ибрат ва шоистаи 
тањсин хонданд.

Иттилоъ дода шуд, ки дар бароба­
ри бунёди муассиса, њамчунин, аз 
љониби соњибкорон ва ањолии дења 
роњњои њудуди мањалла дар масоњати 
4000 метри мураббаъ асфалтпўш ва 
дар масофаи 4 километр чароѓон кар­
да шудааст, ки аз дењаи Навобод то 
дењаи Булёни Боло тўл мекашад.

Ќобил ба зикр аст, ки дар дењаи 
Навободи дењоти Исмат Шарифови 
ноњияи Данѓара 184 хољагї умр ба сар 
мебаранд. Аз соли 1965 то ин дам на­
будани мактаб боис ба он мегардид, 

ки кўдакони дења барои тањсил 3 кило­
метр роњро тай намуда, ба њамсоядења 
- Булёни Боло раванд. Набудани роњи 
њамвору ба талабот љавобгў низ боиси 
нигаронии сокинон гардида буд.

Акнун баъди ифтитоњи мактаби 
нав ва муљањњаз бо тамоми лавозимо­
ти хониш, мушкилоти чандинсолаи 
бошандагони дењаи Навобод барта­
раф шуд. Ањли маорифи ноњияи 
Данѓара ба Сарвару роњнамои худ 
љињати дастгирии њамешагии корман­
дони илму маориф ва муњайё сохтани 
шароити хуби зиндагї изњори сипос 
намуданд. Таъкид гардид, ки омўз­
горонро зарур аст дар таълиму тарби­
яи фарзандони мардум ва дар рўњияи 
ватандўстию хештаншиносї ба камол 
расонидани онњо сањми муносиб гузо­
ранд. Зеро Тољикистон давлати љавон 
аст ва ба кадрњои соњибтахассус ниёз 
дорад.

Таълимгоњи нав дар Навобод

Корхонаи «Атласи Хуљанд» ѓолиби Фестивали љумњуриявии «Атлас ва адрас-2024» гардид.

БУНЁДКОРЇ Иттилооти бидуни таљриба арзише надорад.
						         Бернард Шоу 

    ЉАЛАСАЉАЛАСА

    ФАЙЗИ ИСТИЌЛОЛФАЙЗИ ИСТИЌЛОЛ

19 сентябр дар дењаи Булёни Поёни 
дењоти Исмат Шарифови ноњияи 
Данѓара Президенти Љумњурии То­
љикистон, Пешвои миллат, муњтарам 
Эмомалї Рањмон ва Раиси Маљлиси 
миллии Маљлиси Олии Љумњурии 
Тољикистон, Раиси шањри Душанбе, 
муњтарам Рустами Эмомалї муассисаи 
тањсилоти миёнаи умумии №11-ро мав­
риди бањрабардорї ќарор доданд.

Ин муассисаи таълимї дар доираи 
дастуру њидоятњои рањнамунсози Пеш­
вои миллат аз љониби соњибкорони 
мањаллї дар масоњати 1,23 гектар бун­
ёд гардида, туњфаи арзандае ба соки­
нони ин дења дар оѓози соли нави 
тањсил арзёбї гардид.

Иншооти мазкур аз ду ошёна ибо­
рат буда, барои 2160 хонанда дар ду 
баст пешбинї шудааст. Бояд гуфт, ки 
ањолии дењаи мазкур 4500 нафарро таш­
кил дода, ќаблан хонандагон дар бинои 
кўњнаву хурде, ки солњои 30-юми асри 
гузашта бунёд гардида буд, тањсил ме­
карданд. Бо зиёд шудани ањолї зарура­
ти бунёди муассисаи наву замонавї ба 
вуљуд омад, ки инак бо иќдоми неки 
соњибкорон амалї карда шуд.

36 синфхона ва дигар њуљрањои 
корї бо таљњизоти таълимї ва шарои­
ти мусоид барои омўзгорон ва хонан­
дагон љињозонида шудааст, ки мин­
баъд кўдакону наврасони дењаи мазкур 
бо истифода аз ин имконоти муосир, 
дониши худро такмил медињанд.

Роњбари давлат иќдоми соњибко­
рони мањаллиро дар самти бунёди 
муассисањои таълимї муњим арзёбї 
намуда, онро амали ибратбахш ва шо­

истаи тањсин арзёбї намуданд.
Дар муассисаи тањсилоти миёнаи 

умумии №11 китобхона њам мављуд 
аст, ки дорои адабиёти бадеї ва таъ­
лимї буда, дар ќироатхонаи он дар як 
ваќт наздики 40 нафар метавонанд 
адабиёти дилхоњашонро мутолиа на­
моянд.

Синфхонањои фаннии физика, хи­
мия, биология, технологияи иттило­
отї, география, забони русї, матема­
тика ва таълими мењнати писаронаву 
духтарона бо асбобњои аёнї ва оз­
моишгоњу дигар љињози зарурї таъмин 
буда, барои дар сатњи баланд гузаро­
нидани машѓулиятњо мусоидат мена­
моянд.

Маљлисгоњи муассисаи таълимї, ки 
дорои 198 љойи нишаст аст, барои гуза­
ронидани њар гуна чорабинињои фар­
њангию маърифатї пешбинї шудааст.

Ба Президенти Љумњурии Тољи­
кистон, муњтарам Эмомалї Рањмон ит­
тилоъ доданд, ки дар иншооти мазкур 
як толори варзишї барои бозињои во­
лейбол, баскетбол ва футбол низ мављуд 

аст, ки њуљраи ивази либос, њуљраи 
мураббї ва амбор барои нигоњдории 
асбобњои варзишї њам дорад.

Њамчунин, дар сањни бинои мазкур 
боз се майдончаи дигари варзишї ба­
рои футбол, волейбол ва дигар на­
мудњои варзиш муљањњаз бо таљњизоти 
зарурї мављуд аст.

Системаи гармидињии мутамарказ 
бо истифода аз ангишт имкон медињад, 
ки синфхонањо дар фасли зимистон 
гарму бароњат бошанд.

Сањни њавлии ин иншооти соњаи 
маориф сабзкорї ва сафолакпўш, њам­
чунин, роњи мактаб ва дигар роњњои 
њамшафати он асфалтпўш карда шуда­
аст.

Корњои сохтмонї дар ин муассисаи 
таълимї моњи марти соли 2024 оѓоз 
гардида, дар муддати шаш моњ бо сатњу 
сифати баланд бо истифода аз масолењи 
сохтмонии босифати мањаллї бунёд 
карда шуд. Атрофи иншоот панљара­
бандї гардида, њамчунин, камерањои 
назоратї насб карда шудааст.

Мавриди зикр аст, ки дастгирињои 
давлатї нисбат ба соњибкорон, алалху­
сус, пешнињоди имтиёзњо ва татбиќи 
барномањои шарикии давлат бо бахши 
хусусї соњибкоронро барои сањмгузорї 
дар ободии Ватан дилгарм намудааст.

Натиљаи њамин буд, ки дар ноњияи 
Данѓара давоми солњои соњибистиќ­
лолї аз љониби соњибкорон муасси­
сањои зиёди таълимї ва томактабї 
бунёд ва мавриди истифода ќарор дода 
мешавад.

Танњо дар доираи омодагињо ба 
истиќболи љашни 30-солагии Истиќ­

лоли давлатї дар ноњия беш аз 20 му­
ассисаи тањсилоти миёнаи умумї ва 
боѓчаи бачагона бунёд гардидааст.

Њамчунин, дар доираи татбиќи наќ­
шаи чорабинињо ба шарафи 35-умин 
солгарди Истиќлоли давлатї дар 
ноњия бунёди 37 муассисаи нави таъ­
лимї ба наќша гирифта шуда, то имрўз 
16-тои он ифтитоњ гардид.

Танњо дар доираи сафари кории 
имрўза боз 6 муассисаи нави таълимї 
ва се муассисаи томактабї бо сањми 
соњибкорони ватандўст, дар партави 
дастуру њидоятњои Пешвои миллат, 
муњтарам Эмомалї Рањмон мавриди 
амал ќарор дода шуд.

Маориф дар авлавияти сиёсати 
иљтимоии Њукумати Љумњурии Тољи­
кистон ќарор дошта, сол то сол маб­
лаѓгузорї ба соња афзун мегардад.

Натиљаи њамин ѓамхорињо ва та­
ваљљуњ буд, ки давоми солњои соњиб­
истиќлолї шумораи хонандагоне, ки 
дар олимпиадањои байналмилалї со­
њиби медал мешаванд, ба маротиб аф­
зоиш меёбад.

Муассисаи тањсилоти миёнаи умумии 
№11 дар дењаи Булёни Поён

19 сентябр Президенти Љумњурии 
Тољикистон, Пешвои миллат, муњ­
тарам Эмомалї Рањмон ва Раиси 
Маљлиси миллии Маљлиси Олии Љум­
њурии Тољикистон, Раиси шањри Ду­
шанбе, муњтарам Рустами Эмомалї 
дар идомаи сафари корї ба ноњияи 
Данѓара муассисаи таълимии томак­
табии «Дурахшон»-ро дар дењоти Бу­
лёни Поён ба истифода доданд. 

Кўдакистон дар асоси дастуру 
супоришњои Сарвари давлат, муњ­
тарам Эмомалї Рањмон зимни сухан­
ронияшон бо кормандони соњаи мао­
риф ва илм, ки рўзи якуми сентябри 
соли равон сурат гирифта буд, бо 
иќдоми соњибкорони ватандўст дар 
муддати як моњ омода карда шуд.

Бинои муассиса якошёна буда, до­
рои 3 синфхонаи таълимї ва 3 њуљраи 
хоб барои ба таълиму тарбияи 
томактабї фаро гирифтани 100 на­
фар фарзанди сокинони дењањои Ду­
рахшон - 1, Булёни Поён пешбинї 
гардидааст.

Иншоот аз ошхона бо 25 љойи 
нишаст, хонањои машѓулиятгузаронї, 
толори мусиќї, њуљраи тиббї, њуљра­
њои корї ва ёрирасон иборат аст.

Таълиму тарбия дар муассиса бо 

забони давлатї ба роњ монда шуда, 
ба кўдакон забонњои хориљї низ 
омўзонида мешавад. 

Кўдакистон љињати амалисозии 
дастуру њидоятњои маорифпарваро­
наи Пешвои миллат, бањри баланд 
бардоштани сатњи таълиму тарбия 
наќши муњим мебозад. 

Лозим ба таъкид аст, ки соњиб­
корону дигар ашхоси ватандўсти 
ноњияи Данѓара иќдому ташаббусњои 
созандаи Пешвои миллатро сар­
машќи кору фаъолияти худ ќарор 
дода, бањри иљрои он тадбирњои 
сариваќтї меандешанд.

Њамин аст, ки дар муддати кўтоњ 
дар њудуди ноњия баробари дигар ин­
шооти њаётан муњим, 4 кўдакистон 
сохта ба истифода дода шуд ва то 
љашни 35-солагии Истиќлоли давла­
тии Љумњурии Тољикистон боз як­
чанд муассисаи дигари томактабї 
бунёду омода хоњад шуд.

Президенти кишвар, муњтарам 
Эмомалї Рањмон зимни шиносої бо 
шароиту имкониятњои муассисаи 
томактабї таъсиси чунин кўдакис­
тонњоро дар дењот омили муњимми 
ба таълиму тарбияи томактабї фаро 
гирифтани кўдакон арзёбї карданд.

Дар Вазорати маориф ва 
илми Љумњурии Тољикистон 
љаласаи навбатии онлайнии 
Ситоди корї оид ба таъмин 
намудани муассисањои таъ­
лимї бо омўзгорони касбї 
баргузор гардид.

Дар љаласа муовини ва­
зири маориф ва илм Равшан 
Каримзода ќайд кард, ки 
соњаи маориф зери таваљ­
љуњи њамешагии Асосгузори 
сулњу вањдати миллї - Пеш­
вои миллат, Президенти 
Љумњурии Тољикистон, муњ­
тарам Эмомалї Рањмон ќарор дорад. Бо дарназардошти ин, таваљљуњу 
ѓамхорињо мо, кормандони соњаро зарур аст, ки барои рушди он тамоми неру 
ва дониши худро равона созем. Бахусус, бояд тамоми муассисањои таълимї 
бо омўзгорони соњибтаљриба таъмин карда шаванд.

Њамчунин, дар љаласа, омодагї ба мавсими тирамоњу зимистонгузаронї, 
фарогирї ба тањсилоти томактабї, ташкили марказњои инкишофи кўдак, 
њозиршавии мутахассисони љавон ба љойи кор, баланд бардоштани сифати 
таълиму тарбия, вазъи пардохти иљораи китобњои дарсї, иштироки бештари 
хонандагон дар озмуну олимпиадањои љумњуриявию байналмилалї ва чанде 
дигар мавриди баррасї ќарор гирифтанд.

Дар љаласа диќќати њозирин ба масъалањои фароњам овардани тамоми 
шароити зарурї барои фаъолияти босамари омўзгорон, фарогирии бештари 
кўдакон ба муассисањои томактабї, баланд бардоштани сифати таълиму тар­
бия ва дигар самтњои соњаи маориф низ љалб карда шуд.

Маркази матбуоти Вазорати маориф 
ва илми Љумњурии Тољикистон

БАРРАСИИ МАСЪАЛАЊОИ МУЊИМ

«Дурахшон» ба фаъолият оѓоз кард

Дар ДДХ ба номи академик Б. Ѓафуров дар мавзуи «Масъалањои мубрами филология ва усулњои таълими он дар шароити рушди инноватсионї» конференсия доир гардид.

Зиндагї, яъне њунари тарроњї бидуни имкони пок 
кардани он. 					      	  Бернард Шоу РАВЗАНА

    ЊАМОИШЊАМОИШ

    СОЗАНДАГЇСОЗАНДАГЇ

24-уми сентябри соли љорї 
дар Китобхонаи миллии 
Тољикистон љаласаи Гурўњи 
маорифи мањаллї (LEG) бо 
иштироки вазири маориф ва 
илми Љумњурии Тољикистон  
Рањим Саидзода, муовинони 
вазири маориф ва илм, сафи­
ри Иттињоди Аврупо дар 
Љумњурии Тољикистон Рай­
мундас Кароблис, роњбари 
намояндагии ЮНИСЕФ дар 
Љумњурии Тољикистон Артур 
Ван Дизен, сардорони раёсату 
шуъбањои дастгоњи марказии 
Вазорати мориф ва илм ва 
зерсохторњои он, сардорони 
раёсати маорифи вилоятњо, 
шањру ноњияњои тобеи мар­

каз, мудирони шуъбањои мао­
риф, шарикони рушд ва дигар 
кормандони соњаи маориф 
баргузор гардид.

Дар ибтидо вазири мао­
риф ва илм ќайд намуд, ки 
љаласаи Гурўњи маорифи 
мањаллї (LEG) платформа­
ест, ки масъалањои соњаи мао­
рифро якљо бо шарикони 
рушд мавриди баррасї ќарор 
медињад. То кунун дар самт­
њои гуногуни соњаи маориф, 
аз ќабили фарогирии кўдакон 
ба тањсилоти томактабї, боло 
бурдани сатњи таълиму тар­
бия, муљањњазгардонии каби­
нетњо ва озмоишгоњњои фаннї 
ва дигар самтњои соња дар 

њамкорї бо шарикони рушд 
корњои зиёде ба анљом раси­
дааст.

Сипас сафири Иттињоди 
Аврупо дар Љумњурии Тољи­
кистон Раймундас Кароблис, 
роњбари намояндагии ЮНИ­
СЕФ дар Љумњурии Тољикис­
тон Артур Ван Дизен, роњбари 
Шарикии Глобалї дар соњаи 
маориф Муњаммад Тариќ 
Хон ва дигар намояндагони 
шарикони рушд доир ба 
пањлуњои гуногуни соњаи мао­
риф ва илм ва вусъати њамко­
рињо бо Вазорати маориф ва 
илми Љумњурии Тољикистон 
суханронї намуданд.

Дар љаласа масъалањои зи­
ёде, аз љумла, боло бурдани 
сифати тањсилот, муљањњаз­
гардонии синфхонањои таъ­
лимї, татбиќи лоињањои боса­
мар дар соњаи маориф, нашри 
китобњои дарсї ва маводи 
таълимї, гузариш ба низоми 
дањхолаи бањогузорї, сохтмо­
ни муассисањои таълимї, ра­
ќамикунонии соњаи маориф, 
рушди фанњои табиатшиносї, 
даќиќ ва риёзї ва дигар масъ­
алањои соњаи маориф маври­
ди баррасї ќарор гирифт.

Маркази матбуоти
Вазорати маориф ва илми

Љумњурии Тољикистон

ЉАЛАСАИ ГУРЎЊИ МАОРИФИ МАЊАЛЛЇ (LEG)

19 сентябр дар доираи сафари кории Пре­
зиденти Љумњурии Тољикистон, Пешвои мил­
лат, муњтарам Эмомалї Рањмон ба ноњияи 
Данѓара раиси вилояти Хатлон Давлаталї 
Саид ва вазири маориф ва илми Љумњурии 
Тољикистон Рањим Саидзода дар дењаи Сафо­
бахш бинои муассисаи тањсилоти миёнаи 
умумии раќами 87-ро мавриди истифода ќа­
рор доданд. 

Иншоот дар дои­
раи тадбирњои со­
зандагї ба истиќболи 
љашни 35-солагии Ис­
тиќлоли давлатии 
Љумњурии Тољикистон 
дар заминаи њамко­
рињо бо бахши хусусї 
сохта шудааст. Бинои 
муассисаи нави таъ­
лимї якошёна буда, 
барои 540 хонанда дар 
ду баст пешбинї гар­
дидааст. Муассисаи 
замонавии таълимї аз 
9 синфхонаи барњаво, 
аз љумла, кабинетњои 
химия, физика, мате­
матика, синфхонањои 

технологияи таълими мењнат барои писарон 
ва духтарон, синфхонањои компютерї, ки­
тобхонаву толори барњавои хониш, њуљрањои 
корї барои омўзгорон ва дигар иншооти ёри­
расон мебошад.

Корњои сохтмонї дар иншооти соњаи ма­
ориф моњи январи соли 2021 оѓоз гардида, 
бо сањми соњибкорони мањаллї дар масоњати 
2000 м2 бунёд карда шудааст. 

Данѓара: ифтитоњи бинои мактаби 
раќами 87 дар дењаи Сафобахш

Дар дењаи Заркамари Љамоати шањраки 
«30-солагии Истиќлол»-и ноњияи Файзобод  би­
нои  муассисаи тањсилоти миёнаи умумии №66 
мавриди истифода ќарор дода шуд. Бинои му­
ассисаи таълимї аз тарафи Сафорати Љумњурии 
Љопон ба маблаѓи 132 њазору 708 доллари ИМА 
бунёд гардида, аз 10 синфхонаи барњаво, 
таљњизоти муосири таълимї ва мизу курсї ибо­
рат аст.

Ба ифтихори љашни 35-солагии Истиќлоли 

давлатї, њамчунин, шаш синфхонаи иловагї бо 
150 љойи нишаст дар назди муассисаи тањсилоти 
миёнаи умумии №31-и дењаи Шањтакиён,  2 
синфхонаи иловагї дар назди муассисаи 
тањсилоти миёнаи умумии №33-и дењаи Гултеп­
па ва бинои муассисаи таълимии нав дар 
Љамоати дењоти Љавонони ноњия ба истифода 
дода шуд. Ин биноњо бо дастгирии Маќомоти 
иљроияи њокимияти давлатии ноњия ва сањми 
соњибкорону сокинони дењањо сохта шудаанд.

Файзобод: бинои муассисаи таълимї 
ба истифода дода шуд

    ШЕЪРИ ВОЛОШЕЪРИ ВОЛО

Рўдакї рафту монд њикмати ўй,
Гул бирезад, нарезад аз вай бўй. 
Устод Абуабдуллоњи Рўдакї 

асосгузори адабиёти классикии 
форсу тољик, бузургтарин шоири 
давраи Сомониён, падари шеъри 
форсї мебошад. Маќоми Рўдакї 
дар шеъру адаби форсї то бад-он 
љоест, ки дигар шоирон ва бузур­
гон бартарї ва баландии љойгоњи 
ўро дар шеъру шоирї сутуда, ўро 
«Одамушшуаро», »Соњибќирони 
шоирї», «Устоди шоирони љањон» 
номидаанд. 

Дар давоми ёздањ асри мављу­
дияти адабиёти тољику форс анъа­

нањои устод Рўдакї њамеша дар адабиёт зиндаву љовидон бу­
данд. Имрўз њам шуњрат, манзалат ва эњтироми устод Рўдакї 
оламгир аст. Кисоии Марвазї аз Рўдакї њамчун «устоди шоиро­
ни љањон» ном бурдааст:

Рўдакї устоди шоирони љањон буд,
Садяк аз ў туї, Кисої яргист.
Чунин эњтироми беандозаро мо дар байтњои зерини Низо­

мии Арўзии Самарќандї дида метавонем, ки бар зидди 
бадхоњони шоири бузург гуфтааст:

Эй он ки таън кардї дар шеъри Рўдакї,
Ин таън кардани ту зи љањлу зи кўдакист.
Он кас, ки шеър, донад, донад, ки дар љањон,
Соњибќирони шоирї устод Рўдакист.
Шуњрати Рўдакї на танњо Самарќанду Бухоро, балки тамо­

ми Хуросони бузургро фаро гирифта буд. Шеъри ўро дар њама 
љо замзама ва пайравї мекарданд. Чунонки худи ў мегўяд:

Шуд он замона, ки шеъраш њама љањон бишнуфт,
Шуд он замона, ки ў шоири Хуросон буд.
Аз гузаштагон ва аз њамзамонони Рўдакї касе набуд, ки дар 

шеъру шоирї бо ў баробарї кунанд. Хидмати бузурги ин шоир 
дар адабиёти тољик дар он аст, ки шеърро њам аз љињати лафз ва 
њам маънї ба њадди камолоти љамол расонд ва самти инкишофи 
ояндаи онро барои садсолањо муайян намуд.

Рўдакї нахустин шоире буд, ки дар навъњои гуногуни шеърї, 
аз ќабили ќасида, ѓазал, ќитъа, рубої, маснавї ва дар мавзуъњои 
мухталиф -мадњ, ишќ, хамрия, васф, марсия, њолия, панду њикмат 
асарњое офарид, ки барои адибони баъдина то ба рўзгори мо 
намунаи ибрат мебошад. Барои њамин, ўро барњаќ падари ада­
биёти форсии дарї ё бунёдгузори он мешуморанд.

Шоир зиндагиро устод ва роњнамои инсоният шинохта, таъ­
кид мекунад, ки барои аз балоњо наљот ёфтан аз таљрибаи рўзгор 
бањра бурдан лозим меояд:

Бирав зи таљрибаи рўзгор бањра бигир,
Ки бањри дафъи њаводис туро ба кор ояд.
Рўдакї шоири хирадварз аст, њамвора аз хирад сухан ронда, 

мардумро ба љустуљўю дарёфти ин ганљи саодат даъват ва  таъ­
кид менамояд, ки то умр њаст рўй бар ин ганљ (хирад ва фарњанг) 
нињодан зарурат дорад:

Њељ ганље нест аз фарњанг бењ,
То тавонї, рўй бар ин ганљ нењ.
Аз замони зиндагии устод Абуабдуллоњи Рўдакї асрњо сипа­

рї шуда бошад њам, панду андарзи ў вирди забони њамагон аст.
Андарзномаи устод моро ба сулњу вањдат, ба љавонмардиву 

ростќавлї, илмандўзиву фарњангдўстї даъват менамояд. Дар 
замири инсонњо тухми некиву накукорї ва муњаббату садоќатро 
мепарварад.

Фирўза АЊМЕДОВА,
омўзгори забон ва адабиёти тољики  гимназияи ба номи 

Асадулло Ѓуломови ноњияи Исмоили Сомонї

Рўдакї рафту монд њикмати ўй...

Њамасола дар кишвар 22 сентябр – Рўзи бузургдошти сар­
дафтари адабиёти тољику форс Абуабдуллоњи Рўдакї таљлил 
карда мешавад. Дар ин рўз, њамоишњои идона, мањфилњои 
шеърхонї, конференсияњои илмї, мизњои гирд ва љаласањо доир 
мегарданд. Ба ифтихори ин рўз, дар гимназияи хусусии ба номи 
Абурайњони Берунии ноњияи Синои пойтахт конференсияи 
илмї бо иштироки шоирону нависандагон, роњбарият ва таъ­
лимгирандагони ин муассиса дар сатњи баланд баргузор гардид. 
Конференсияро директори таълимгоњ њусни оѓоз бахшида, доир 
ба ашъори гаронбањои Одамушшуаро андешаронї намуд. Си­
пас аз љониби хонандагони синфњои 5 дар васфи устод Рўдакї 
шеърњо бо забонњои тољикї ва русї ќироат карда шуд. 
Муњассилини гимназия маърўзањои хешро пешнињод карданд. 

Њамзамон, сањнача аз љониби хонандагони синфњои 7 доир 
ба таърихи таълифи шеъри «Бўи љўи Мўлиён»-и устод Рўдакї 
манзури њозирин карда шуд. Дар њаќиќат, ин шеъри Рўдакї 
нишон медињад, ки чї гуна шеъри устод назди хосу ом нуфузу 
эътибори баланд доштааст. Дар идома суруд ва раќсњои мавзу­
ни хонандагони синфњои 5 ба њамоиш њусни дигар бахшид.

Зарнисор НИЗОМОВА,
«Омўзгор»

Гиромидошти устод Рўдакї

ХЕШТАНШИНОСЇ Тамоми њунари зиндагї дар таркибе муносиб аз 
таваќќуфу њаракат хулоса шудааст.    Бернард Шоу 

Дар шањри Тењрон Истиќлоли давлатии Тољикистонро таљлил намуданд.

    АФКОРАФКОР

    МУЖДАМУЖДА     ПОДОШПОДОШ

Яке аз мушкилоти печида дар њама 
давру замон барои башарият ин 
нодонї ва љањлу таассуб ба њисоб ме­
равад, ки монеи асосии рушди љомеаи 
инсонї будааст. Инсоният њамвора 
барои пешрафти зиндагии хеш ба хо­
тири рафъи мушкилоти дар табиату 
љомеа буда,  сари андешаи он, ки тад­
бире бояд љуст ва мушкилеро бояд њал 
намуд, неруњои хешро равона сохта­
аст. Вале на њамеша дар баробари 
њазорон њазор мушкили табиию иљти­
мої чорањои мушаххаси таъсиргузор 
пайдо намудан барояш имконпазир 
будааст. 

Њамин аст, ки роњњои тахайюлї ва 
бовармандро низ ба вуљуд овардааст 
ва бо роњи муќаддас сохтани бовар­
њояш ва онњоро мавриди ситоишу 
бузургманишї ќарор додаанд ва ба 
онњо ниёиш кардану аз онњо љустани 
роњи њалли мушкил худро аз ташвиши 
њаводиси табиию иљтимої оромиш 
бахшидааст.

Дар тўли ќарнњо ин роњатандешї 
ба як малакаи њамешагї ва таќлиди 
байни наслњо табдил ёфта, онњо бо­
варњои худро то андозае њамчун 
воќеияти мутлаќ ќабул намудаанд, ки 
аслан, тасаввур кардани диди дигар ё 
назари дигар ба ин гуна аќоиду 
боварњоро ба табу табдил дода, нафа­
ри дигарандешро мањкум ва тардид 
намуданд. 

Яъне, ин њолатест, ки як инсон 
ваќте ба љуз аз дидгоњи худ дидгоњи 
дигареро, ба љуз аз назари худ назари 
дигареро ва ба љуз аз бовари худ бова­
ри дигареро њатто тањаммули шуни­
дан ва ќазоват кардан надорад, ин ба 
маънои он аст, ки ин фард њадди эъти­
долро аз даст додааст. 

Ваќте як инсон њадди эътидолро аз 
даст медињад, ў ворид ба марзи ифро­
ту тафрит мешавад. Њамин тавр, ваќте 
дар як љомеа аксари афроди он бини­
ши воќеию илмиро ќабул дошта на­
метавонанд ва илло дидгоњи эъти­
ќодмењвари хеш ва арзишњои он диди 
дигар ва тањлилу баррасињои дигарро 
ќабул надоранд, он гоњ ин љомеа 
ифротї, таассубзада ва хурофотї аст. 

Дар љомеаи таассубзадаи хурофо­
тиву ифротї баёни њар гуна андеша 
табу мешавад. Зеро гурўњњои таассуб­
зада њељ андешаву бовар ва аќидаи 
дигарро тањаммул карда наметаво­
нанд. Онњо тариќи маънавї фишор 
овардан, то њадди бархурди физикї ва 
љисман аз байн бурдани мухолифони 
аќидатии худ кор мегиранд. Онњоро 
бо барчаспњои гуногун дар љомеа 
муњр зада, шармзада ва беобрў месо­
занд.

Њамин аст, ки дар кишварњои таас­
субзадаву хурофотї, ки андешаи ди­
гарро ќабул надоранд, тањаввулоту 
рушд нињоятан ба кундї сурат меги­
рад. Зеро дар он љо, ки гуногунии аќи­
да вуљуд надошта бошад ва дар он љо 
ки гуфтугўю баррасии аќидањои гуно­
гун мављуд набошад ва махсусан, 

дидгоњњои илмї ќобили эътимод ва 
такя ба онњо карда нашавад, ин гуна 
љомеа аслан, аз лињози маънавї ни­
њоятан ба кундї дигар мешавад. 

Дар он як аќидаи пўсидае, ки аз 

асри њаљал маншаъ гирифтааст, ба 
њайси як дидгоњи воќеї барои бошан­
дагонаш ќобили пазириш аст. Ањли 
ин гуна љомеа навгирої ва наванде­
широ ќабул надоранд. Онњо бо илм ва 
дастовардњои илмї ба назари шакку 
тардид менигаранд. Њамин аст, ки 
онњо бо њамон тарзи куњнаи асри­
миёнагї мехоњанд, љомеањои хешро 
идора намоянд. Чунин навъи љомеањо 
бештар дар кишварњое, ки низоми си­
ёсиашон диниву мазњабианд, ба назар 
мерасанд. Махсусан, дар кишварњои 
шарќи наздику миёна, ки бештари бо­
шандагонашон мусалмононанд, таас­
субу хурофот ва ифрот бедод мекунад. 

Гурўњњои ифротї на танњо бо роњи 
барчасп задан ба мухолифини худ, 
балки то њадди љисман аз байн бурда­
ни мухолифон, яъне, касоне, ки дига­
рандешанд ё андешаву фањми онњо ба 
андешаву фањми ин нафарон њамсон 
нестанд, мепардозанд. Њамин таассуб­
задагї ва хушкандешист, ки дар ин 
кишварњо њазорон гурўњи ифротиву 
дањшатафкан шакл мегиранд. 

Ин ифроту таассубро ќудратњои 
љањонї барои дар зери нуфузи худ 
нигоњ доштани ин кишварњо љињати 
онњоро сармоягузорї намудан ва ба­
рои дар зери султаи худ нигоњ доштан 
сўйистифода менамоянд. Њамин аст, 
ки дар чунин кишварњо њамарўза сад­
њо нафар ќурбони љањолату таассуб ва 
хурофоту нодонї мешавад. 

Таассубу хурофот ва ифроту нодо­
нии инњо ба масобаи кирмњои чўбеанд, 
ки оќибат худи чўбро њам аз байн ме­
баранд. Хушкандешиву хурофот ва 
љањолату таассуб боиси он гардида­
анд, ки њамарўза садњо нафар аз нодо­
нї худро интињор мекунанд. Ва муъ­
таќиди он њам њастанд, ки гўё аз ин 
навъ худро ба куштан додан ва ё на­
фарони дигарандешро аз байн бурдан 
ба савобу шањодат мерасанд ва ин 
корро ба хотири Парвардигор анљом 
медода бошанд. 

Ин амал сахт таассуфбарангез ва 
нигаронкунанда аст. Зеро барои инсо­
ният аз зиндагї бузургтар арзише 
вуљуд надорад, вале љањолату нодонї, 
ки ба марзи ифрот мерасад, инсон 

моњияти зиндагии хешро фаромўш ме­
созад ва он ќадар мадюни бовару 
аќидањои худ мегардад, ки хешро ба 
шеваи хашинтарин ба нобудї месупо­
рад. Њатто заррае њам намеандешад, 
ки њамин Парвардигори љањониён бо 
њамон ќудрати лоязолї оё ниёзе до­
рад, ки як махлуќи офаридаи он худро 
дар бемаъної бикушад? 

Мушкили аслии кишварњои мусал­
монї нодонию бесаводист ва нодо­
нию бесаводї бузургтарин мушкили 
инсонист. Аз назари равоншиносї 
нодонї њамвора дар пайи худ нотаво­
ниро ба бор меоварад ва нодонию 
нотавонї ноумедиро ба бор меоварад 
ва ин њар се нигарониро ба вуљуд мео­
варад. Яъне, шахси нодон њамеша 
эњсоси нотавонї дорад ва аз нотавонї 
ба ноумедї дучор меояд ва аз худ умед 
надорад ва нигарон аст, ки «кай ра­
вад, рањ зи кї пурсад, чї кунад, чун 
бошад?» (мисраъ аз Соиби Табрезї). 

Њар љо ки нодонист, он љо њатман 
љањолату таассуб ва хурофот њоким 
аст, њамин аст, ки дар кишварњои му­
салмонї пайваста низоъ асту куштор 
ва барои манфиатњои геополитикиа­
шон абарќудратњо барои ин мушти 
нодон њар рўз дину мазњаби нав месо­
занд ва њар кадоме худро айни њаќиќат 
гуфта, тарафи дигарро мекушад. 

Барои собит намудани ин фикр 
омореро аз моњномаи «Бедорї» мео­
рам: «Дар дунё як миллиарду чањорсад 
миллион мусалмон њаст, ки аз он  800 
миллион ё худ 60 дар садаш комилан 
бесаводанд, яъне, навиштан ва хондан 
наметавонанд. Теъдоди тамоми до­
нишгоњњо дар 57 кишвари мусалмонї 
љањон зери 600 донишгоњ аст, дар њоле 
ки танњо дар Њиндустон 8500 дониш­
гоњ вуљуд дорад. Дар Амрико бо 
љамъияти хеле камтар аз Њиндустон 
6000 донишгоњ ба умури тадрис аз 
рўйи улуми мухталиф иштиѓол до­
ранд. Дар муќоиса дарсади бесаводї 
дар ду кишвари ѓайримусалмонї - 

Љопон ва Донмарк ба сифр баробар 
аст» (Бедорї. Шумораи 76, Сентябри 
соли 2014, сањ. 4, Сан-Диего, ИМА). 

Хонандаи азиз, худ ин оморро ќиёс 
кунед ва дарёбед, ки чаро бесуботиву 
беќайдуборї дар кишварњои мусал­
монї њоким аст ва њар рўз як гурўњи 
навтару љадидтари дањшатафкан мис­
ли занбурўѓњои баъди борон дар ин 
кишварњо зуњур мекунанд, ки ѓайр аз 
мошини одамкушї арзиши дигаре аз 
инсоният дар онњо нест. 

Таассуби динї дар њама давру 
замонњо Шарќро аз рушду такомули 
фарњангию иљтимої боздоштааст. Са­
баби њамаи аќибмондагї ва љањолат 
таассубу нодонї будааст. Таассуби 
динї дар асрњои миёна боис шудааст, 
то аксари дастовардњои илмии ноби­
ѓањои гузаштаи миллат, аз ќабили 
Фирдавсию Сино, Берунию Розї, 
Тўсию Хайём ва садњои дигар натаво­
нистаанд, таъсири воќеии хешро дар 
пешрафти љомеа дошта бошанд. Аз 

тарафи дигар, аксари нобиѓањои зикр­
шуда доим дар замони зиндагии хеш 
зери тавњину тањќири мутаассибони 
замони хеш ќарор гирифтаанд, ки он 
сабаб шудааст, то эшон њамеша дар 
ѓурбату њиљрат ба сар баранд ва имко­
нияти фитрї ва зењнии хешро натаво­
нистаанд сарфи пешбурди рўзгори 
мардум гардонанд. Њамин маъниро 
Њаким Хайёми Нишопурї зикр карда­
аст:

Чун нест дар ањли ин замона 
фањме,

Гуфтан натавон њар он чї дар 
хотири мост.

Дар замони муосир, ки илму техни­
ка ба суръати кайњонї пеш меравад, 
љавонони моро зарур аст, ки пойбан­
ди таассубзадагиву расму оинњои 
хурофотї набошанд ва њадди аксар 
кўшиш намоянд, то њамќадами замон 
бошанду аз дастовардњои илмию тех­
никї огоњї дошта, љањонбинии хешро 
дар ин замина такмил дињанд. 

Дар шароити феълї моро зарур 
аст, то масъалаи омўзишу парвариш­
ро дар љойи аввал гузошта, имконият­
њои кишварро барои боло бурдани 
маънавиёти љомеа ќарор дињем. 

Дар љомеае, ки дар он њарфи як 
муллои иртиљоие, ки чанд сатрро аз 
худ кардааст, аз сухани устоду акаде­
мик ё профессору номзади илм бар­
тарї дошта бошад, он гоњ муллои 
ифротї њамчун намоди љомеа ќарор 
гирифта, бо њарфњои пучу хурофотии 
худ маѓзњои љавононро олудаву нопок 
месозад ва онњоро аз љањонбинии 
илмї мањрум месозад, ки ин барои 
љомеа хатарафзо хоњад буд.  

Дар кишварњои пешрафтаи љањон 
имрўз мушкилоти иќтисодию иљтимої 
ва сиёсию бењдоштиро танњо аз рўйи 
илм њал мекунанд. Дин бошад, њамчун 
бовариву эътиќоди фард дар ин љо­
меањо љойгоњ дорад, на бештар аз он. 

Исомиддин ШАРИФЗОДА,
номзади илми фалсафа 

Нодониву таассуб - решањои ифротгарої

Дар шањри Сочии Федератсияи Россия аз 16 то 22 сентябр 
Олимпиадаи љањонии астрономия – 2024 (OWAO-2024) баргузор 
гардид, ки дар он 102 нафар хонанда аз 20 кишвари љањон иштирок 
карданд. Дар ин сабќати илмї дастаи мунтахаби Љумњурии 
Тољикистон, ки се нафар хонандаи боистеъдоди Литсей барои хо­
нандагони болаёќати шањри Душанбе аз он муаррифї мекарданд, 
соњиби се медали олимпї гардиданд:

- Сайида Абдуњамидова,  медали нуќра,
- Њусанљон Салимов, медали нуќра,
- Ѓуломзода Њусейнї, медали биринљї.

Маркази љумњуриявии дарёфт ва рушди истеъдодњо

Њафтаи гузашта дар Театри вилоятии ба 
номи Мењрубон Назаров маросими љамъбасти 
озмунњои «Фурўѓи субњи доної китоб аст» ва 
«Илм – фурўѓи маърифат» доир шуд. Дар ма­
росим раиси вилоят Мирзонабот Алишер 
Худобердї, роњбарони сохторњои маориф, во­
лидон ва хонандагону омўзгорон иштирок на­
муданд. Раиси вилоят дар бораи дастовардњои 
вилоят дар солњои истиќлолият њарф зада, 
зикр намуд, ки роњандозї гардидани озмунњои 
гуногун, аз љумла, «Фурўѓи субњи доної китоб 
аст», «Илм – фурўѓи маърифат» ќишрњои 

љомеаро ба китобхониву китобдўстї ва маъри­
фату ахлоќи њамида њидоят менамоянд. 

Сипас раиси вилоят ѓолибони озмунњоро 
бо ифтихорнома ва мукофоти пулї ќадрдонї 
намуд. Дар озмуни «Фурўѓи субњи доної ки­
тоб аст» 95 нафар ба даври љумњуриявї  роњхат 
гирифтанд.

Дар даври нињоии озмуни «Илм – фурўѓи 
маърифат» 78 нафар њуќуќи иштирок кардан­
ро пайдо карданд. 

Љангибеки УЛФАТШОЊ, 
«Омўзгор»

СЕ МЕДАЛИ ОЛИМПЇ Ќадрдонии иштирокчиёни озмунњо

Дар ноњияи Љалолиддини Балхї тањти унвони «Мавлоно Љалолиддини Балхї - пайвандгари наслњо ва тамаддунњо» њамоиш баргузор гардид.

Муњовараи мухтасари забонњои 
тољикї, русї ва англисї

(Барои омўзгорону хонандагони муассисањои тањсилоти миёнаи 
умумї (синфњои 5-11), устодону донишљўёни муассисањои тањсило
ти миёнаи махсус, олии касбї ва кормандони соњаи маориф ва илм)

Тољикї Русї Англисї Ово-навишт

ТАБРИКОТ - ПОЗДРАВЛЕНИЕ - CONGRATULATIONS

Зодрўз 
муборак!

Поздравляю с 
днем рожде­
ния!

Happy 
birthday!

[ˈhæpɪ ˈbɜːθdeɪ]

Ташаккури 
зиёд!

Огромное 
спасибо!

Thanks, you 
(so) very much. 
Thanks a lot!

[ˈθæŋkju (səu) 
ˈverɪ mʌʧ] 
[θæŋks ə lɔt]

Тўй муборак! С женитьбой! / 
С замуже­
ством!

Let me congra­
tulate you on 
your marriage.

[let miː kən 
græʧuleɪt juː ɔn 
jɔː ˈmærɪʤ]

Фарзанддор­
шавиат 
муборак!

С рождением 
ребенка!

Let me congra­
tulate you on 
the birth of 
your child.

[let miː 
kənˈgræʧuleɪt juː 
ɔn jɔː bɜːθ əv 
ʧaɪld]

Миннатдо­
рам!

Благодарю! Thanks ever so 
much!

[ˈθæŋkju evə səu 
mʌʧ]

Ид муборак! С праздником! Happy holiday! [′hæpi ′hɔlidei]
Сипосгузорам! Спасибо! Thanks! [θæŋks]
Табрикоти 
маро нисбати 
... ќабул 
фармоед!

Примите мои 
поздравления 
с...

Please accept 
my congratu­
lations on/
upon...

[pliːz əkˈsept maɪ 
kənˌgræʧuˈleɪʃ(ə)
n ɔn/ əpən...]

Ба шумо 
хушбахтї 
хоњонам!

Счастья тебе! I wish you joy! [ai wɪʃ juː ʤɔɪ]

Ба шумо 
бурдборї 
хоњонам!

Удачи тебе! Good luck! [gud lʌk ]

ОРЗУЊО ВА ТАМАННИЁТЊО - WISHES

Ба шумо 
барори кор 
орзу мекунам!

Желаю Вам 
удачи!

I wish you 
good luck!

[ai ′wiʃ ju: gud 
lʌk]

Ба шумо 
хушбахтї 
орзу мекунам!

Желаю Вам 
счастья!

I wish you 
happiness!

[ai wiʃ ju: 
′hæpinəs]

Ба шумо 
саломатии 
хуб орзу 
мекунам!

Желаю вам 
здоровья!

I wish you 
good health!

[ai ′wiʃ ju: gud 
′helθ]

Барои 
туњфаатон 
ташаккур.

Спасибо за по­
дарок.

Thank you for 
your present.

[′θæŋk ju: fɔ: jɔ: 
′prez(ə)nt]

Истироњати 
хуш!

Приятного 
отдыха!

Enjoyable 
holiday to you!

[in′dʒɔiəbl 
hɔlədei tə ′ju:]

Ба шумо 
комёбї орзу 
мекунам!

Желаю вам 
успеха!

I wish you 
success!

[ai ′wiʃ ju: 
sək′ses]

Ба шумо 
рухсатии хуш 
(истироњати 
хуб) таманно 
дорам!

Желаю 
хорошо 
провести 
отпуск (хоро­
шо отдохнуть)!

Have a nice 
holiday!

[hæv ə nais 
hɔlədei]

Ба шумо 
рўзњои 
истироњатии 
хуш орзу 
мекунам!

Желаю хорошо 
провести 
воскресенье 
(субботу и 
воскресенье)!

A happy 
weekend(to 
you)!

[ə hæpi ,wik:′ənd 
(tə ju:)]

Орзу мекунам 
ваќтро хуб 
гузаронед!

Желаю хорошо 
провести 
время!

Have a good 
time!

[hæv ə gud taim]

Роњи сафед! Счастливого 
пути!

Have a nice 
journey! A 
pleasant 
journey to you.

[hæv ə ′ nais 
′dʒə:ni]
[ə ′pleznt ′dʒə:ni 
tə ′ju:]

ЭКСКУРСИЯ – TOUR, EXCURSION, TRIP

Ман мехоњам 
шањрро
тамошо кунам.

Я хотел бы 
посмотреть 
город.

I want to go 
sightseeing.

[aɪ wɒnt tuː ɡəʊ 
ˈsaɪtˌsiːɪŋ]

Шумо дар 
….. чанд ваќт 
истодан 
мехоњед?

Как долго Вы 
собираетесь 
пробыть в 
……?

How long are 
you going to 
stay in …..?

[haʊ lɒŋ ɑː juː 
ˈɡəʊɪŋ tuː steɪ ɪn]

Дар ин љо 
кадом ёдгорињо 
њастанд?

Какие досто­
примечательно­
сти здесь есть?

What special 
sights are 
there?

[wɒt ˈspɛʃəl saɪts 
ɑː ðeə]

(Давом дорад)

Соњаи маориф дар сиёсати  давлатї дар 
мењвар ќарор дошта,  бањри рушду пешрафти  
њамаљонибаи он Асосгузори сулњу вањдати 
миллї – Пешвои миллат, Президенти Љум­
њурии Тољикистон, муњтарам Эмомалї Рањмон 
мунтазам тадбирњои судмандро роњандозї ме­
кунанд. Аз ин љост, ки имрўз соњаи маориф 
тадриљан рушду такомул меёбад ва сатњу си­
фати таълим баланд мегардад. Мањз пешрафти 
соњаи  маориф ва баланд гардидани сатњу си­
фати таълим метавонад кишварро ба марњалаи 
нави рушд ворид кунад. Баланд гардидани 
маърифати ањли љомеа ва тайёр намудани му­
тахассисони соњибкасб ба пешрафти иќтисо­
диёти миллї ва зиндагии шоистаи мардум му­
соидат мекунад.  Мусаллам аст, ки Пешвои 

миллат ба ањли маориф таваљљуњи махсус 
зоњир намуда, барои баланд бардоштани 
мавќеи онњо дар љомеа корњои зиёде анљом до­
даанд. Яке аз тадбирњои судманду манфиат­
бахши Пешвои миллат иштирок ва суханронї 
дар Рўзи дониш ва Дарси сулњ дар оѓози соли 
нави хониш мебошад. Дар баробари ин, Сар­
вари давлат дар ин рўз чандин муассисаи нави 
таълимиро мавриди бањрабардорї ќарор 
медињанд. Воќеан, њар як суханронии Пешвои 
миллат дар Рўзи дониш ва Дарси сулњ ба мо, 
омўзгорон, неруи тоза, илњоми баланд ва ба 
фаъолияти бавусъати мо такони љиддї мебах­
шад. Дар зимн, њамчун роњнамо дар фаъолия­
ти њамарўзаи мо, омўзгорон, хидмат мекунад, 
зеро нуктањои онро њангоми тадрис ба хонан­
дагон шарњу тавзењ медињем. Дар суханронии 
навбатии Пешвои миллат дар Рўзи дониш 
(01.09.2024) низ тамоми пањлуњои фаъолияти 
ањли маориф мавриди тањлили њамаљониба 
ќарор гирифт.  Яке аз масъалањои муњимме, ки 
дар суханронии Сарвари  давлат ба он диќќати 
махсус дода шуд, вазъи муташанниљи љањони 
муосир мањсуб меёфт. Пешвои миллат аз ха­
тарнок гардидани авзои љањон ёдовар гардида, 
расидан ба ќадри сулњу субот дар кишварро аз 
муњимтарин вазифањо донистанд. Мусаллам 
аст, ки Љумњурии Тољикистон бо ба даст овар­
дани Истиќлоли давлатї гирифтори љанги 
шањрвандї шуд, ки дар натиља хисороти зиёде 
ба њамаи соњањои хољагии халќ ворид гардид. 
Мањз бо талошу пайкор ва хидматњои 
шабонарўзии Сарвари давлат сулњу субот дар 
мамлакат таъмин гардид ва имрўз насли нав­
расу љавон дар фазои сулњу субот ва вањдати 
миллї  ба тањсил фаро гирифта шудаанд. Аз 
ин рў, мо-омўзгоронро зарур аст, ки хонанда­
гонро дар руњияи худшиносиву худогоњї, ра­
сидан ба ќадри истиќлол ва сулњу субот тарби­
яву ба камол расонем. Ба ин маънї, Пешвои 
миллат бамаврид таъкид карданд: «…танњо 
дар сурати барќарор будани сулњу суботи ко­
мил ва оромиву амният њамаи соњањои њаёти 
љомеа ва давлат, аз љумла, раванди таълиму 
тарбия ба таври муътадил идома пайдо меку­
над. Яъне, амалї гардидани ниятњои неки њар 
як инсон ва наќшаву барномањои созандаи 
давлату љомеа фаќат дар шароити сулњу оро­
мї, суботи сиёсї ва вањдати миллї имконпа­
зир мебошад».

Масъалаи дигаре, ки дар суханронии Сар­
вари давлат таъкид гардид, баланд бардошта­
ни сатњу сифати таълим мебошад. Мусаллам 
аст, ки имрўз шароити хуби таълиму тарбия 
дар мактабњо фароњам оварда шудааст ва 
њамасола муассисањои нави таълимї бо тамо­
ми таљњизоти муосир мавриди истифода ќарор 

мегиранд.  Дар ин љода зарур аст, ки бо исти­
фода аз методу усулњои муосири таълимї 
шавќу раѓбати хонандагонро ба омўзишу му­
толиа бештар намоем. Дар самт, мањз лаёќату 
истеъдод ва навоварии омўзгорон дар раванди 
таълим метавонад, аз як тараф, шавќу раѓбати 
хонандагонро ба дарсњо бештар намояд, аз љо­
ниби дигар, дар омода гардидани мутахасси­
сони варзида дар соњањои хољагии халќ мусои­
дати амиќ кунад. Дар ин миён, наќши 
омўзгорони синфњои ибтидої бештар мебо­
шад, зеро дар зинаи ибтидоии тањсилот тањ­
курсии омўзиши њама фанњо гузошта мешавад. 
Бинобар ин, вазифаву рисолати омўзгорони 
синфњои ибтидої дар татбиќи њадафњои олии 
мамлакат муњим мебошад. Дар ин маврид 

Сарвари давлат дуруст ќайд карданд: «Барои 
расидан ба њадафи бењтар намудани сифати 
тањсилот, дар навбати аввал, баланд бардош­
тани сатњи касбияти кадрњои омўзгорї, китоб­
њои дарсии мутобиќ ба талаботи меъёрї, инчу­
нин, таъминот бо имкониятњои таълимиву ме­
тодї, аз љумла, таљњизоти озмоишгоњї, техно­
логияњои иттилоотиву коммуникатсионї ва 
мунтазам гузаштан аз курсњои такмили ихти­
сос ва бозомўзї зарур аст».

Нуктаи дигаре, ки дар суханронии Сарвари 
давлат мавќеи мењварї дошт, боз њам баланд 
бардоштани мавќеи омўзгорон дар љомеа мањ­
суб меёфт. Маълум аст, ки дар замони истиќлол 
барои баланд бардоштани љойгоњи омўзгорон 
аз љониби Давлат ва Њукумати Тољикистон 
тадбирњои зиёди судманд андешида шуд. Дар 
замони соњибистиќлолї музди мењнати кор­
мандони соњаи маориф 21 маротиба баланд 
бардошта шуд ва аз моњи июли соли равон 40 
дарсад зиёд гардидан далели ин гуфтањост. 
Яъне, љињати баланд бардоштани зиндагии 
шоиста ва вазъи некуањволии омўзгорон аз 
љониби Њукумати Љумњурии Тољикистон мун­
тазам тадбирњо андешида  мешавад. Њамчунин, 
ќонуну ќарор ва санадњои зиёде тањияву ќабул 
гардиданд, ки фаъолияти омўзгоронро ба ни­
зом медароранд. Дар баробари ин, онњо бо 
заминњои наздињавлигї таъмин мегарданд ва 
аз ќарзњои имтёзнок бархўрдор мешаванд. Ин 
њама ташаббус ва дастгирињои  Давлат ва 
Њукумат ба он равона гардидааст, ки фаъоли­
яти  омўзгорон бавусъаттар гардад. Дар зимн, 
Пешвои миллат дар суханронии Рўзи дониш 
ба масъулин дастур доданд, ки Ќонуни Љумњу­
рии Тољикистон «Дар бораи маќоми омўзгор» 
тањия ва ќабул гардад, ки гумон мекунам, 
мавќеи устодону омўзгоронро дар љомеа боз 
њам густардатар мегардонад. Сарвари давлат 
зикр карданд: «Мехоњам ба устодону омўзго­
рони муњтарам хотиррасон намоям, ки ба кас­
би интихобкардаи худ завќ дошта бошанд, 
онро сидќан дўст доранд, иродаи ќавї ва сатњи 
баланди касбият дошта бошанд ва бо рафтору 
кирдори неку намунавї эњтироми боз њам беш­
тари ањли љомеаро ба даст оваранд». Аз ин рў, 
мо-омўзгоронро зарур аст, ки суханони њик­
матбори Пешвои миллатро мањаки асосии 
фаъолияти худ ќарор дода, љињати баланд бар­
доштани сатњу сифати таълим ва ба камол ра­
сонидани мутахассисони варзида саъю талоши 
бештар намоем. 

Муњаббат ЮСУПОВА,
омўзгори синфњои ибтидоии литсейи №3 

барои хонандагони болаёќати 
шањри Душанбе

Рисолати омўзгорони синфњои ибтидої

Ба 40 зани њунарманд гранти раиси шањри Хуљанд таќдим карда шуд.

ПЕШРАФТ Зиндагї доштани шароити хуб нест, балки ба мафњуми
истифодаи муфид аз шароити мављуд аст.  	  Бернард Шоу 

    ДАСТОВАРДДАСТОВАРД

    СИТОИШСИТОИШ

Соњаи маориф  яке аз нињодњои 
муњимтарини иљтимої буда,  низоми 
мукаммал ва фарогири маориф ва илм  
асоси пешрафти соњањои  иќтисодиву 
иљтимої ва сиёсиву фарњангии љомеа 
мебошад.

Пешвои миллат, Президенти Љум­
њурии Тољикистон, муњтарам Эмомалї 
Рањмон соњаи маориф ва илмро самти 
афзалиятнок эълон намуда, онро бар­
њаќ омили муњимтарини тањкими дав­
лат ва наљоти миллат номидаанд.  Руш­
ду инкишоф ва пешрафти соњањои мао­
риф ва илм, сатњу сифати донишомўзии 
хонандагону донишљўён дар њама зи­
нањои тањсилот муњим  арзёбї гашта, 
бевосита зери таваљљуњи Сарвари  
кишвар ќарор доранд. 

Пешвои миллат, муњтарам 
Эмомалї Рањмон дар сиёсати давла­
тии худ аз рўзњои аввали соњибистиќ­
лолии кишвар барои донишманду  
соњибкасб шудани насли наврасу 
љавон таваљљуњи љиддї зоњир менамо­
янд. Њамасола мавриди истифода ќа­
рор додани теъдоди муассисањои муо­
сири замонавї ба њукми анъана даро­
мадааст. Ќабули санадњои меъёрии 
танзимкунандаи фаъолияти соњаи ма­
орифи кишвар дар замони соњиб­
истиќлолї афзуда, имконияту дастра­
сии зиёд ба омўзгорон дар самти ба­
ланд бардоштани малакаи касбии худ, 
ќабул ва мавриди амал ќарор додани 
стратегияю барномањо ва консеп­
сияњои соњавї  фаъол гашта,  раванди 
ислоњоти соњаи маориф ботадриљ идо­
ма дорад. 

Аз тањлилу оморњои мављуда бар­
меояд, ки њамасола теъдоди кўдакони 
синни  томактабї  афзуда, ба муасси­
сањои таълимї фаро гирифтани онњо 
зарурати бунёди муассисањои иловагї 
ва нави таълимиро ба миён овардааст.  

Пешвои миллат, Президенти Љум­
њурии Тољикистон, муњтарам Эмомалї 
Рањмон зимни суханронии худ дар 
Рўзи дониш ва Дарси сулњ (01.09.2024) 
таъкид намуданд: «...дар зиёда аз 4000 
муассисаи таълимии кишвар 2 милли­
ону 280 њазор нафар хонанда ба таъ­
лиму тарбия фаро гирифта шудаанд 
ва ин нисбат ба соли тањсили 1991-
1992 800 мактаб ва 1 миллион хонанда 
зиёд мебошад». Њамзамон, ќайд на­
муданд, ки соли равон 103 њазор на­
фар синфи 11-ро хатм карданд ва  250 
њазор кўдак ба синфи якум ќабул шу­
данд. Ин таќозо дорад, ки њамасола 
зарурати  бунёди 380 мактаби нав  ба 
миён меояд.   

Њамчунин, таъкид гардид, ки аз 

тањсили илму дониш ва касбу њунар 
дур мондани шумораи муайяни навра­
сону љавонон, бахусус, љавондухтарон 
ташвишовар буда, зарур аст, ки дар 
њолати ихтиёран идома надодани 
тањсил дар зинаи тањсилоти миёнаи 
умумї, бояд њатман тањсилоти худро 
дар муассисањои тањсилоти ибтидої ё 
миёнаи касбї, яъне, литсейњо ва кол­

лељњо идома дода,  соњибкасб шаванд. 
Зеро илм омўхтану соњибкасб шудани 
насли љавони љомеа дар шароити муо­
сир муњим буда, дар вазъи  мураккабу 
њассоси љомеањо,  бархурди тамаддун­
њо  њамеша андешаву афкори солим 
лозим аст. Шахси донишманди  дорои 
андешаю мавќеи муайян на танњо ху­
дро дар љомеа, балки атрофиён ва  ва­
тану кишвари худро  низ метавонад  
њифз намояд.

Воќеан, барои эмин нигоњ дошта­
ни истиќлоли кишвар, сулњу субот ва 
вањдату ягонагї, нигоњ доштани љо­
меа аз таъсири зуњуроти манфии фар­
њангу маънавиёти бегона  зарур аст, 
ки насли наврасро дар руњияи худши­
носиву ватандўстї, ифтихори ватан­
дорї, эњтироми забони модарї, ба­
ланд бардоштани фарњанги њуќуќиву 
сиёсї тарбия намоем. Дар ин раванд, 
наќши омўзгори донишманду мута­
хассиси хуб муњим арзёбї мегардад, 
ки дар баробари иљрои вазифаи му­
њимми касбии худ дар тафаккур ва 
андешаи наврасону љавонон њисси ба­
ланди ифтихори ватандорї ва моњияти 
њифзу њимояи ватанро љой карда таво­
над.  

Ин аст, ки касби омўзгорї - тар­
биятгарї дар љомеа муњим буда, на­
фароне, ки соњиби ин касб ва рисолат 
њастанд,   дар давоми фаъолияти кас­
бии худ бояд пайваста омўзиш ва так­

мили касбї  намоянд, то донишу ма­
лака ва мањорати касбии худро ба та­
лаботи љомеа мувофиќ намоянд. Ду­
руст аст, ки  таълим ва тарбияи насли 
муосир дар замони љањонишавї кори 
осону сањл набуда, аз омўзгор  дони­
ши мукаммалу  муносибати самимї ва 
тањаммулпазиронаро  таќозо менамо­
яд. 

Аз ин рў, зарур аст, ки барои њалли 
масъалањои муњимми рушди инсони 
донишманду соњибкасб омўзгор кў­
шиши зиёд ба харљ дињад.  Таваљљуњ 
ба рисолат ва касби омўзгорї дар до­
ираи сиёсати хирадмандонаю мао­
рифпарваронаи Сарвари кишвар дар 
даврони соњибистиќлолї ва љињати 
баланд бардоштани наќш, маќом,  
шаъну шараф ва эътибори омўзгор 
тадбирњои зиёде андешида шуда, дар 
ќонунгузорї ва санадњои танзимку­
нандаи соњаи маориф  махсус таъкид 
шудааст. 

Дар боби 5-и Ќонуни Љумњурии 
Тољикистон «Дар бораи маориф  оид 
ба «Њуќуќ ва уњдадорињои субъектњои 
раванди таълиму тарбия. Маќоми 
омўзгор» ва моддаи 52.1. оид ба «Њиф­
зи шаъну шарафи омўзгор» оварда шу­
дааст: «Шаъну шарафи омўзгор тањти 
муњофизати давлат ќарор дорад». 
Њамзамон, дар моддаи 52.2 гуфта ме­
шавад: «Дахолати ѓайриќонунии маќо­
моти давлатї ва шахсони мансабдор 
ба фаъолияти омўзгор манъ аст». 

Дар баробари тадбирњои муњимми 
дар ќонуни мазкур овардашуда, дар 
љомеаи рў ба инкишофи кишвар нис­
бат ба омўзгор ва маќоми ў тадбирњои 
сариваќтї андешида мешавад.

Воќеан, наќши омўзгор дар љомеа 
барои тарбияи насли худшиносу ху­
догоњ, донишманду ватандўст бесо­

биќа аст. Чунонки Мавлонои Балхї 
гуфтаанд: «Њељ кас аз пеши худ чизе 
нашуд...».  Њар соњибкасбу соњибњу­
нарро устоде, омўзгоре њаст, ки ўро ба 
дараљаи зарурии касбї расонидааст. 
Бинобар ин, ќадри устод, манзалати 
омўзгор дар њама давру замон балан­
ду соњибэњтиром буд, њаст ва хоњад 
монд.

Барњаќ, Пешвои миллат ќайд на­
мудаанд: «Шумо – муњтарам омўзго­
рон, њамеша дар ёд дошта бошед, ки 
рисолати муќаддаси тарбияи инсон ва 
ташаккулдињии шахсиятро ба дўш до­
ред, ба фарзандони мардуми Тољи­
кистон саводу маърифат, илму дониш 
ва касбу њунар меомўзонед».

Рушди љомеа, пешрафти њамаи 
соњањои њаёти љамъиятї аз мутахасси­
сони соњибкасбу донишманд вобаста 
аст. Мутахассиси донишманду соњиб­
касбу  соњибњунарро  устод, мураббї 
ва омўзгор  омода месозад.

Дар суханронии Пешвои миллат 
таваљљуњи махсус ба самти тањсилоти 
касбї равона карда шуда, масъалаи 
гирифтани маълумоти касбї, хусусан, 
дар зинаи олии тањсилот, таъкид гар­
дид. Аз љумла, хотиррасон карда шуд: 
«Дар замони соњибистиќлолї зинаи 
тањсилоти олии касбии кишвар њам аз 
нигоњи сифат ва њам аз лињози шумо­
ра куллан дигаргун гардид ва рушду 
инкишофи бесобиќа пайдо кард». 

Тањсили љавонони донишманду за­
бондон дар хориљи  кишвар  низ яке аз 
масъалањои муњим дар шароити муо­
сир мањсуб меёбад. Аз тањлилу оморњо 
бармеояд, ки зиёда аз 41 њазор ља­
вонони кишвар дар 40 давлати хориљи 
дуру наздик тањсили илм намуда, 
соњибкасб мешаванд.  Дастури Пеш­
вои миллат оид ба таъсиси шабакаи 
телевизионии таълими забонњои хо­
риљї муњим арзёбї гашта, тавассути 
дарсњои телевизионї имкони васеи 
омўзиши забонњои хориљї дар шарои­
ти хона ва таълимгоњњо ба миён мео­
яд. Њамзамон, дарсњои телевизионии 
забономўзї дар иљрои «Барномаи 
давлатии такмили таълим ва омўзиши 
забонњои русї ва англисї дар Љум­
њурии Тољикистон барои давраи то 
соли 2030»   (аз 30. 08. 2019, № 438)  
мусоидат хоњад намуд. 

А. МИРАЛИЗОДА,
доктори  илми педагогика,  

профессор, 
Л. НАЗИРЇ, 

номзади  илми педагогика,  
дотсент

Маориф - омили рушди  неруи инсонї

Сањифаи муњимми таърихи халќи тољик дар асри 
XX ба даст овардани Истиќлоли давлатии Љумњурии 
Тољикистон мебошад. 

Пас аз њазору сад сол халќи тољик бори дигар 
соњиби давлати мустаќил гашт. Ин падидаи муњим 
дар масири таърихи миллат, ки бо мубориза ва та-
лошњои зиёди миллати тољик ба даст омад, метаво­
над њамчун эњёи давлатдории тољикон арзёбї гар­
дад. Истиќлолият ба тољикон имкон дод, ки 
арзишњои миллиро эњё ва тавсеа бахшанд, забон, 
фарњанг ва анъанањои худро густариш дињанд ва 
дар арсаи байналмилалї њузур ва маќоми шоистаи 
худро касб кунанд.

Истиќлоли Тољикистон дар шароити душвор ва 
њассоси минтаќавї ба даст омад. Љанги шањрвандї, 
буњрони иќтисодї ва сиёсї, мушкилоти иљтимої ва 
фарњангї, ки дар он давра ба вуљуд омада буд, бояд 
бо сабру тоќат ва дурандешии сиёсї аз сўйи 
роњбарони давлат њал мегардиданд.

Дар ин давра Тољикистон тавонист, ки дар 
соњањои гуногуни хољагии халќ ба дастовардњои на­
заррас ноил гардад.

Дар оѓози соњибистиќлолї Тољикистон бо муш­
килоти зиёде рў ба рў шуд. Вазъияти душвори 
иќтисодї ва иљтимої, љанги шањрвандї ва ноором 

будани фазои сиёсї ба рушди кишвар монеањои 
љиддї эљод карда буд. Бо талоши фарзонафарзанди 
миллат, Президенти кишвар, муњтарам Эмомалї 
Рањмон Тољикистон тавонист монеањоро паси сар 
намуда, ба сўйи пешрафту тараќќї ќадамњои усту­
ворона нињад. Сармоягузорињои дохилї ва хориљї 
дар соњањои гуногун афзоиш ёфта, инфрасохтори 
иќтисодї бунёд ва такмил дода шуд. Зарфияти 
истењсолї ва иљрои лоињањои бузурги стратегї, аз 

љумла, тавлиди энергияи сабз, роњсозї ва дигар 
бахшњо таќвият ёфт. Дар самти сиёсат ва рушди 
фарњанг низ дастовардњои муњимме ба даст ома­
данд. Њифзи ягонагии миллї ва суботи сиёсї, 
тањкими Истиќлоли давлатї ва густариши 
муносибатњои байналмилалї, пурќувват шудани 
мавќеи Тољикистон дар арсаи љањонї, эњё ва пеш­
рафти фарњанг ва забони миллї - њамаи инњо аз 
љумлаи муњимтарин пешравињои Тољикистон мебо­
шанд. 

Дар ин роњ пешрафти иќтисодию иљтимої, 
њифзи ягонагї ва суботи сиёсї, тањкими Истиќлоли 
давлатї, рушди фарњанг ва забони миллї, пурќувват 
гардидани мавќеи Тољикистон дар арсаи 
байналмилалї - њама аз љумлаи пешрафту даст­
овардњои муњимми ин давра ба њисоб мераванд.

Дар ин солњо Тољикистон дар роњи пешрафту 
тараќќї ќадамњои устувор нињод ва имрўз њамчун 
узви фаъоли љомеаи љањонї, ки дорои иќтидори 
азими иќтисодї, илмї ва фарњангї аст, эътироф 
мегардад. 

Саида ХОЛМАТОВА, 
омўзгори Коллељи омўзгории 

шањри Кўлоб

Баракати истиќлол

Дар Кохи фарњанги ноњияи Темурмалик кинотеатри «Тољи Сомон» таъсис дода шуд.

ЭЪТИРОФКайфияти зиндагї муњим аст, на миќдори он.
							        Бернард Шоу 

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Омўзгор бо мењрубонї, њикмат ва фидо­

кории худ зиндагии моро равшан мекунад 
ва моро ба самти дурусти њаёт роњнамої 
менамояд. Њар гоњ ки аз омўзгори худ меан­
дешам, маро эњсоси ифтихор фаро мегирад. 
Аз устоди хеш миннатдорам. Ў на танњо 
шахсест, ки ба ман дониш медињад, балки 
дўстест, ки дар њар лањза бо ман аст.

Омўзгор бо дониши амиќ ва таљрибаи 
ѓании худ на танњо моро дар дарсњо 
роњнамої мекунад, балки барои зиндагии 
шоиста омода месозад. Њар дарси омўзгор 
як сабаќи зиндагї мебошад, ки дар он мо 
бештар ќоидањои њаёт, ахлоќ ва инсондўсти­
ро меомўзем. Ў моро даъват мекунад, ки 
бояд њамеша боадолат, самимї ва мењрубон 
бошем.

Омўзгор бо шавќу њаваси бепоён ба мо 
фанњои гуногунро меомўзад. Бо фањми њар 
мавзуъ барои ман ва њамсабаќонам як дунёи 
нав кушода мешавад. Ваќте ки мо бо 
саволњои душвор рў ба рў мешавем, омўзгор 
њамеша омода аст, ки ба мо кумак кунад. 
Вай бо истифодаи мисолњо ва шевањои гуно­
гун таълим медињад, ки дар натиља њар як 
мавзуъ дар хотираи мо мустањкам наќш ме­
бандад.

Омўзгор ба мо дар баробари таълим, 
тарбия њам медињад. Моро ба он ташвиќ 
мекунад, ки њар рўз аз дирўз бењтар бошем 
ва њамеша барои худ њадафњои баланд гузо­
рем.

Берун аз таълимгоњ низ омўзгор шахсия­
ти фаъоли иљтимої аст. Ў дар њама чора­
бинињои мактабї, аз љумла, чорабинињои 

фарњангї, варзишї ва илмї фаъолона ишти­
рок мекунад ва њамеша моро ташвиќ меку­
над, ки дар ин гуна чорабинињо фаъол бо­
шем. Ў изњор медорад, ки танњо таълим дар 
синф кифоя нест, балки мо бояд дар њама 
соњањои зиндагї фаъол бошем, то ки дар 
оянда шахсони њамаљониба рушдёфта гар­
дем. Омўзгор дар ташкил ва гузарондани 
чорабинињои мактабї наќши калидї мебо­
зад ва њамеша бо муњаббати худ њамаро 
илњом мебахшад.

Омўзгор шахсияти бофарњанг ва дониш­
манд аст. Ў њамеша кўшиш мекунад, ки до­
ниши худро такмил бахшад, нав кунад ва бо 
рушди илм ва технология њаммаром бошад. 
Ў дар бораи масъалањои љории љомеа, илму 
фарњанг ба мо маълумоти нав медињад ва 
моро бо љањони беруна шинос мекунад. 

Дарсњои ў на танњо ба мо дониш меди­
њанд, балки дар мо њисси масъулиятшиносї 
ва инсондўстиро таќвият мебахшанд. Ў 
моро омода месозад, ки дар оянда шахсони 
ба љамъият фоиданок гардем ва дар њама 
соњањои зиндагї муваффаќ бошем. Ў моро 
ба он ташвиќ мекунад, ки дар зиндагї бо 
иродаи ќавї ва фикри нек ба пеш њаракат 
кунем ва њељ гоњ аз мушкилињо нањаросем. 

Омўзгор моро бо арзишњои миллї ва 
фарњангии худ ошно месозад. Ў ба мо таъ­
лим медињад, ки дўст доштан ва эњтиром 
кардани фарњанг ва арзишњои миллї чї 
ќадар муњим аст. Ў моро бо таърихи хал­
ќамон шинос мекунад ва ба мо меомўзонад, 
ки бояд ифтихор аз аљдоди худ ва мероси 
фарњангии худ кунем, дар рушди миллат ва 
давлати худ наќш гузорем.

Ў ба мо мефањмонад, ки тањсилот ва до­
ниш арзишњои муњим буда, метавонанд зин­
дагии моро ба куллї таѓйир дињанд. Ў моро 
ба омўзиш ва тањќиќи амиќ ташвиќ мекунад 
ва њамеша таъкид мекунад, ки дониш калиди 
њама гуна пешравї ва муваффаќият аст. 
Омўзгор ба мо дарси масъулиятшиносї 
медињад, ки њар як инсон бояд барои худ ва 
љомеааш масъул бошад ва бояд кўшиш ку­
над, ки дар њама љанбањои зиндагї муваффаќ 
бошад.

Омўзгори ман воќеан њам, ифтихори ман 
аст. Ман бовар дорам, ки њама шогирдони 
омўзгор дар оянда бо ифтихор аз ў ёд хоњанд 
кард ва бо истифода аз сабаќњои ў дар 
зиндагї муваффаќ хоњанд шуд. 

Муњаммадљон ШОКИРЗОДА, 
хонандаи МТМУ №16-и

 шањри Душанбе

Дарсњои зиндагибахш

Нахустин омўзгори њар як шахс 
то ба мактаб рафтан модари ўст. Мо­
дарон низ ба мо дарс медињанд, дар­
си зиндагї. Онњо аз нахустин ќадам­
монї то давидан ва аз талаффузи ав­
валин њарфу њиљо то сухандон шуда­
ни мо омўзгору сабаќомўзи моянд. 
Ваќте ќадамњои нахустини худро ба 
остонаи мактаб гузоштам, равшан­
гари роњи минбаъдаам низ модарам 
шуданд. Яъне, нахустомўзгори ман 
њам дар рўзгор ва њам дар мактаб 
модарам Инобат Раљабова мебо­
шанд... 

Ман баръакси он кўдаконе бу­
дам, ки ба мактаб рафтан наме­
хоњанду навиштани њар њарф дар ав­
вал барояшон мушкил аст. Чунки ба 
ман аллакай модарам хондану на­
виштанро омўзонида буданд. Бо як 
шавќу њавас ба мактаб мерафтам ва 
мушоњида мекардам, ки хонандагон 
чї гуна мунтазири он буданд, то ки 
занг садо дињаду ба синфхона ворид 
шаванд. 

Инчунин, медидам омўзгоронеро, 
ки ошиќи касби худ њастанду бо хо­
нандагон мењрубон. Албатта, ин вази­
фаи њар як омўзгор аст, ки ба хубиву 
нармї ва хушсуханиву хушрафторї 
хонандаро ба омўхтани илму дониш 
љалб намояд. Мањз омўзгор аст, ки 
моро ба роњи рост мебарад. Омўзгор 
шабењи дењќон аст. Дењќон агар ба за­
мин дона кишт кунад, омўзгор дар 
маѓзу ќалби мо маърифат, илму до­
нишро талќин менамояд.

 Асосгузори сулњу вањдати миллї 
- Пешвои миллат, Президенти 
Љумњурии Тољикистон муњтарам 
Эмомалї Рањмон дар васфи муаллим 
чунин гуфтаанд: «Муаллим, пеш аз 

њама, афрўзандаи чароѓи дурахшони 
илму дониш аст ва хушбахтона, 
ќисми асосии зиёиёни кишварро му­
аллимон ташкил мекунанд. Бинобар 
ин, вазифаи асосии муаллим дар ба­
робари омўзонидани илму дониш, 
инчунин, омўзонидани адаб ва њи­
дояту роњнамоии шогирдон ба роњи 
рост мебошад». 

Адибону олимон, табибон ва ди­
гар ќишри љомеа нахуст, дарсро аз 
омўзгор мегиранд. Ба таъкиди Мав­
лоно Абдурањмони Љомї:

Агар дар љањон набвад омўзгор,
Шавад тира аз бехирад рўзгор.
Воќеан њам, равшангари роњи 

имрўзу фардои мо омўзгор аст. 
Мегўянд њаётро бе об, хок ва њаво 
тасаввур кардан нашояд. Ман мегўям 
њаётро бе омўзгор низ тасаввур кар­
дан мушкил. Агар омўзгор набошад, 
илм нест, дониш нест, маърифат 
нест, хулоса њељ чиз нест. 

...Модарам дар синф бо њама шо­
гирдонашон як хел муносибат мекар­
данд. Новобаста аз он ки ман фарзан­
дашон њастам, дар мактаб ягон муно­
сибати хосе нисбатам надоштанд. 
Байни хонандагон фарќ намегузо­
ранд. Пайваста дар талошу кўшиш 
њастанд, то шогирдонашон илму до­
ниш омўзанду дар оянда барои Вата­
ни худ хизмат намоянд. Њамаи омўз­
горон барои шогирдонашон зањмат 
мекашанд, вале ман фикр мекунам, 
омўзгороне, ки дар синфњои поёнї, 
яъне, аз синфи якум сар карда ба мо 
дарс мегўянду илм меомўзонанд, зи­
ёдтар зањмат мекашанд. Чунки онњо 
нахустин шуда, моро ба дунёи маъри­
фату дониш ворид месозанд, хондану 
навиштанро меомўзонанд. Дар баро­

бари он, ки мо як њарф ё калимаро 
дуруст мехонем, аз шодї гул-гул ме­
шукуфанд. Шоири шинохта Боќї 
Рањимзода дар васфи муаллим чунин 
гуфтааст:

Њарфе дуруст хондам, аз шавќ 
медамидї,

Ноќис, ки менавиштам, бар хеш 
метапидї...

З-ин рў бузург њастї мисли 
падар, муаллим,

Дар олами маонї њам роњбар, 
муаллим.

Рўзе дар дарс бањси мо дар мавзуи 
«Дар оянда кї шудан мехоњед?» буд. 
Њама орзуњои кўдакии худро мегуф­
танд. Яке мехост тарљумон шавад, 
дигаре, табиб, он яке, чевар, вале 
касе муаллим нагуфт. Њама бо ифти­
хор дар бораи касби писандидаи худ 
њарф мезаданду онро тавсиф менаму­
данд. Ман аз њама охир сухан гуф­
там. Ба њама савол додам – «Ба њамаи 
шумо кї дарс медињад, то соњибкасб 
шавед? Кї ба шумо касб меомў­
зонад?».

Њама бо як овоз љавоб доданд: 
- Омўзгор. 
Гуфтам: - Ман мехоњам дар оянда 

омўзгор шавам. Ба мисли модарам 
ба њама илм омўзонам.

Бо шавќу њавас ба хонандагон 
дарс додани модарамро медидаму 
орзу мекардам, ки рўзе ман њам омўз­
гор шавам ва ба хонандагон илму 
дониш омўзонам. Имрўз ба орзуи 
худ расидам. Тариќи Маркази мил­
лии тестии назди Президенти Љум­
њурии Тољикистон имтињон супори­
да, ба Донишгоњи давлатии омўз­
гории Тољикистон ба номи Сад­
риддин Айнї дохил шудам, ки њамаи 
инро натиљаи зањмату талошњои 
омўзгорони азизам, аз љумла, нахуст­
омўзгорам медонам. 

Рухсат ТИЛАБОВА, донишљў

Нахустомўзгор дар рўзгор

Шояд касеро бовараш на­
ояд. Аммо аз хатм кардани 
мактаби миёна дањ сол сипарї 
гардид. Дар ин муддат зинаи 
бакалаврї, магистрї ва док­
тор PhD-ро аз риштаи сухан­
шиносї дар Донишгоњи давлатии Хуљанд ба номи 
академик Бобољон Ѓафуров ба итмом расонд. Дар фа­
ъолияти корї аз зинаи омўзгори мактаби миёна сар 
карда, то корманди шуъбаи маориф ва хидматчии сох­
тори давлатї роњ ёфт. Имрўз сари мизи корї мениши­
над ва меандешад. Пояи ин њама муваффаќиятњо ба 
шарофати кист? Беихтиёр худ посух медињад: аз зањмати 
устод Ќурбон Њамроев. Устоде, ки ўву њамсинфонашро 
рўзи аввали дабистон ќабул карду бо дафтару ќалам 
ошно кунонд ва дастонашонро ба навиштан рост на­
муд. Њарфу њиљо ва калимањоро ба онњо омўзонд. 
Раќаму њисобу китобро низ. 

Дар тўли тањсил дар зинањои гуногун то тањсилоти 
олї нафарони зиёдеро дар ёд дорад, ки барояш њаќќи 
устодї доранд. Вале љойгоњи Ќурбон Њамроев људогона 
аст. Дастоварду шодињоро бе ў наметавонад истиќбол 
гирад ва дар љодаи фаъолият бе фотињаи ў оѓози кор 
намояд. Гоњ-гоње ба устод занг мезанад ва гоњ-гоње низ 
ў барояш.

Рўзи нахустини ќадам гузоштан ба мактаб барои 
Шањриёр фаромўшнашуданист ва гумонам, ин амр ба­
рои њама яксон аст. Кист, ки рўзи аввали дабистониаш­
ро ба боди фаромўшї супурда бошад? Нест! Он рўзро 
ба ёд меорад. Мактаб дорои як долони дарози 
шишабандї ва синфхонањо дар долони ягона ва танњо 
дар ду тарафи охир аз се љониби долон синфхона буд. 
Дар синфхона ба машоми кас бўйи коѓазу ќалам мера­
сид. Бачањое, ки њамдигарро мешинохтанд, мизњои ав­
валро соњиб шудаанд. Њаваси дар мизи аввал нишастан 
дар дили њама туѓён мекард. Лањзањои хеле хотирмон. 
Муаллим Њамроев мепурсад:

- Кї хондаву навишта метавонад?
Аз миён яке, ки баъдан маълум шуд, падараш муал­

лим будааст, даст боло мекунад. 
- Бачањо, ў сардори синфи шумост. Чун ў хондаву 

навишта метавонад. Њар кас, ки аз ў бењтар хонаду на­
висад, дар давоми соли хониш сардори синф мешавад.

Сардори синф ба мизи аввал меравад, ин нишони 
љойгоњи ифтихорофарини ўст. 

Шањриёр, ки ба хондан майли зиёд дошт, бо ёрии 
бародар дар рўзњои аввал ба ќатори аълохонњои синф 

дохил шуд. Њамеша 
мекўшид, ки аз њамсабаќон 
як ё ду дарс пеш равад. Ин 
боис шуд, ки дар давоми 
соли хониш вазифаи сар­
дории синф ба зиммаи ў 

гузошта шавад. Муаллим њамеша ба ў бовар дошт. Њар 
гоњ ба синф намояндае меомад, ў ва чанд тани дигар 
аълохонњо њамаро ќоил мекарданд...

Пурсида мешавад, ки сабаби муваффаќияти устод 
Ќурбон Њамроев дар тарбияи шогирдон дар чист? 
Чаро њама эњтиромаш мекунанд? Чаро њама зиёд 
дўсташ медоранд? 

Дар синфхонае, ки Ќурбон Њамроев дарс мегўяд, 
интизом дар љойи аввал аст. Шиори «Як кас барои 
њама – њама барои як кас» боиси муваффаќиятњои ўву 
шогирдонаш мебошад. Шогирдони ў аз дигар толибил­
мони мактаб њамеша бо рафтору кирдор ва дониш 
фарќ мекарданд. Ин натиљаи зањмати ўст. Дар бароба­
ри ѓамхориву мењрубонї, хеле сахтгир, пурмасъул, сер­
талаб, мушоњидакор, хайрхоњ, тозакор, дурандеш, 
ростќавл, якрў ва фидокор аст. Ин сифатњои касбї ўро 
ба як устоди муваффаќ бадал кардааст. Мањз ба ин хо­
тир њама дўсташ медоранду эњтиромаш мекунанд. 

Бо гузашти солњо Ќурбон Њамроев бо њамон хўю 
хислат боќї мондааст. Њангоми рў ба рў шудан бо ў 
каме кашидашавии чини пешонї, сафедии мўй, лоѓарии 
љусса, табассуми зиёд, муносибати самимитар ба 
мушоњида мерасад. Аслан лоѓарии љусса шояд ба ин 
хотир аст, ки Шањриёр бузург шудаву њолати њозираи 
устодро бо гузаштаи дур ќиёс мекунад. Дигар њама 
њамон Њамроев Ќурбони ќаблї аст, сермасъулу серта­
лабу фидокор. 

Њама њамсабаќони Шањриёр имрўз дар пешаву кас­
би худ муваффаќанд. Бешубња, якояки онњо аз таълиму 
тарбияе, ки аз устоди аввалини худ гирифтаанд, љањон-
љањон мамнуну ифтихорманданд. Дасти сипос мегузо­
ранд рўйи ќалб ва барои тансињативу боз њам ба камол 
расондани шогирдони дигар ба устод дуо мегўянд.

 Дуруд мегўянд ба равшангари машъали дурахшон. 
Ба оне, ки аз вуљуди худ ќатра-ќатра хуни љигар, зарра-
зарра нури дидагон, тора-тораи асаб фусурду дари 
бахту иќболро ба рўйи шогирдон кушод. 

Фаридуншоњ АБДУЛЛОЕВ, 
котиби масъули нашрияи «Соњил» 

дар шањри Гулистон

ДЎСТАШ МЕДОРАНД...

Дар њашт моњи соли равон дар Тољикистон ба андозаи 30,8 миллиард сомонї мањсулоти саноатї истењсол гардидааст.

МАЪРИФАТПАРВАР Зебої умри кам дорад.
				      Бернард Шоу 

    БА ОЗМУНИ «ОМЎЗГОРИ МАН - ИФТИХОРИ МАН»БА ОЗМУНИ «ОМЎЗГОРИ МАН - ИФТИХОРИ МАН»

Навбатдори муассиса, ки њар як 
шахси ношиносро пурсида, баъд бо 
иљозати директор барои даромадан 
рањнамої мекунад, гуфт, ки марду 
зане омадаанд ва мехоњанд бо устод 
Љўрабой Бобољонов њамсуњбат ша­
ванд. Директори литсей амр дода 
гуфт, ки барои ваќти устодро наги­
рифтан онњоро ба озмоишгоњ роњна­
мої кунед, зеро устод бо шогирдони 
зиёде машѓули омўзишанд.

Муњити созгору раванди босубо­
ти таълиму тадриси ин даргоњи му­
ќаддасро дида, њисси кунљковиамон 
зиёд гашт ва хостем, бо директори 
муассиса шинос шавем. Бо њамин 
маќсад ба ошёнаи якум фаромадем 
ва директори муассисаро дар љойи 
корї вохўрда, бо ў њамсуњбат гаш­
тем. Директори муассиса Машњура 
Азизова моро бо хушнудї пазируф­
та, афзуд, ки баробари ба суръати 
кайњонї пеш рафтани илму техника 
таваљљуњи падару модарон ба усто­
дони соњибтаљрибаву соњибихтисос 
афзуда истодааст. Хушбахтона, дар 
муассисаи мо низ чунин афрод кам 
нестанд. Яке аз онњо муаллим Љўра­
бой Бобољонов мебошанд, ки бо ри­
солати ибратомўзи эљодкорї њисси 
муњаббати шогирдонро ба ангезањои 
илму дониш бедор намуда, дар ша­
раёни ќалби онњо забонаи оташи 
мењрро нисбат ба маънї ва њусни 
зиндагї фурўзон сохта, пойгоњи нас­
ли наврасро тањким бахшидаву ме­
бахшад. Вай бо тамоми њастиву 
вуљудаш хирмани илму донишро бо 
зањмату љоннисорї пурбор гардон­
да, бо усулу шевањои тоза ва самара­
бахши тадрис вуљуди аќлонї ва 
зењнии шогирдонро ба љунбиш мео­
варад. 

Номбурда баъд аз хатми муасси­
саи миёнаи умумї, соли 2010 ба До­
нишкадаи политехникии Донишгоњи 
техникии Тољикистон ба номи ака­
демик Муњаммад Осимї дар шањри 
Хуљанд дохил шуда, соли 2014 онро 
бо дипломи аъло хатм намуд. Њанго­
ми тањсил дар донишкада соли 2013 
дар олимпиадаи љумњуриявии мак­
табњои олї аз фанни физика байни 
донишљўён иштирок намуда, сазово­
ри љойи аввал гашт. Мањз дар ин 
давра ў гирандаи стипендияи раиси 
вилояти Суѓд ва стипендияи байнал­
халќии ба номи Д.И. Менделеев гар­
дид. 

Баъди хатми донишкада тањсили 
худро дар магистратураи он љо идо­
ма дода, рисолаи магистриашро дар 
мавзуи «Коркарди чорабинињои 
энергосарфавї дар шабакањои бар­
ќии 0,4 кВ» дифоъ намуд. 

Сипас барои соњиб гаштан ба их­
тисоси дуюм, соли 2018 ба шуъбаи 
ѓоибонаи факултети физикаи ДДХ 
ба номи Бобољон Ѓафуров дохил 
шуда, соли 2021 онро хатм намуд. 

Фаъолияти мењнатии Љўрабой 
Бобољонов аз соли 2014 ба њайси 
омўзгори физикаи литсейи Дониш­
кадаи политехникї оѓоз шуда, то 
њол идома меёбад. Дар тули фаъоли­
ят ў худро чун омўзгори навовару 
эљодкор, мењнатдўсту донишманд ва 
донандаи касби хеш нишон дод. 
Њамин мањорати касбияш буд, ки 
якчанд дарси кушоди шањрию ви­
лоятї, дарсњои намунавию њисоботї-
эљодї бо иштироки падару модарон 
ташкил намуда, сазовори бањои ба­
ланд гашт. 

Солњои 2016-2020 њамчун њамкор 
дар ДПДТТ ба номи академик 
Муњаммад Осимї, ба њайси асси­
стенти кафедрањои «Таъминоти 
барќ ва автоматика» ва «Физика ва 

химия» фаъолият намуда, дониш­
љўёнро ба олимпиадањои љумњуриявї 
омода намуд. Њамин буд, ки 4 нафар 
шогирди ў сазовори медалњои би­
ринљї ва дипломњои Академияи 
миллии илмњо гардиданд. 

Боиси ифтихор ва саодати бузург 
аст, ки аз дарси кушоди Љўрабой 
Бобољонов Пешвои миллат, Прези­
денти Љумњурии Тољикистон, муњ­
тарам Эмомалї Рањмон, собиќ вази­
ри маориф ва илм Нуриддин Саид, 
раиси вилояти Суѓд Раљаббой 
Ањмадзода, раиси шањри Хуљанд 
Маъруф Муњаммадзода ва дигар на­
фарони баландмаќом дидан наму­
данд.

Зањмату талошњои Љўрабойро ба 
назар гирифта, ўро соли 2020 бо ни­
шони «Аълочии маориф ва илми 
Тољикистон», соли 2021 бо «Љоизаи 
давлатии Љумњурии Тољикистон ба­
рои олимону омўзгорони фанњои та­
биатшиносї, даќиќ ва риёзї» ва як­
чанд ифтихорномаву сипосномањои 
Вазорати маориф ва илми Љумњурии 
Тољикистон, Маќомоти иљроияи 
њокимияти давлатии вилояти Суѓд, 
раёсати маорифи вилояти Суѓд, Ма­
ќомоти иљроияи њокимияти давла­
тии шањри Хуљанд, шуъбаи маори­
фи шањри Хуљанд, раёсати ДПДТТ 
ба номи академик Муњаммад Осимї 
ва маъмурияти литсей ќадрдонї на­
мудаанд. 

Њамзамон, номбурда роњбари 
мањфили физикаи Маркази дарёфт 
ва рушди истеъдодњои назди раёсати 
маорифи вилоятро ба уњда дошта, 
хонандагони боистеъдоду болаё­
ќатро ба озмуну олимпиадањои фан­
нии вилоятию љумњуриявї ва бай­
налмилалї омода менамояд. 

Натиљањои зањматњои муаллим 
буд, ки дар тули фаъолияти омўзгорї 
шогирдонаш ба дастовардњои хубе 
ноил гаштанд: 73 ѓолибият дар сатњи 
шањрї (ноњиявї), 53 ѓолибият дар 
сатњи вилоятї, 45 ѓолибият дар сат­
њи љумњуриявї, 12 ѓолибият дар он­
лайн-олимпиадањо, 6 ѓолибият дар 
олимпиадањои байналмилалї, 16 
ѓолибият дар озмуни «Илм-фурўѓи 
маърифат» сатњи шањрї, 6 ѓолибият 
дар озмуни «Илм-фурўѓи маърифат» 
сатњи вилоятї, 3 ѓолибият дар озму­
ни «Илм-фурўѓи маърифат» сатњи 
љумњуриявї.

Инчунин, номбурда 7 маќолаи 
илмї ва 2 дастуру маводи таълимї, 
аз љумла, соли 2021 дастури методие 
бо номи «Формулањои асосии физи­
ка» тањия намудааст, ки  ањаммияти 
зиёд дорад. Ў доимо талош мевар­
зад, ки дар таълими фанни физика 
усулњои гуногуни методї, илмї ва 
педагогиро истифода бурда, сатњи 
дониши хонандагонро баланд бар­
дорад. 

Соли 2017 ба муносибати эълон 
гаштани «Соли љавонон» Љўрабой 
дар озмуни вилоятии «Омўзгори ља­
вони бењтарин» иштирок намуда, 
маќоми аввалро соњиб шуда, бо туњ­
фањои раиси вилоят ва раёсати мао­
рифи вилоят ќадрдонї карда шуд.

Љўрабой Бобољонов дар озмуни 
љумњуриявии «Омўзгори соли Тољи­
кистон – 2022» иштирок намуда, дар 
сатњи љумњуриявї сазовори љойи 
якум гардид ва њамчун «Омўзгори 
соли Тољикистон – 2022» пазируфта 
шуд.

Марњабо ШАРИПОВА, 
омўзгори забони давлатии литсейи 

Донишкадаи политехникии 
шањри Хуљанд, Аълочии маориф 

ва илми Тољикистон

ОМЎЗГОРИ АСИЛ
Наќши омўзгорон дар тарбияи насли 

наврас бузург аст. Онњо дар тўли зинда­
гии хеш аз тамоми имконот истифода 
карда, мекўшанд, ки наврасон ва љаво­
нони бонангу номусро тарбия намуда, ба 
воя расонанд. Агар ба таърих нек назар 
афканем, мебинем, ки мутафаккирону 
донишмандони тољику форс дар рушду 
такомули илмњои бунёдї ва ба консепси­
яи муайяни илмї даровардани онњо низ 
сањм гузоштаанд. Аз ин рў, донистани 
таърихи илмњои даќиќ ва марњилањои 
рушди он хонандагонро водор менамо­
яд, ки ба омўзиши илмњои даќиќ боз њам 
таваљљуњи бештар зоњир намоянд.

Собиќадори соњаи маориф буда, 38 
соли фаъолияти кориро ба тарбияи нас­
ли наврас, љавонон ва таълими химия 
бахшидаам. Ин муддати андак нест. Њар 
соату даќиќаи он пур аз талошу зањмат 
мебошад. Њар касе омўзгор нест, шояд 
ба маънии њарфњои мо сарфањм наравад. 
Аз ин рў, ўро лозим аст, фаќат як соат 
барои фарзанди худ ба њайси омўзгор 
фаъолият кунад, он ваќт метавонад 
бифањмад, омўзгор кист, ки ин ќадар 
зањмати зиёде барои фарзандони мо ме­
кашад.

Барои хонандаи гиромї аз рўзњои ав­
вали дарси устодам чї гуна сурат гириф­
тани омўзиши фанни химия  ва чанд хо­
тираи некро аз солњои 1974 -1979 ёдовар 
мешавам.

Соли 1974 дар синфи чорум мехон­
дам. Фанни табиатшиносиро омўзгори 
фанни химияи мактаб (МТМУ №38, 
ноњияи Колхозобод), шодравон Абдука­
рим Абдуалимов таълим медод. Диќќати 
моро ба илмњои табиатшиносї, аввалин 
мавзуъњои марбут ба њодисањои табиат, 
таљрибаи М.В. Ломоносовро доир ба 
раъду барќ, бо нишон додани таљрибаи 
њосил намудани шамол, чї тавр ворид 
шудану берун шудани њаракати њаво ба 
дохили хона, инчунин, аз тарафи омўзгор 
нишон додани таркиби шуъла, се њолати 
об: моеъ, сахт, буѓ ва дигар таљрибањои 
зиндаи аз њаёт гирифташуда ба табиату 
наботот рабтдоштаро омўзгорамон А. 
Абдуалимов бедор намуд. Яъне бо на­
моиш додани нахустин таљрибањои њаётї 
омўзгори фанни табиатшиносї тавонист 
дар вуљуди ман, дар 11-солагї завќу 
шавќро ба илмњои табиатшиносї бедор 
намояд. Ин раѓбат дар баргузории таљ­
рибањо аз ботаника, дар мисоли сохти 
њуљайраи пўсти пиёз, таљриба бо микрос­
копи лабораторї, мушоњидаи сабзиши 
гандум дар зарфњои алоњида, мушоњидаи 
љаббиши оби рангдор аз љониби ќалам­
чаи растанї, гул, бед боз њам љолибтар 
мегардид. Бояд гуфт, ки аз синфи 4 то 8 
омўзиши фанњои табиатшиносї, ботани­
ка, зоология, анатомия ва химияро як 
омўзгор ба уњда дошт. Ба аќидаи ин­
љониб, ин тарзи муносибат ба таълими 
фанњои табиатшиносї љолибтар ба на­
зар мерасад. Њамин буд, ки дар синфњои 
7-8, ваќте дарсњо аз химия бо иљро на­
мудани таљрибањои химиявї, корњои ла­
бораторї ва истифодаи воситањои техни­

кии таълим (ВТТ), диафилмњо, филмњои 
таълимї бо истилоњи њамон замон (ТСО) 
гузаронида мешуданд, завќу раѓбати хо­
нандагон боз њам рушд менамуд. Нахуст 
таассуроти аз химия бардоштаи банда аз 
овони мактабї, аз љониби омўзгори хи­
мия бо истифодаи штатив, пробирка, 
колбаи химиявї, стакани химиявї, лам­
пачаи спиртї, тарозуи химиявї, ќиф, 
филтр њангоми иљрои кори лабораторї 
бо унвони «Тоза намудани намаки ѓаш­
дор» мебошад. Дар њамон давр, 46 сол 
пеш барои наврасе, ки дар пеши чашмаш 
омўзгори фанни химия аз намаки ѓашдор 
њосил кардани намаки тозаи шабењ ба 
намаки машњури замон «Экстра»-ро, ки 
дар фурўшгоњњо тамѓаи дорои сифати 
аъло дорад, муъљиза мањсуб меёфт. Чу­
нин таљрибањо, корњои лабораторї аз 
љониби омўзгори химия, ки ба муаллиф 
дарс додааст, њангоми омўзиши химияи 
синфњои 7, 8, 9 ва 10-и замон бо талаботи 
њамон давр гузаронида мешуд, албатта, 
таассуроти мусбати худро гузоштааст. 
Яке аз омилњои асосии бо чунин мазмун 
интихоб кардани мавзуи маќолаи мазкур 
аз љониби муњаќќиќ, таъсири методњои 
дарсгузарии омўзгори химияи даврони 
мактабхонї мебошад. Натиљаи зањмат­
њои устоди зиндаёд Абдукарим Абдуали­
мов буд, ки дар тўли солњои соњибис­
тиќлолияти кишвари азизамон аз зумраи 
хатмкардањои муассисаи таълимии №-38 

ноњия дар самти илмњои химия, тиб, тех­
нология ва иќтисодї панљ нафар олимон 
ба воя расиданд, ки имрўз дар МТОК, 
дар вазифањои гуногун фаъолият мена­
моянд.

Дар назди МТОК вазифаи бенињоят 
муњим-тайёр кардани омўзгори фанни 
химия мебошад, ки он аз ду њадафи асо­
сии судманд иборат мебошад.

Якум, омода кардани магистрон ба­
рои фаъолият ва пешбурди корњои 
таълимї-илмиро дар МТОК мавриди 
њаллу фасл намоянд.

Дуюм, омода кардани соњибмаълу­
мотњои дараљаи бакалавр, яъне омўзго­
рони ояндаи химия барои муассисањои 
тањсилоти миёнаи умумї, ки њангоми та­
дрис онњо тавонанд нисбат ба фанни хи­
мия дар наслњои оянда таассуроти суд­
манд боќї гузоранд.

Хулоса, омўзиши илмњои бунёдї ба 
рушду пешрафти кишвар мусоидат меку­
над. Татбиќи њадафи чоруми миллї – са­
ноатикунонии босуръати кишвар мањз ба 
фанњои табиию риёзї вобаста аст. Бино­
бар ин, зарур аст, ки ба омўзиши илмњои 
даќиќ шавќу раѓбати насли наврасро аз 
зинаи тањсилоти томактабї бедор намуд. 
Таълими фанњои даќиќ дорои шеваи хос 
мебошад. Аз ин лињоз, яке аз самтњои 
амалї гардонидани донишњои химиявии 
муњассилин, ташаккули илмии фањмишу 
дарки онњо ба наќш ва мавќеи инсон дар 
табиат мебошад.

Ашўралї ХАЙРЗОДА,
дотсенти ДДБ ба номи 

Носири Хусрав

РОЊБАЛАДИ РОЊИ 
ДУРУСТИ ЗИНДАГЇ

Омўзгоронро дўст медорам ва эњти­
ром мекунам. Чаро? Чунки онњо шахсо­
ни хоксор ва мењрубон буда, бо лањни 
ширин ва шевои худ дар дили шогирдон 
тухми мењру муњаббат ба илму донишро 
мекоранд. Бењуда нагуфтаанд:

Њељ кас аз пеши худ чизе нашуд,
Њељ оњан ханљари тезе нашуд.
Мо зањмати устодонро ќадр мекунем 

ва талошу љањди онњо барои мо арзиш­
манд аст. Дар даврањои пеш низ мегуф­
танд, ки омўзгорони куњансол таљрибаи 
кории зиёд доранд.

Бе пир марав дарбимонї,
Њарчанд Сикандари замонї.
Устоди босавод ва бомаърифатро шо­

гирдонаш низ босаводанд ва бо саъйю 
талош ба ќуллањои баланди илм мера­
санд. Омўзгор шахсест, ки ояндаи давлату 
миллатро месозад ва бо мењнати худ шо­
гирде тарбият мекунад, ки оянда обрўи 
Ватану миллати худ гардад. Мањз ба ин 
хотир шоир мефармояд:

Њаќќи устод аз падар беш аст,
В‐аз падар устод дар пеш аст.
Њамаи одамон, ки номдор ё машњур 

шудаанд, низ омўзгори худро доштанд. 
Ва пешравии онњо ба туфайли зањматњои 
омўзгор аст.

Суњроб РАВШАНОВ, 
хонандаи мактаби №14-и

шањри Гулистон

Зањмати устодон бепоён аст

Дар Донишгоњи технологии Тољикистон тањти унвони «Назму тартиб њар куљоест пойдор» њамоиш доир шуд.

ИФТИХОРСаъй накун абадї бошї, чун муваффаќ нахоњї 
шуд. 					         Бернард Шоу 

    БА ОЗМУНИ «ОМЎЗГОРИ МАН - ИФТИХОРИ МАН»БА ОЗМУНИ «ОМЎЗГОРИ МАН - ИФТИХОРИ МАН»
Омўзгорї касби пуршарафу боифти­

хор буда, симои асосии љомеа ва оянда­
сози давлату миллат ба њисоб меравад. 

Омўзгор равшангари дилњо ва 
њидоятгари роњи рост дар зиндагї мебо­
шад. Муаллим пешбаранда, рањбар, 
рањнамо дар њар давру замон буд ва ме­
монад. Ќадру манзалати омўзгор, њељ 
гоњ ва дар њељ давру замон кам намегар­
дад. Маќому манзалати устод дар ашъо­
ри шоирону нависандагон дар љойи ав­
вал буда, омўзгорро «сафобахшандаи 
рўйи замин», «чароѓи рўзгор», «машъа­
ли хирад», «махзани маърифат» ва «оян­
дасози миллат» номидаанд: 

Муаллим устоди бењтарин аст, 
Сафобахшанда дар рўйи замин аст.
Дињад илму адаб бар насли наврас,
Бузургии муаллим дар њамин аст.
Муаллим, омўзгор тамоми њастии 

хешро бањри бењбудї ва пешрафту са­
воднокии халќ ва миллат сарф намуда, 
кўшиш бар он менамояд, ки њар як шо­
гирдро босавод ва дар руњияи ватандўс­
тиву ватанпарварї тарбия намояд. Мањз 
муаллим ва хидматњои софдилонаю ша­
бонарўзии ў буд, ки миллати босаводи 

тољик имрўз ба истиќлолу Вањдати мил­
лї расида, дар фазои сулњу субот кор ва 
фаъолият менамояд.

Эълони озмуни љумњуриявии «Омўз­
гори ман-ифтихори ман» дар њафта­
номаи «Омўзгор»–и Вазорати маориф ва 
илми Љумњурии Тољикистон бароям ил­
њом дод, ки дар бораи кору фаъолият, 
мењнати хоксоронаи устоди гиромиќад­
рамон, доктори илмњои филологї, про­
фессор Назрї Офаридаев ва хидматњои 
шоистаи ў дар љодаи илму маориф ва 
тарбияи шогирдон, ќаламронї намоям. 
Ифтихорманд аз онам, ки шогирди усто­
даму дар ќатори дигар шогирдон, бо ў 
дар кафедраи забони тољикии факултети 
филологияи тољики Донишгоњи давла­
тии Хоруѓ ба номи Моёншо Назаршоев 
кору фаъолият менамоям. 

Устод яке аз забоншиносони маъру­
фи љумњурї ба шумор меравад. Хид­
матњояш дар омўзиши забонњои Шарќ 
нињоят калон буда, натиљаи корњои ил­
миаш дар шакли китобу маќолањои 
илмї маълуму машњуранд. Устод макта­
би илмї дошта, шогирдони зиёдеро тай­
ёр намудааст, ки имрўзњо дар таълиму 
тарбияи насли љавон ва инчунин, дар 
омўзиши илми забоншиносї сањм­
гузоранд.

Устод Назрї Офаридаев дастуру њи­
доятњои Асосгузори сулњу вањдати мил­
лї-Пешвои миллат, Президенти Љумњу­
рии Тољикистон, муњтарам Эмомалї 
Рањмонро дар соњаи илму маориф сар­
машќи кори худ карда, бањри амалї гар­
дондани он њамеша кўшиш мекунад. 
Масалан, дастури Сарвари давлатро 
оид ба забони давлатї хотиррасон на­
муда, дар њар дарсу суњбаташон шогир­
донро ба пурратару мукаммалтар омўх­
тани забони тољикї, онро мисли Модар 
ва Ватани худ дўст доштан ва њамчун 
гавњари бебањо њифз намудан даъват ме­
намояд. 

Устоди гиромиќадр Назрї Офарида­

ев – омўзгори росткору ростќавл, илм­
омўзу мулоњизакор, тањаммулпазир ва 
дурандеш, дорои тамоми хислатњои 
хуби инсонї буда, дар байни ањли љомеа 
ва њамкасбон обрўю эњтироми хосаеро 
соњиб аст.

Устод Назрї Офаридаев, дар ња­
ќиќат, фидоии касби хешанд. Мо, шо­
гирдон доимо аз суњбатњои судманда­
шон бањравар мегардем, маслињат­
њояшон дар соњаи илми забоншиносї 
бароямон як китоби зинда ба њисоб раф­
та, машъал ва фурўзандаи кору фаъоли­
ятамон ба шумор мераванд. Устод 
њамчун донишманди забон доимо 
масъалањои муњимми забоншиносиро аз 
нуктаи назари илмї тањлил менамоянд 
ва ба мо нозукињои тадќиќи ин соњаро 
меомўзанд. 

Њидояти Сарвари давлатро дар бо­
раи омўзиши забонњои хориљї хотирра­
сон карда, моро таъкид мекунанд, ки 
дар шароити кунунии љањонишавї бе 
донистани забонњои асосии илми муоси­
ри љањонї ба сатњи байналмилалї, 
натиљањои тањќиќоти илмї љавобгў бу­
дан ва дастрасї ба дастовардњои илмии 

кишварњои пешрафта номумкин аст.
Хидмати устод Н. Офаридаев дар 

поягузорї ва инкишофи риштаи фило­
логияи тољик дар Донишгоњи давлатии 
Хоруѓ нињоят бузург аст. Дар давоми 
фаъолияти педагогиаш устоди гиромї 
дар донишгоњ шогирдони зиёдеро тар­
бия намудаанд, ки имрўз бисёрии онњо 
дар мактабњои миёна ва олї, радиою 
телевизион, рўзномањои гуногуни љум­
њурї ва берун аз он кору фаъолият на­
муда, номбардори Ватани азизу устоди 
гиромиќадрамон мебошад. 

Сањми устод Н. Офаридаев дар ба­
ланд бардоштани потенсиали илмии 
донишгоњ ва хидматњои шоистаашон 
чун ташкилотчии илм ва мушовири ил­
мии муњаќќиќони љавон нињоят бузург 
аст. Бо роњбарияш 12 нафар шогирд са­
зовори унвонњои докторї ва номзади 
илм гардиданд. Њоло бошад, 6 нафар 
унвонљў ва докторант ба корњои илмї–
тадќиќотї машѓул буда, ќисмашон дар 
арафаи њимоя мебошанд.

Устоди гиромї Назрї Офаридаев до­
имо дар конференсияю симпозиумњои 
љумњуриявї ва байналмилалї баромад 
намуда, доир ба масъалањои муњимми 
забоншиносї фикру андешањояшонро 
баён менамояд.

Профессор Назрї Офаридаев њамчун 
ташкилотчии фаъол дар корњои гуногу­
ни љамъиятиву сиёсї доимо фаъолона 
иштирок намуда, њамчун узви раёсати 
вилоятии Њизби Халќии Демократии 
Тољикистон (ЊХДТ) дар тарѓиби сиёса­
ти Њукумати Тољикистон ва Асосгузори 
сулњу вањдати миллї - Пешвои миллат, 
Президенти Љумњурии Тољикистон, 
муњтарам Эмомалї Рањмон сањми ар­
занда мегузорад. Доир ба масъалањои 
гуногуни сиёсиву иљтимої бо маќолањои 
публитсистї дар рўзномањои «Љум­
њурият», «Садои мардум», «Минбари 
халќ», «Вањдат» ва «Бадахшон», инчу­
нин, дар барномањои радио ва телевизи­
ону шабакањои иљтимої пайваста баро­
мад мекунад.

Устод доим кўшиш менамоянд, ки 
њарчи бештар, пеш аз њама, наврасону 
љавононро ба илмомўзї љалб кунанд, 

зеро ин василаи асосии пешгирї карда­
ни хурофот, ифротишавї, зоњирпарастии 
динї ва гаравидан ба ѓояњои иртиљої 
мебошад. Њифзи Ватани мањбубамонро 
аз таъсири зуњуроти манфии љањони му­
осир, аз љумла, аз фарњангу маънавиёти 
бегона, тарбия кардани насли наврасу 
љавонро дар руњияи худшиносиву ва­
тандўстї, гиромї доштани забони 
тољикї, таърих, суннату анъанањо, рас­
му оин ва либоси миллиро ќарз ва вази­
фаи муњимтарини њар як фард медонад. 
Ба шогирдонаш њамеша хотиррасон ме­
кунад, ки танњо илму дониш ва сатњи 
баланди маърифат имкони расидан ба 
ќадри истиќлолу озодї, давлату дав­
латдорї, падару модар, забон, таърих, 
фарњанг, расму оин ва дигар арзишњои 
бебањои миллиро фароњам месозанд.

Фаъолияти мењнатии устод аз соли 
1976 баъди хатми Донишгоњи давлатии 
Тољикистон шуруъ шудааст. Солњои 
1976-1980 дар макотиби ноњияи Куйби­
шев (њоло Љомї) ва Ленин (њоло Рўдакї) 
ба сифати муаллими забон ва адабиёти 
тољик кор кардааст. 

Соли 1981 ба аспирантураи Дониш­
гоњи давлатии Тољикистон дохил шуда, 
соли 1984 дар мавзуи «Микротопоними­
яи Ванљу Дарвоз» рисолаи номзадиро 
бомуваффаќият њимоя менамояд. 

Солњои 1984-1986 дар Институти за­
бон ва адабиёти бо номи Рўдакии Ака­
демияи илмњои Љумњурии Тољикистон 
ба њайси ходими илмї кору фаъолиятро 
давом медињад.

Солњои 1986-1988 дар кишвари ба мо 
њамсоя - Афѓонистон ба сифати тарљу­
мон адои хидмат намудаанд.

Баъди бозгашт, солњои 1988-1991, ду­
бора дар Институти забон ва адабиёти 
бо номи Рўдакии Академияи илмњои 
Љумњурии Тољикистон ба сифати ходи­
ми илмї кор кардааст.

Солњои 1991-1992 ба тариќи озмун ба 
вазифаи дотсенти кафедраи усули таъ­

лими забон ва адабиёти Донишгоњи дав­
латии Тољикистон интихоб гардид.

Дар соли 1992 устод Назрї Офарида­
ев, ваќте ки Донишгоњи давлатиии 
Хоруѓ ба номи М. Назаршоев кушода 
мешавад, фаъолияти илмї - педагогиаш­
ро дар факултети таъриху филология 
давом медињад.

Устод солњои 1995-1998 вазифаи му­
дири кафедраи забони тољикиро ба уњда 
дошт.

Солњои 1998-2001 докторанти До­
нишгоњи давлатии миллии Тољикистон 
буда, соли 2002 дар мавзуи «Тадќиќи 
таърихї – забонии топонимикаи Кўњис­
тони Бадахшон» рисолаи докториро 
њимоя намудаанд.

Баъдан устод дар донишгоњ ба вази­
фаи мудири кафедраи забони тољикї, 
декани факултети филологияи тољик 
кору фаъолият намудаанд.

Солњои 2005-2007 ба вазифаи ноиби 
ректор оид ба илм, солњои 2007-2009 
ноиби ректор оид ба робитањои хориљї, 
солњои 2009-2017 ноиби ректор оид ба 
илми Донишгоњи давлатии Хоруѓ ба 
номи М. Назаршоев кор мекарданд.

Њоло устод Назрї Офаридаев ба 
њайси профессори кафедраи забони 
тољикии факултети филологияи тољики 
Донишгоњи давлатии Хоруѓ ба номи 
Моёншо Назаршоев, ба таълиму тарби­
яи шогирдонашон машѓуланд.

Њукумати Љумњурии Тољикистон 
мењнати њалолу пурсамари устод Назрї 
Офаридаевро ба назар гирифта, ўро бо 
нишонњои «Аълочии маорифи Љумњурии 
Тољикистон» (соли 2005), «Аълочии 
фарњанги Тољикистон» (соли 2018), «Аъ­
лочии матбуоти Тољикистон» (соли 
2020) ва бо ифтихорномањои Кумитаи 
забон ва истилоњоти назди Њукумати 
Љумњурии Тољикистон (соли 2018), Ака­
демияи илмњои Љумњурии Тољикистон 
(соли 2019) ва ѓайра сарфароз гардони­
данд.

Ба њамагон маълум аст, ки мењнати 
њалоли ањли маориф њамеша мавриди 
таваљљуњи хоси Сарвари давлат ќарор 
дорад. Аз ин љост, ки Асосгузори сулњу 
вањдати миллї-Пешвои миллат, Прези­
денти Љумњурии Тољикистон, муњтарам 
Эмомалї Рањмон хидматњо ва дасто­
вардњои шоистаи илмиву педагогї ва 
фаъолияти самараноки устод Назрї 
Офаридаевро дар рушд ва пешрафти 
илму маорифи тољик ба назар гирифта, 
соли 2013 бо медали «Хизмати шоиста» 
ва соли 2023 ба муносибати 32-солагии 
Истиќлолияти давлатии Љумњурии То­
љикистон бо унвони фахрии «Корманди 
шоистаи Тољикистон» ќадрдонї кар­
данд.

Мењнати њалоли устод Назрї Офари­
даев, њалимиву хоксорї, инсондўстиву 
одамшиносї, фидокориву маъсулият­
шиносиашон барои њар яки мо намунаи 
ибратаст.

Фирўза ЗООЛИШОЕВА,
 муаллими калони кафедраи 

забони тољикии Донишгоњи давлатии 
Хоруѓ ба номи Моёншо Назаршоев

Омўзгор, роњбар ва 
забоншиноси замони муосир

24 сентябр дар Китобхонаи миллии Тољикистон 
даври љамъбастии Озмуни љумњуриявии «Хонандаи 
бењтарини асарњои Пешвои миллат» оѓоз гардид, ки то 
28 сентябр идома меёбад. Дар озмун 268 довталаб аз 
муассисањои миёна ва олии касбии шањру ноњияњои 
љумњурї иштирок менамояд. Мушовири бахши Ёрдам­
чии Президенти Љумњурии Тољикистон оид ба 
масъалањои рушди иљтимої ва робита бо љомеа Мас­
рур Абдуллозода  иброз дошт, ки «баргузории ин оз­
мун метавонад яке аз сарчашмањои асосии њавас­
манднамоии љавонон ба омўзиши њаматарафаи дав­
латдории Пешвои миллат ва шинохти таърихи тољикон 
гардад. Маќсад аз баргузории озмун омўзиши њарчи 

бештари асарњои Пешвои миллат ва тарѓиби сиёсати 
пешгирифтаи муњтарам Эмомалї Рањмон барои тамо­
ми гурўњњои љомеа мебошад».

Иштирокчии Озмуни љумњуриявии «Хонандаи 
бењтарини асарњои Пешвои миллат» - донишљўи курси 
сеюми Донишгоњи славянии Россия ва Тољикистон  
Манижа Пулодова дар суњбат бо мо иброз дошт, ки 
дар маљмуъ 34 китоб ва маќолањои Пешвои миллат, аз 
љумла, «Чењрањои мондагор», «Тољикон дар оинаи 
таърихи миллат» ва «Забони миллат-њастии миллат»-
ро мутолиа намудааст.

Мудири кафедраи бойгонишиносии Донишкадаи 
давлатии фарњанг ва санъати Тољикистон ба номи 

Мирзо Турсунзода Майрам Мањмадазимова иброз 
дошт, ки ин озмунро дар донишкада бо иштироки до­
ираи васеи донишљўён баргузор намуданд ва се нафари 
онњо ба даври дуюм роњхат гирифтанд. Имрўз онњо 
дар назди њакамон донишу мањорат нишон доданд.

Ѓолибон ба ду гурўњ људо карда мешаванд: 
ѓолибони муассисањои тањсилоти миёнаи касбї ва 
олии касбї. Барои ѓолибон ба ин тартиб мукофотњои 
пулї таъйин шудааст:

Барои љойи якум – 20 000 сомонї (ба њар яке аз 
ѓолибон)

Љойњои дуюм – 15 000 сомонї (ба њар яке аз ѓолибон)
Љойњои сеюм– 7 500 сомонї (ба њар яке аз ѓолибон).

Иштироки 268 нафар дар даври дуюм

Дар ДДК ба номи Абуабдуллоњи Рўдакї ба хотири гиромидошти бунёдгузори адабиёти тољик Абуабдуллоњи Рўдакї њамоиш баргузор гардид.

Касоне, ки одоби зиндагиро намедонанд, сазовори 
мурдан њастанд. 				        Бернард Шоу ВАСФИ ОМЎЗГОР

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Зиндагиро кї гуфт номард аст?
Њар кї гуфтаст, то куљо мард аст?
Зиндагї марду мард мехоњад,
Сари болову дард мехоњад...
Ин шеъри машњури Ќутбї Киром­

ро сарояндае бо сўзу гудоз месарояд 
ва њамин лањза ба хотирам нафаре, ки 
абёти фавќро шиори зиндагии худ па­
зируфтааст, муаллимаи азизам Равза­
хон Абдукаримова меоянд. Ба худ ме­
андешам: «Эњ... Охирин маротиба 
рўзи милодашон – 7-уми август суњбат 
карда будем. Аллакай моњи сентябр 
омадааст, чї ќадар ваќт тез мегуза­
рад». Ѓарќи хаёл чї тавр раќамњои 
муаллимаро чиданамро нафањмида 
мемонам. Аз он сўйи гўшї овози чун 
њамеша љоннавози муаллима садо 
медињад:

- Ало, Шањнавозљон, ту чї хел, 
љони она! (Дар шеваи Хуљанд «она» - 
модаркалон аст). Оњари дилам рехт, - 
гилаомез мегўянд муаллима,-чандин 
ваќт шуд, ки занг назадї...

- Ассалому алайкум, фариштаи 
ман, муаллимаљони бењамтоям! - хи­
тоб мекунам ба муаллима. - Соли хо­
ниши нав бароятон муборак бод! 

Баъди лањзаи хомўшї ба суханам 
идома медињам: 

- Муаллимаљонам, шармандаам, 
узр, ки дер занг задам. Охир, худатон 
наѓз медонед, ки зиндагї њар рўз ба­
роямон ягон имтињоне омода меку­
над. Пурра андармони дарду ѓами 
худ. Аммо рўзе нест, ки шуморо ёд 
накунам...

- Зиндагї марду мард мехоњад, - 
њанўз суханњоям ба охир нарасида, му­
аллима љавоб медињанд, - Сари болову 
дард мехоњад! Духтарљонам, ту хуб 
медонї, ки ин дунё пур аз афтоданњову 
бархостанњост. Дар зиндагї мард бояд 
шуд! Тўбро чї ќадар сахттар ба замин 
занї, баландтар мепарад! Ваќте 
зиндагї моро пахш мекунад, мо бояд 
ќавитар шавем! 

 Муаллимаро бори нахуст дар мак­
таби «Паймони азизон» дидаам. Бо 
сабабњои мутааддид мактабе, ки 
тањсил мекардам, дар байни соли хо­
ниш баста шуд ва тамоми њамсин­
фонам мисоли муњраи марљон ба 
мактабњои дигар пањну парешон шу­
данд. Маро низ таќдир ба мактаби 
орзуњоям «Паймони азизон» овард. 
Ваќте ки бори аввал муаллима Абду­
каримова ба дарси мо даромаданд, 
ман, аслан, тасаввур надоштам, ки ин 
нафари комилан ноошно, азизтарину 
пайвандтарину дурахшонтарин чењ­
раи њаётам мегардад. Дарсњои муал­
лима бисёр муассиру шавќангез мегу­
зашт. Он кас ончунон ќиссањоро наќл 
менамуданд, ки њангоми дарс худа­
тонро андаруни дунёи дигар тасаввур 
мекардед: њамроњи Абуабдуллоњи 

Рўдакї шеър мехондеду руд менавох­
тед, бо Рустами Дастону Гурдофари­
ди бебок душманонро пора месох­
тед... дар хонаќоњи Мавлоно раќси 
самоъ мекардеду бо Низомии Ганљавї 
ба ќиссаи «Лайливу Маљнун» гўш ме­
додеду то субњ мегиристед... 

 Дар хотир дорам, ки соли 2008 
«Паймони азизон» аз нахустин таъ­
лимгоњњое мањсуб меёфт, ки дар он 
омўзиш бо забонњои тољикиву русї 
сурат мегирифт. Дар синфи русї ѓайр 

аз хонандагони тољик, хонандагоне, 
ки миллаташон рус асту аќаллан ягон 
вожаи тољикиро намедонистанд, тањ­
сил менамуданд. Духтаракон бо ли­
босњои замонавї, мўйњои парешон ба 
дарс меомаданд. Боре як манзараи 
аљоиб диќќати њамаро љалб кард: дух­
таракони рус бо кокулакони майда­
боф дохили мактаб шуданд ва мўйњои 
тиллоранги онњо мисли офтоби ља­
њонтоб дунёро тасхир мекард. Онњо 
табассумкунон бо забони тољикї, бо 
оњанги хосу бисёр ширину шево «Ас­
салом, шумо чї хел?» мегуфтанд. Гар­
чанде ки њангоми талаффуз љойи зада 
дигар буд, аммо бо забони тољикї 
њарф задани русдухтарон њисси ватан­
дўстии моро боз њам меафзуд. Баъдан 
маълум гашт, ки боре ба дарси онњо 
муаллима Абдукаримова даромада, 
ќиссаи «Робияи чилгазамўй»-ро наќл 
кардаанд.

 Воќеан, муаллима Абдукаримова 
истеъдоди нодир доранд, ки метаво­
нанд тавассути сухан ба хонандагон 
таъсир расонанд. Боз як манзарае 
пеши назарам омад: Дар сањни макта­
би «Паймони азизон» хонандагон 
омодаи нишастан ба наќлиёти мак­
табї буданд. Анбуњи муаллимон ба­
рои гусели онњо баромаданд. Озмуни 

љумњуриявии мактаббачагон дар 
шањри Душанбе бояд шуруъ мешуд. 
Њамин лањза муаллима Абдукаримо­
ва хонандагонро ба назди худ даъват 
карда гуфтанд:

«Шумоён шер! Шумо аз њама 
бењтарин, нотакрор! Гап тамом! 
Њамаатон имрўз њатман пирўз меша­
вед, ман ба шумо боварии комил до­
рам. Дар ин љо танњо хонандагони 
аълохон тањсил мекунанд. Ширкат 
кардан дар озмуни љумњурї аллакай 

ѓолибият аст! Аммо ман медонам, ки 
шумо бе љойи аввалу дуюм барнаме­
гардед!» Баъдан, ин шоњбайти маш­
њурро хонданд:

Агар гўї, ки битвонам, ќадам 
дарнењ, ки битвонї

В - агар гўї, ки натвонам, бирав 
биншин, ки натвонї!

Баъди суханњои муаллима њама­
амон руњбаланд гардида, бо диплому 
медалу љойњои намоён баргаштем. 
Тамоми ѓолибонро муаллима табас­
сумкунон пешвоз гирифта гуфтанд: 
«Ана, сењри суханро бинед! Дидед, 
забони тољикии мо муъљиза аст! Ал­
батта, њама арзанда, аммо суханњои 
ман тирест, ки рост ба нишон мера­
санд!». 

 Чанде пеш ба дидори муаллима 
рафта будам. Боре як нафар шўхиомез 
ба он кас гуфт:

- Муаллимаљон, акнун бас кунед 
муаллимиро, шумо бояд «бизнес - 
тренер» шавед! Оё дарк накардаед, ки 
суханњоятон ба мардум сахт таъсир 
мекунанд? Шумо њамон хел «моти­
ватсия» медињед, ки баъди он як на­
фаре, ки аз дасташ чизе намеояд, дар 
фикри кашф кардани сайёраи дигар 
мешавад. Ман ба љои шумо мебудам, 
кайњо миллионер мешудам.

- Ман аз миллионер њам миллио­
нертар, - љавоб доданд муаллима, - 
гирду атрофи маро шогирдонам пур 
мекунанд. Куљое равам, дасташонро 
пеши бар гирифта, ба ман салом 
мегўянд, њар ид бароям паёмакњои 
самимї мефиристанд, магар ин нест 
дорої? Ман аз соли 1971 то њозир 
дарс мегўям, ќариб 54 сол аст, ки 
бачањои мардумро тарбия мекунам. 
Медонед, њоло акнун шогирдони ман 
наберадор шудаанду ба маѓзи донаки 
онњо дарс медињам. Магар ин нест 
хушбахтї? Оё аз пешаи омўзгорї кас­
би њалолтаре њаст? Албатта, не! Ман 
њоло 76-солаам, 76-сола! Ин ба гуф­
тан осон. Аммо дар ин синну сол то 
њол худамро мисли асп бардам њис 
мекунам. Ман то њол љавонам ва маро 
муњаббати шогирдонам ин хел љавон 
нигоњ медорад! Ба ќавли устод Лоиќ:

 Њоло, ки ман љавонам, дунё пур 
аз љавонист,

 Њар љо, ки по гузорам, он љо 
пур аз љавонист!

Барои ман ягон пулу моли дунё 
ќадре надорад. Агар рўзе шунидам, 
ки шогирдам ба ягон маќоме расида­
аст, њамон рўз барои ман ид аст. То 
вопасин нафасам ман ба касби пур­
шарафи омўзгорї арљ мегузорам...

Бешак, ин аст муаллими асил, 
устоди њаќиќї! Оне, ки ба касбаш то 
љовидон содиќ мемонад. Рўзе њам­
синфонам бо ифтихор ба њамдигар 
мегуфтанд: «Оё шунидаед? Пешвои 
миллат ба муаллима хонаи истиќо­
матї туњфа кардаанд». «Арзанда, 
воќеан арзанда», - садо медоданд 
бачањо. «Бинед, баъзењо мегўянд, ки 
муаллимонро дар Тољикистон касе 
ќадр намекунад, аммо маълум аст, ки 
њамаи ин гуфтањо дурўѓанд, дар дав­
лати мо ба омўзгор таваљљуњи хоса 
зоњир менамоянд».

 Њоло муаллима Абдукаримова на 
танњо дар мактаби 22-и шањри Ху­
љанд, балки дар Донишгоњи давлатии 
Хуљанд ба номи академик Бобољон 
Ѓафуров низ фаъолият доранд. Чанд 
рўз дар мактаб аз фанни забон ва ада­
биёти тољик дарс мегўянд ва чанд 
рўзи дигар дар хобгоњи донишгоњ ба 
њайси мураббия кор мекунанд. Дар 
сар то сари вилоят овозаи сахтгир 
будани мураббияи хобгоњи 2 пањн 
гардидааст. Рўзе ќатор - ќатор до­
нишљўйдухтаракон бо кокулњои май­
дабоф, дар даст анбуњи китобњо аз 
хобгоњ баромада рафтанд. Ин манза­
раро дидаму беихтиёр табассум кар­
дам. Соядасти муаллимаро зуд ши­
нохтам. Хушбахт устоде, ки сабки 
хосаш њама љо пайдост. Илоњо, умри 
омўзгори бузургворам бобаќову бар­
давом мустадом бод.

 Шањнавоз КАРИМЗОДА

СОЊИБКАЛОМ

Дастам дар дасти модарам буд ва ман аввалин 
маротиба ба макони илму маърифат ворид шудам. 
Њамон ваќт шумо маро дар назди њавлии мактаб 
пешвоз гирифтед. Ман шуморо дар ёд дорам.

Дар лабонатон табассум, дар чашмонатон 
муњаббат ва дар симоятон шукуфтани гулњои 
бањорї таљассум гардида буд. Шумо маро бо 
оѓўши гарм пешвоз гирифтед, ки то њол фаромўш 
накардаам.

Оњ, омўзгори азизам, чи ќадар мењрубону њалим 
њастед! Мањз бо панду насињатњои шумо, ман имрўз 
ба ќуллањои баланди илму маърифат сазовор гаш­
там.

Дар васфи шумо, устоди азизам, ќалам бар даст 
гирифта, ањсану офарин мехонанд.

Шеъре ба номи некат, омўзгор, дорам,
Дар анљуман ба дастат чун туњфае супорам.
Бањри сипоси хотир, дастат њамефишорам,
Миннатпазирам аз ту, доим ба рўзгорам.
Омўзгори азизам, шумо сазовори чунин сухан 

њастед. Чунончи, шоири бузург фармудааст, шумо 

дар баробари падару модар таълимдињанда, тар­
бияткунанда ва насињатгари фарзандони мардум 
њастед. Бояд зикр намуд, ки хидматњои безаволи 

шумо шоистаи тањсину офарин мебошад. Омўзгори 
азизам, чї хуш аст, ки шумо њастед.

Омўзгор дар љомеа наќши назаррас дорад. Зеро 
бо шарофати панду андарз ва илму маърифате, ки 

ба хонандагон медињад, онњоро метавонад, њамчун 
шахси обрўманд, ватандўст, дилсўз ва мењрубон 
тарбият намояд. Бале, ман бо шумо ифтихор до­
рам, омўзгори мењрубонам.

Шумо дар љомеа маќоми хоса доред. Њамагон 
бо шумо фахр мекунанду аз будани шумо хушну­
данд. Зеро сарчашмаи њамаи донишу маърифат, 
пешравию комёбињо дар љодаи њаёт шумо њастед. 
Чунки шумо њар як даќиќаву сонияи худро барои 
аз бар намудани илм ва баланд бардоштани сатњи 
донишу малакаи фарзандони мардум сарф мена­
моед. Бо камоли эњтиром ва самимияти беандоза, 
сипосгузории худро ба шумо мерасонам, омўз­
горам.

Чунонки Асосгузори сулњу вањдати миллї – 
Пешвои миллат, муњтарам Эмомалї Рањмон ќайд 
намуданд: «Муаллим, аќл, шараф ва виљдони 
љомеа аст».

Оре, шумо чунин њастед, омўзгори хоксору фи­
докори ман. 

Хайринисо ИБРОЊИМЗОДА

ШЕЪРЕ БА НОМИ НЕКАТ, ОМЎЗГОР, ДОРАМ…ШЕЪРЕ БА НОМИ НЕКАТ, ОМЎЗГОР, ДОРАМ…

Њамкории Донишгоњи байналмилалии сайёњї ва соњибкории Тољикистон бо донишгоњњои Туркия тањким меёбад.

Зиндагї замоне ки фаќат саргармиву тафрењ бошад, ќобили 
тањаммул хоњад буд.						        Бернард Шоу АРЉГУЗОРЇ

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Субњи содиќ. Борони най­

сон майда-майда меборид. 
Дар њамин ваќт занги дарво­
заи мактаб садо дод. Муњофиз 
дарњол аз љой бархоста, сўйи 
дарвоза омад. Ў медонист, ки 
дар ин субњи барваќт танњо 
Матлуба Турсуновна меояд 
ва бояд ба ў оид ба шабе, ки 
дар ин љо паси сар намуд, 
маълумот дињад.

Баъди маълумот гирифтан 
Матлуба Турсуновна табассу­
ми ширин карду ба дарбон 
изњори миннатдорї намуда, 
ба утоќи кориаш даромад. Ба­
рои ў одат шудааст, ки њар 
пагоњї аз њама барваќт ба 
коргоњ ояд ва на танњо омўз­
горон, балки њар хонандаро 
модарвор истиќбол бигирад. 
Боре аз муаллима пурсидам, 
ки чанд фарзанд дорад, ў бо 
табассуми ширин љавоб дод, 
ки шумораашон хеле зиёданд 
ва гоње номњои баъзеяшонро 
фаромўш мекунад. Бо ин гуф­
тањо шогирдонашро дар на­
зар дорад, ки њар кадомашон­
ро фарзандвор дўст медорад. 
Ин табиист, Матлуба Турсу­
новна тўли солњои зиёд се 
мафњумро исму љисми худ ме­
донад; модар, мураббї ва 
роњбар. Бо шогирдони зиёди 
муаллима суњбат доштам, њар 
кадоми онњо фаќат хислатњои 
хуби инсонии ўро васф мена­
муданд. 

- Хизмате, ки Матлуба 
Турсуновна ба ман кард, аз 
модари аслиам кам нест. Агар 
ў намебуд, имрўз шояд ба ин 
љодаи њунар, бахусус, ба ман­
саби роњбарї ва вакили маљ­
лиси мањаллї намерасидам. 
Агар дар оянда боз ба муваф­
фаќияте ноил гардам, мањз аз 
баракати њамин устод хоњад 
буд, - бо ифтихор гуфт зимни 
суњбат муовини вазири мао­
риф ва илми Љумњурии Тољи­
кистон Равшан Каримзода. 

-Дар шањри Москва будам. 
Ронанда љавонписари тољике 
буд. Дар њамин љо таваллуд 
шуда, савод омўхта будааст. 
Бештар аз Матлуба Турсунов­
на ёдоварї намуд, ки дањ сол 
роњбари мактабашон буд. 
Дар ѓарибї касро ёд кардани 
дигарон аз мањбубияти ў да­
рак медињад. М. Тошева ба ин 
сазовор шудааст,- гуфт дар 
суњбат ба мо собиќадори мао­
рифи кишвар Файзї Бобоев­
на.

Дањњо шогирди муаллима, 
ки имрўз дар шањри Душанбе, 
шањру ноњияњои дигари киш­

вар ва берун аз љумњурї вази­
фањои мухталифро ба уњда до­
ранд, дар њамин аќидаанду аз 
устодашон ифтихор менамо­
янд.

-Табиист, ки рисолати 
омўзгор дар љомеа хеле бу­
зург аст ва шогирдон ба омўз­
гори зан эътиќоду эътимоди 
бештар доранд. Аксар заноне, 
ки дар соњаи маориф фаъоли­
ят доранд, нахуст ба шогир­
дон чун модар муносибат ме­
намоянд. Албатта, њар ваќте 
ба шогирд дида медўзанд, на­
хуст фарзандони худро пеши 
назар меоваранд. Аз њамин 
нуќтаи назар, дар ин соња за­
нон афзалияти бештар до­
ранд. Кўдакону наврасон ода­
тан сирри дили худро ба омўз­
горзанон возењу равшан ме­
гўянд. Ин нуктаро дар таљ­
рибаи чандинсола собит на­
мудам,- мегўяд Матлуба Тур­
суновна. 

Муаллима дар Бухорои 
шариф ба дунё омадааст, ово­
ни кўдакию наврасиаш дар 

њамин љо паси сар шуда бо­
шад њам, бо Тољикистон аз 
хурдї мењру муњаббати беан­
доза дошт. Њангоми наврасї, 
њар сол дар ваќти таътил ба 
хонаи амакаш ба Душанбе ме­
омаду орзу мекард, ки калон 
шавад, албатта, дар њамин љо 
тањсилро давом медињад. Ња­
мин мењру муњаббати самимї 
ўро пас аз хатми мактаб ба 
Душанбе овард. Ў дар Тољи­
кистони афсонавї мактаби 
олиро хатм намуда, сазовори 
касби пурифтихори омўзгорї 
шуд. Ин кишварро, ки сидќан 
дўст медошт, Ватан ихтиёр 
намуд.

-Аз зиндагї розию ќано­
атманд мебошам ва ифтихор 
менамоям, ки худро фарзанди 
ду кишвари дўст - Ўзбекистону 
Тољикистон медонам. Дар 
Љумњурии Ўзбекистон ба дунё 
омада, ба камол расидам, 
Љумњурии Тољикистон ба ман 
бахту тахт доду ба ќуллаи му­
род расидам. Бештар аз сї сол 
роњбарии мактабњои гуногу­
ни шањри Душанберо ба уњда 
доштам. 

Бахусус, ваќте номбурда 
роњбарии мактаби номдори 
№15-ро ба уњда дошт, баъзе 
навоварињое кард, ки барои 
рушди соња ањамияти муњим 
доранд. Ќабули мењмонони 

олимаќом дар фурудгоњи 
байналмилалї бо иштироки 
гулдухтарони њамин мактаб 
сурат мегирифт. Роњбари мак­
таб пешнињод намуд, ки дух­
тарон дар ин маросим сару 
либоси миллии тољикї пў­
шанд, махсусан, атласу адрас. 
Ин пешнињод ба маќомоти 
болої писанд омад ва акнун 
ин тартиб хуб риоя мешавад. 
Ташаббуси дигари ў дар мак­
таб ташкил намудани Шурои 

доимоамалкунандаи духтаро­
ну писарон буд, ки барои тар­
бияи ахлоќї ва рушди зењнї 
эътибори муњим дошт. Баъд­
тар ин таљриба дар дигар 
мактабњои пойтахт ва љум­
њурї низ пайгирї шуд. Њам­
чунин, замони роњбариаш 
мактаб як маротиба дар озму­
ни шањрї ѓолиб омад ва як 
маротиба худи ў ѓолиби озму­
ни «Директори сол», шогир­
даш Саида Ѓаффорова ѓолиби 
озмуни «Муаллими сол» дар 
љумњурї шуданд.

Баъзе эњсонкорињои муал­
лима низ ќобили таваљљуњанд, 
ки камтарин инсонњо ба он 
ќодиранд. Масалан, хонаеро, 
ки шањрдорї барои ѓолиб 
омадан дар озмуни «Директо­
ри сол» ба ў туњфа карда буд, 
ба як нафар омўзгори эњтиёљ­
манди дабистон дод. Акнун 
фарзандону пайвандони ин 
хонавода як умр дар њаќќи 
муаллима дуои нек мекунанд. 

Замони роњбарии ў дар ин 
мактаби овозадори пойтахт 
корњои методї ва педагогї 
хеле ривољ ёфтанд, ки нати­
љааш афзудани мутахассисон 
аз њисоби шогирдони дабис­
тон дар соњањои мухталифи 
хољагии халќ буд. Њоло фаќат 
дар шањри Душанбе шаш на­
фар шахсе, ки мањз аз мактаби 

таљрибаи М. Тошева гузашта­
анд, ба њайси роњбари муас­
сисањои бењтарини таълимии 
пойтахт фаъолият менамоянд. 
Агар шумораи шогирдонеро 
ки дар масъулиятњои гуногун 
кор мекунанд, њисоб кунем, 
теъдодашон ба садњо нафар 
мерасанд. 

Матлуба Тошева аз он иф­
тихор ва сарфароз аст, ки на­
мояндаи ду миллати њамхуну 
њамфарњанг ва дўсту бародар 
мебошад. Таълимро бо забо­
ни модариаш-ўзбекї гириф­
таасту тамоми фаъолияташро 
бо забони тољикї пеш меба­
рад. Ин ду миллат ва ду киш­
вари њамсояро ба мисли гав­
њараки чашм дўст медорад ва 
эњтиром менамояд. Ба пиндо­
ри ў, модарони њарду халќ як 
андеша доранд: Ватан тинљу 
ором бошаду фарзандон осу­
да ба камол бирасанд ва дар 
њаёт љойгоњи худро пайдо на­
моянд. 

Ў баробари фаъолияти 
педагогї, чанд даъват вакили 

маљлиси мањаллии ноњияи 
Шоњмансур буд ва бештар бо 
мардум рў ба рў суњбат мена­
муд 

Муаллима соли 1999 тањти 
унвони «Роњњои муассири 
омўзиши фанни таърих» дас­
турамали таълимї тањия на­
муд, ки на танњо дар раванди 
таълим, балки барои худши­
носии миллї ањамияти муњим 
дорад. Ў њамчун муаллифи 
дастурамали коргузории ра­
ванди таълим рољеъ ба мав­
ќеъ, маќоми сарвар, омўзгор, 
вазифаи хидматї, роњбари 
синф, наќшаи корї низ мебо­
шад, ки он махсусан, барои 
омўзгорони љавон хеле арзи­
ши воло дорад. 

Муаллима баробари масъ­
алањои таълим оид ба тањќиќ, 
бозёфт ва навоварї низ эъти­
бор медињад. Ба њар масъала 
эљодкорона муносибат дорад. 
Соли 2010 китоби ў тањти ун­
вони «Ватан, ифтихорам 
туйї» рўйи чоп омад. Бо да­
лелњои таърихї ва рисолати 
инсонї нишон дод, ки Ватан 
барои як нафар чї арзиш ва 
ќимате дорад. Ин китоб ба­
рои тарбияи маънавии љаво­
нон, дар нињоди онњо бедор 
намудани њисси баланди худ­
шиносии миллї, арзишњои 
таъриху тамаддун ва фарњанги 

аљдодї хидмати бузург меку­
над.

М. Тошева дар чандин чо­
рабинии сатњи минтаќавї ва 
байналмилалї, дар шањрњои 
Тошканд, Бишкек, Алмаато, 
Москва, Минск, Токио дасто­
вардњои маорифи Тољикис­
тонро тарѓиб намудааст. Аз 
таљрибаи он кишварњо бањра 
бурда, намунањои бењтари­
нашро барои пешрафти соња 
дар кишвар ташвиќ намуда­
аст. 

Баъди ба нафаќа барома­
дан ќарор дод, ки ормонњои 
дилашро дар соњаи маориф 
пиёда намояд. Бо фарзанди 
ягонааш Отабек, ки дар соњаи 
иќтисод ва молия кор меку­
над, ин масъаларо ба миён гу­
зошт. Ба ќароре омаданд, ки 
гимназияи хусусї таъсис би­
дињанд. Оид ба ин масъала бо 
дўстону шогирдон њам суњбат 
намуд ва билохира нияташ, 
ки нек буд, амалї шуд. Яъне, 
бо маблаѓи пасандоз ва аз 
фурўши њавлии падарї (дар 
шањраки Ѓиждувони вилояти 
Бухоро) дар шањри Душанбе 
гимназияи хусусї боз намуд. 
Акнун аз соли 2017 гимназияи 
хусусии «Андешањои пок»-и 
таъсисдодаи ў дар таълим ва 
тарбияи насли наврас сањми 
арзишманд мегузорад.

-Баробари таъсис додани 
муассиса ташкилоти ибтидо­
ии Њизби Халќи Демократии 
Тољикистон, иттифоќи каса­
баро таъсис додем. Тўли фаъ­
олияти чандинсолаам бо ин 
ду ташкилоти оммавии љамъ­
иятї иртибот дорам. Ифти­
хормандам, ки дар ќатори ди­
гар фаъолон, дар чандин се­
минару конфронсњои сатњи 
љумњуриявї ва минтаќавии ин 
созмонњо иштирок намудам. 
Мароми Њизби Халќи Демо­
кратии Тољикистон ва Итти­
фоќњои касаба, ки њамраъйї 
ва андешаи пок аст, мароми 
мо њам њаст, гуфт аснои суњбат 
М. Тошева.

Устоди устодон, мураббии 
мураббиён ва модари мода­
рон Матлуба Тошева касбаш­
ро, шогирдону пайвандон ва 
Тољикистони бињиштосоро 
дўст медорад ва њар ваљаб за­
мини онро муќќадас ва азиз 
медонаду барои сарсабзию 
хуррамии ин диёр ба њайси як 
сокини он пайваста зањмат 
мекашад. 

 А. ШОХОНОВ,
 рўзноманигор

СИРИШТИ ЗИНДАГЇСИРИШТИ ЗИНДАГЇ

Мехоњам дар мавриди омўзгор-
устоде сухан гўям, ки барњаќ сазовори 
ин номи пуршараф мебошад. Ин шах­
си шариф, ки ба мо дар мактаби миёна 
таълим додааст, Ёрмањмад Олимов 
мебошанд. Дар шахсияти ў бењтарин 
омўзгорро дидаам ва ба зањмати 
омўзгорам эњтиром дорам.

Аз устод пурсидам: ин касби пур­
шарафро аз чї хотир интихоб наму­
дед? Гуфтанд: ман аввали солњои 70-
уми асри ХХ донишгоњро хатм наму­
да, ба яке аз институтњои Академияи 
илмњо роњхат гирифтам. Лек ќибла­
гоњам хоњиш намуданд, ки чун нахуст­
фарзанди оила њастам, ба дења баргар­
дам ва дар мактаби дења кор кунам, 
додару хоњаронамро нигањбону ба 
роњи рост роњнамо бошам, гуфтанд 
падарам. Розї шудам ва аз њамон айём 
то ба синни нафаќа баромадан дар 
мактабе, ки худам дар он таълим ги­
рифтам, фаъолият намудам.

Боз пурсидам: Аз душворињо на­
њаросидед? Мегўяд: Ин касб бо вуљуди 
душвор ва зањматталаб будан пешаи 
пурифтихори љомеа аст. Ба ин касби 
пуршараф бояд нафарони доно, закї 
ва ѓамхор машѓул ша­
ванд ва ояндагони сазо­
вори љомеаро тарбия на­
моянд. Солњое, ки дар 
љодаи омўзгорї сарф на­
мудаам ва аз ин касб 
соњиби обрў ва эътибор 
шудаам, розиам ва ифти­
хор мекунам.

Тавре ки ба идомаи 
суњбат устод Ё. Олимов 
зикр намуданд, омўзгор 
бояд касби худашро дўст 
дорад ва ба он содиќ бо­
шад. Нафаре омўзгори 

муваффаќ мешавад, ки шогирдони 
хуб ба воя расонад. Њамин аст рисола­
ти омўзгор. Омўзгор шахсест, ки ба 
таълиму тарбияи љомеа машѓул аст, 
насли ояндаро тарбия менамояд, кас­

бу њунар меомўзонад, ў мисли чароѓи 
маърифат аст, ки роњи имрўзу фардои 
мардумро равшан месозад.

Ин пешаи басо пуршараф ва масъ­
улиятнок мањсуб меёбад. Аз ин лињоз, 
вазифаи асосии омўзгор, дар бароба­
ри омўзонидани илму дониш, инчу­
нин, таълими одоб ва њидояту рањ­
намоии шогирдон ба шинохти арзиш­
њои миллї, худшиносиву худогоњї ва 
садоќату самимият нисбат ба ин сар­
замин ва мардуми он мебошад.

Ба чењраи нуронии омўзгор нига­
риста, дар чашмонам як љањон мењр ба 
касбашро мебинам ва ифтихор меку­
нам, ки моро чунин омўзгорони сахт­
гир ва мењрубон сабаќ омўзонданд.

Њайбатулло ШОДИЕВ,
мудири шуъбаи магистратура ва 
докторантураи Консерваторияи 

миллии Тољикистон 
ба номи Талабхўља Сатторов

УСТОДИ ШАРАФМАНДУСТОДИ ШАРАФМАНД

Тољикистон ва Британияи Кабир татбиќи лоињањои муштаракро дар бахши маориф матрањ намуданд.

ЧЕЊРА Лаззати воќеї он аст, ки дар роње ба кор гирифта шавї, ки худат 
медонї, нуќтаи ќуввати туст.					     Бернард Шоу 

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

Омўзгори азизу арљманди ман, адиби соњибдил 
Муаззама Ањмадова 20-уми феврали соли 1952 дар 
дењаи Ќалъачаи Мазори шањри Исфара ба дунё омада­
аст. Ў баъди хатми мактаби миёна бахши табиатшино­
сии Донишкадаи давлатии омўзгории шањри Хуљанд 
(Ленинобод)-ро ѓоибона ба итмом расонида, то соли 
1978 дар мактаби дења омўзгорї кард. Ба мо то синфи 
њаштум аз фанни љуѓрофия дарс дод. Дарсњояш 
шавќовару диќќатљалбкунанда буданд ва аз дарсњои 
дигар омўзгорон бо шаклу муњтавояш фарќ мекар­
данд. Ў дар ин муддат барои мо роњбари синф низ буд.

Солњои 1978-1982 дар рўзномаи «Љавонони То­
љикистон» ва баъдтар дар њафтавори «Адабиёт ва 
санъат» (то дами вопасини њаёташ-3 феврали соли 
1988) кор кард, њамнафас ва шарики шодию нишоти 
ќаламкашон буд.

 Нашриёти «Ирфон» соли 1986 нахусткитоби ўро 
бо номи «Соњиби аспи сафед», ки аз дањ њикоят иборат 
аст, ба дўстдорони каломи бадеъ пешкаш намуд. 
Тарљумаи њикоёти адиби булѓор Тодер Константинов 
«Симфонияи панљум» ва «Гулаки беном»-и Андрей 
Платонов ба ќалами ў тааллуќ доранд. Ў шеърњои бис­
ёр низ эљод кардааст. Шеърњояшро чоп намекард, 
«барои худ» шеър менавишт.

Ў њамагї 36 сол умр дид. Акнун, њар боре, ки дар 
рўзњои ид дастагуле барояш мебарам, на ба дастонаш, 
балки рўйи хоки ќабраш мегузорам, зеро дар айни камо­
лоти эљодї аз сактаи дил риштаи умраш гусаста шуд.

 Муаззама дар яке аз мактубњояш навишта буд: 
«Хаёл мекунам, ки одам ба дил наздик буданаш дар­
кор. Аз дур бегапу мактуб њамдигараша бояд фањмад». 
Камина моњияти ин гуфтањоро акнун бо амиќї эњсос 
мекунам. Њоло ки худ омўзгорам, њар боре, ки вориди 
таълимгоњ мешавам, хаёлам, њозир устодам дар даст 
ишорачўб меояду дар тахтаи синф харитаи љањонро 
овехта, ба мо аз бањру бар, пастию баландї, гармою 
сармо бо назокату малоњати ба худ хос сухан оѓоз ме­
намояд. Аммо чун аз банди хаёлот рањої ёбам, пайхас 
мекунам, ки ў дигар нест. Ва ин сатрњои шоир чун та­
салло ба хотирам меоянд:

Ман намегўям, ки ў аз дори дунё рафтааст,
Љойи ў дар дида буд, акнун ба дилњо рафтааст.
 Дар ќатори 30 нафар омўзгори бењтарини Исфара 

5-7-уми июни соли 1987 дар кори Анљумани њафтуми 
омўзгорони Тољикистон, ки дар шањри Душанбе бар­
гузор гашта буд, иштирок кардам. Бегоњии 6-уми июн 
ба хонаи дўсти солњои мактабиам, доктори фанњо Р.
Сатторов рафтам. Сонї, дукаса ба аёдати муаллима­
мон Муаззама Ањмадова, ки дар хиёбони Саъдии 
Шерозї (назди Ќасри иттифоќњои касаба) зиндагї 
дошт, рафтем. Азбаски дер боз њамдигарро надида 
будем, суњбати мо то соати 3-и шаб давом кард. Муаз­
зама аз хусуси кору бор ва саломатии ањли диёр пур­
сон мешуду ман дар навбати худ аз корњои эљодиаш. 
Дар атрофи мавзуъњои он замон доѓ-забон, миллат, 
мустаќилият, озодии сухан, мушкилињои адибони 
љавон бо як њаяљону дилсўзии ба худ хос њарф мезад 
устоди мо.

 Мулоќоти дуюми мо 13-уми июн, яъне, баъди 7 рўз 
боз дар хонаи Муаззама Ањмадова баргузор гардида 
буд. Он рўз санъаткорони шањрњои Исфараю Гулис­
тон дар озмуни љумњуриявии эљодиёти халќ «Бўстон» 
иштирок доштанд. Муаззама њамчун мухбири њафта­
вори «Адабиёт ва санъат» мебоист љараёни сабќати 
санъаткорони ин ду шањрро дар сањифаи нашрияи 
«Адабиёт ва санъат» ба ќалам медод.

 Њамон рўз то саршавии барномаи озмун якчанд 
соат суњбати гарме доштем. Њини аз хонаашон рафтан 
хоњиш кардам, ки њамчун хотира ба ман ягон чиз 
туњфа намояд. Гуфт:

 -Масалан, чї ?
 -Китоб, - љавоб додам ман.
 -Марњамат, гиред, - гуфт устод ба љевони пур аз 

китоб ишора карда.
 -Худатон ягонтаашро гирифта дињед. 
 -Мабодо китоби ман додагї ба шумо писанд нао­

яд, завќи паст доштааст, мегўед. Аз ин рў, хоњиш меку­
нам, худатон гиред.

 Ман ба назди љевони пур аз китоб рафтам. 
Китобњои бисёри адибони муосиру гузаштаи Шарќу 
Ѓарб бо як завќи баланд дар рафњо љой дода шуда бу­
данд. Аксари онњо «Куллиёт» буданд. Бинобар он, 
хаёл кардам, ки агар ман яке аз ин китобњоро гирам, 
тартибу низомашон халалдор мешавад. Андаке кофту­
ков карда, ашъори бо алифбои форсї чопшудаи шои­
ри мањбуб Мирзо Турсунзодаро интихоб кардам ва 
илтимос намудам, ки дар муќоваи он чанд сухан на­
висад. Аммо устод «ба китоби дигар кас соядаст на­
виштан аз рўйи одоб нест» гуфту илова кард: «Њамин 
ки китобам баромад, њатман бо соядаст таќдиматон 
хоњам кард».

 Афсўс, ки ин мулоќоти охирини мо будааст. Баъди 
6 моњ аз Душанбе хабари шум-вафоти Муаззама ба 
дења расиду дилњоро реш-реш кард. 

***
 20 феврал соли 1991, дар мактаби миёнаи №19-и 

дењаи Ќалъачаи Мазор бо иштироки ањли адаби Исфа­
ра мањфили ёдбуди Муаззамаро ташкил намудам. 
Мањфил пурмазмун, симимию љолиб баргузор гашт ва 
ба њама писанд омад. 

 Ин гуна, соли 1992 чилсолагї ва соли 2002 
панљоњсолагии зодрўзи ўро бо иштироки доираи васеи 
ањли илму адаб, аз љумла, адибони номвар Нурму­
њаммад Ниёзї, Фарзонабону, Озарахш, Неъмат Оташ, 
Абдусамеъ Ќуддусов, Анвар Олимов, Мавлониддин 
Пўлодзода таљлил намудем. Њама аз баргузории ин 
мањфилњои пурмазмун изњори ќаноатмандї намуданд.

Чунин мањфилњо дар дигар муассисањои таълимии 
шањри Исфара, аз љумла, дар литсейи №1 ва мактаби 
№24-и яке аз дењањои дурдаст-Хољаи Аъло низ баргу­
зор карда шуданд. Яќин, аз таъсири ин гуна мањфилњо 
аз байни шогирдони мактабњо ќаламкашони нав пай­
до шуданд, ки намунањо аз навиштањои онњо дар 
сањифањои матбуот рањ ёфтанд.

 Бояд ёдовар шуд, ки њанўз дар ваќти чун омўзгор 
фаъолият доштанаш эљодкор будани Муаззама зоњир 
мегашт. Сенарияњои тадбирандешињоро аз њаёти мар­
думи дења, мањал ва хонандагон дар иртибот ба гуфто­
ру рафтору кирдори онњо чунон устокорона мена­
вишт, ки писанди њамагон мешуд. Агар лозим шавад, 
порањои шеърии бо он сањна мувофиќро низ худ эљод 
мекард. Банда, ки аз иштирокчиёни фаъоли ин чораби­
нињо будам, њар як лањзааш дар лавњи хотирам наѓз 
наќш бастааст.

 Ман њанўз аз овони мактабхониам чакидањои 
ќалами устодамро, чи дар лавњи хотираам ва чи дар 
сањифањои коѓаз гирд меовардам. Инчунин, анде­
шањову гуфтањои њамкасбон ва мухлисони эљоди Му­
аззамаро дар куљое хонам, дар дафтаре ќайд мекар­
дам. Ин гуфтањоро дар дарсњо ба шогирдонам тавзењ 
мебахшам ва таъкид мекунам, ки чун њамдиёри хеш 
мањбуби дилњо шаванд. 

 Соли 2012 ба муносибати 60-солагии зодрўзи Му­
аззама њамаи он шеърњоеро, ки дастраси банда буд, 
андарзњоеро, ки аз њикояњояш гирд оварда будам, ду 
мактуберо, ки ба ман дар ваќти дар Душанбе фаъоли­
ят доштанаш навишта буд, гуфтору андешањои дўстону 
њамкасбонаш ва сўгворињои баъди маргаш чопшударо 
дар китобе бо номи «Бозёфт» гирд овардам. Соли 2022 
ба муносибати 70-солагии зодрўзи Муаззама бо ишти­
роки васеи ањли илму адаби љумњурї конфренсияи 
илмї-адабї баргузор намудам. Инак, намунае чанд аз 
китоби «Бозёфт»:

Ќитъањо
Дар ин дунё яке гар гул, дигар хор аст,
Дар ин дунё яке зўру дигар зор аст.
Яке гар бори сад кас мекашад танњо,
Дигар бар гардани сад кас фаќат бор аст.

***
Бори бедардон ба мо сарбор шуд,
Кори номардон ба занњо ор шуд.
Марди оќил гар сари коре гирифт,
Бингарї, нооќиле сардор шуд.

***
Куљо он сар, ки савдое надорад? 
Куљо дилбар, ки шайдое надорад?
Сари њар рўз агар шоме бихўрад,
Куљо шоме, ки фардое надорад?

***
Аз ин олам ду рўзе навбатам омад,
Наёсудан зи ќисмат, ќисматам омад, 
Бањои умри ман аз худ набофед,
Ду-се шеъре, ки гуфтам, ќиматам омад!

Дар бораи Муаззама
Муаззама дар боѓи адабиёт гуле буд, ки бўю ранги 

наљибе дошт. Бўю ранги наљиби ин гул њељ гоњ аз 
димоѓи дўстдорони боѓи адабиёт дур нахоњад рафт, 
њарчанд худи гул дар ин боѓ набошад њам.

Муњаммадљон Шакурї
Њикояи Муаззама «Соњиби аспи сафед»-ро хондед? 

Чї хел њикояи наѓз! Ман онро хонда, чунон хурсанд 
шудам, ки гўё ганљинаеро ёфта бошам. Аз занњо носи­
рони хуб њам мебароянд.

Мављуда Њакимова
Муаззама бисёр мењрубону ѓамхор буд. Худашро 

баъзан ба ѓурбат мегузошту ба дўстон ёрї медод.
Равшан Ёров

Њар боре, ки Фарзонаро бинам, симои Муаззама 
пеши назарам меояд.

Нурмуњаммад Ниёзї
Дар айни камолоти эљодї Муаззама дар худ фурў 

рафтанд ва ба мисли Пўлод Толис берун наомаданд.
Муъмин Ќаноат

Муаззама ба насри тољикї, аз наќшу љилоњои ли­
рикиву ромонтикї, љињатњои эњсосро, ки хоси духта­
рону занон мебошанд, ворид намуд. 

Абдухолиќ Набавї 
А. ШЕРМАТОВ, омўзгор, шањри Исфара 

ТОЗАГУЛЕ ДАР БОЃИ АДАБИЁТТОЗАГУЛЕ ДАР БОЃИ АДАБИЁТ Давлате, ки ба тарбияи насли наврас ањамият 
намедињад, оянда надорад. Таваљљуњ бояд авва­
лан ба омўзгор дода шавад. Хушбахтона, дар 
љомеаи имрўзаи мо бо ташаббус ва иќдомњои 
наљиби Асосгузори сулњу вањдати миллї- Пешвои 
миллат, Президенти Љумњурии Тољикистон, муњ­
тарам Эмомалї Рањмон ба соњаи маориф ва ба 
омўзгорон таваљљуњи њамешагї зоњир мешавад.

Маърифати ањли љомеаро метавон дар симои 
омўзгор дид. Омўзгор ба шогирдонаш метавонад 
њама чизро омўзонад. Бо ба забон овардани 
калимањои «тањсил», «инкишоф», «њунар», «таъ­
лим», «маърифат», «масъулият», «илм» пеши на­
зарамон омўзгор падидор мешавад. 

Масъулияти насли наврас аксаран бар дўши 
омўзгор аст. Пешбарандаи мо ва ањли љомеаи мо, 
албатта, омўзгор мебошад. Аз уњдаи ин масъули­
яти басо душвор њам танњо омўзгор бо фаъолияти 
густардаву фидокоронааш метавонад барояд.

Мо танњо тариќи радиову оинаи нилгун мешу­
навему мебинем, ки хонандагону донишљўёни 
мамлакатамон дар озмунњои сатњи љумњуриву 
байналмилалї аз њама фанњо иштирок намуда, 
сазовори љойњои намоёну ифтихорї мегарданд. 

Ин њама муваффаќиятњо аз зањмату талош ва 
фидокорињои арзандаи омўзгорон аст.

Омўзгор бузургтарин шахс дар љомеа мебо­
шад, шахсест, ки њама эњтиромаш мекунанд. Сари 
таъзим бо ихлосу эътиќод дар наздаш фуруд мео­
варанд. Ситоиши омўзгор њамеша вирди забон­
њост, њама мењри омўзгор ба дил доранд. Бузурго­
намон фармудаанд, ки «Агар дар дилат мењри 
устод нест, Ба дасти умеди ту љуз бод нест».

Пешвои миллат дар ситоиши омўзгорон сами­
мона ва бо мењру эътиќод гуфтаанд: «Мањз муал­
лим аст, ки доим меомўзад ва он чї андўхтааст, 
ба шогирдон таълим медињад. Миллате, ки омўз­
гори асил надорад, њељ гоњ ба ягон ќулла намера­
сад».

Љомеаи имрўзаро бе омўзгор тасаввур карда 
наметавонем. Њама пешравии ањли љомеаи инсонї 
аз омўзгор вобастагї дорад. Медонем, ки њама 
табибу њуќуќшинос, шоиру файласуф, забондону 
олим, хаттоту наќќошу рассом... дастпарвардаи 
омўзгоранд.

Имрўз дар кишвари мо омўзгор мартабаи шо­
иста дорад. Ба ин мартаба расидани омўзгор аз 
љонибдориву таваљљуњи Пешвои миллатамон ва 
њам кўшишњои пайвастаи худи омўзгорон аст.

Омўзгори муваффаќ дар љодаи хеш шахсест, 
ки аз уњдаи масъулияти сангине, ки бар дўши ўст, 
мебарояд. Омўзгоре, ки дорои хислатњои њамидаи 
нек асту дониши мукаммал дорад, албатта, аз 
уњдаи касби хеш мебарояд.

Хусусиятњои наљиби омўзгор дар сирати ў 
нуњуфтаанд. Агар шогирд такя бар сирати омўз­
гор кунад, албатта, дониши мехостаашро аз усто­
даш мегирад. «Муаллими њаќиќї њамонест, ки 
дониши ў дониши хонандагонаш гардад», -гуфта­
аст Д. Менделеев.

Омўзгор дар рушди њамаи соњањои хољагии 
халќ сањми арзанда мегузорад. Мо бояд шукргу­
зор аз он бошем, ки дар чунин мамлакати тинљу 
ором, зери таваљљуњу ѓамхорињои Пешвои милла­
тамон кору фаъолият дорем.

Рангинаи БАЊОДУР,
донишљўи ДДБ

ба номи Носири Хусрав

РУШДБАХШИ РУШДБАХШИ 
ТАМОМИ СОЊАЊОТАМОМИ СОЊАЊО

Дар шањри Душанбе нахустин Форуми миллї оид ба рушди устувор тавассути инноватсия ва раќамишавї баргузор гардид.

Фарзандам, ќарор нест, ки зиндагї сањлу осон бошад, вале шуљоъ 
бош, чун метавонад лаззатбахш бошад.			     Бернард Шоу СИМО

    БА ОЗМУНИ «ОМЎЗГОРИ МАН - ИФТИХОРИ МАН»БА ОЗМУНИ «ОМЎЗГОРИ МАН - ИФТИХОРИ МАН»

Ќањрамони мо чунин ме­
шуморанд, ки ин сухан бароя­
шон рабти мустаќим дорад. 
Нуриддин Этимованд, аз де­
њаи Нилуи Љамоати дењоти 
Хонаќоњи Кўњии шањри Њи­
сор, хатмкардаи собиќ До­
нишгоњи давлатии Тољикис­
тон (њоло ДМТ), омўзгори 
фанни физика, Аълочии мао­
рифи Тољикистон, муаллим – 
мушовири калон. Дорандаи 
мукофотњои ифтихорию ња­
васмандгардонї ва пулию 
молї. Шиорашон: дар љамоат 
ва бо љамоат будан. Шуѓла­
шон: китобхонї ва боѓпарва­
рї. Нафаќахўр. Кору зиндаги­
ашон шоистаи ибрат ва 
тањсин.

Оё ин хулоса њаќиќат до­
рад? Барои пайдо намудани 
љавоби њаќќонї мурољиат на­
мудам ба чанде аз њамдењаго­
нашон, собиќ шогирдонашон 
ва омўзгорони мактаби раќа­
ми 50-и шањри Њисор. Зеро 
итминон доштам, ки аз бањои 
эшон дида, њаќќонитарашро 
пайдо карда наметавонам. Ба­
роям аљиб буд: Њама он касро 
«намуна», «ибратомўз» гуф­
танд. Инак, фишурдаи суњ­
бати чанд нафаре аз эшон.

Муњаммадсамињ Алиев – 
узви кумитаи мањаллаи Нилу, 
шогирди устод Н. Этимов: 
Устод ба мо аз фанни физика 
дарс медод. Бисёр сахтгир ва 
дар айни њол ѓамхор буд. 
Фаннашонро хуб медонис­
танд. Бо вуљуди ин, назди шо­
гирдон њамеша бо тайёрии 
љиддї меомаданд. Дарсњоро 
шавќовару љолиб ташкил ме­
карданд. Ин буд, ки шогир­
дон дар дарсњояшон бо раѓ­
бати зиёд ширкат менаму­
данд, бањраи хуб бардошта, 
аксаран бањои хубу аъло ме­
гирифтанд. Онњо њангоми до­
хилшавї ба дорулфунунњо аз 

фанне, ки устод дарс медод, 
соњиби бањои хубу аъло гар­
дида, сазовори номи пурша­
рафи донишљў мешуданд. 
Устод дар масъалаи тарбияи 
фарзандони хеш низ бисёр 
љиддї муносибат мекарданд. 
Ин аст, ки онњо соњибмаълу­
мот ва соњибкасб њастанд. 
Дар љомеа наќшу амал, мав­
ќеъ ва љойи сазовор доранд. 
Зиндагиашон хушбахтона 
аст.

Худи устод ва фарзандо­
нашон њамроњи љамоат бу­
данро ифтихор ва шараф ме­

донанд. Њамеша дар корњои 
љамъиятї шарик ва сањмгузо­
ранд. Масалан, ѓайрату њим­
мати эшон аз њама беш њанго­
ми бунёди мактаби нави дења, 
ки дуќабата буда, аз 12 синф­

хона, утоќи кории роњбари 
мактаб ва боз чанде аз утоќ­
њои ёрирасон иборат аст, ба­
раъло маълум гардид. Ин 
мактаб бо таљњизоти зарурии 
замонавї таъмин буда, систе­
маи гармидињии мустаќил до­
рад. Дар дили кўњистон дош­
тани ин хел мактаби замонавї 
ифтихори бузург аст. Ифти­
хори боз њам бузургтар он 
аст, ки мактаб асосан бо 
маблаѓи сокинони худи Нилу, 
аз љумла, устод Н. Этимову 
фарзандонашон барин ашхос 
бунёд гардидааст…

Искандар Мирзоев, раиси 
кумитаи мањаллаи Нилу: Му­
аллим Н. Этимов ба сабаби 
хайрхоњї ва боѓайратию та­
шаббуспешагии хеш байни 
њамдењагон обрўю эътибори 
хос доранд, муњтараму иззат­
манданд. Яке аз фаъолтарин 
аъзои кумитаи мањалла мебо­
шанд. Чун омўзгори собиќа­
дор ва марди рўзгор масли­
њати хешро ба эњтиёљмандон 
њаргиз дареѓ намедоранд. Ба 
мардум, махсусан, дар фањ­
мондану шарњу тавзењи тала­
боти ќонунњо дар бораи тан­
зими анъана ва љашну маро­
сим ва масъулияти падару 
модар дар таълиму тарбияи 
фарзанд низ пешсаф мебо­
шанд. Хулоса, њар њаракату 
амал, гуфтору рафтор, сухани 
он кас панд аст, њикмат аст. 
Хислати љавонмардона ва ља­

моатчигї доранд. Фарзандо­
нашонро низ дар њамин руњия 
тарбият кардаанд, ки шои­
стаи тањсин аст. Ингунањоро 
одатан родмард меноманд.

Самандар Норов, устоди 
Нуриддин Этимов: Нуриддин 
Этимовро њангоми дар синф­
њои 7-8 тањсил карданаш аз 
фанни физика дарс медодам. 
Хонандаи кунљкову зирак 
буд. Њама чизро донистан ме­
хост. Пешќадам буд. Ба дарс­
њо доим бо тайёрии пухта ме­
омад. Ибрат нишон медод. 
Боре њоњиши аксар њамсаба­
ќонашро дар бораи гузарони­
дани дарсњои иловагї ба ман 
расонд, ки бо камоли мамну­
ният ќабул кардам. Наздам 
омада, таълими алоњида меги­
рифт. Натиља он шуд, ки ба 

Донишгоњи миллии Тољи­
кистон дохил шуд. Онро сар­
баландона хатм кард. Баъди 
як сол ба мактаби худамон 
омад. Ба ростї, ин воќеа чун 
як воќеаи фарањбахш дар 
ёдам мондааст. Зеро он замон­
њо бо шогирди дастпарвару 
маълумоти олидор якљо кор 
кардани устод ифтихори бас 
бузург буд.

Далерљон Мирзоев: Устод 
Н. Этимов дар таълиму тар­
бияи кадрњои дења аз рўзњои 
аввали омўзгориашон то ку­
нун сањм доранд. Натиљаи 
зањматњои он кас ва дигар 
устодон аст, ки љавонони де­
њаи мо дар касбу корњои гуно­
гун сарбаландона фаъолият 
мебаранд… Ягон нафарамон 
набояд хидматњои неку шоёни 
Н. Этимов барин устодонро 
фаромўш кунем.

Суњбат Исматзода: Бењта­
рин устоданд. Таљрибаи зиёд 
доранд. Њамаи хонандагони 
мактаби мо дар озмуну олим­
пиадањо аз фанни физика, чи­
дар ноњия ва чи дар љумњурї 
љойњои аввалро мегирифтанд. 
Мо њама донандагони хуби 
фанни физика будем.

Муњаммадшафо Алиев:  
Устод Нуриддин Этимов аз 
синфи 7 то 11 ба мо дарс до­
даанд. Сахтгир, вале бас 
ѓамхор буданд. Давоми ду 
соли роњбари синфамон буда­
нашон (дар синфњои 10, 11) 

мо барои шунидани суњбатњо, 
панду њикматњо, насињату 
роњнамоињои љолибашон ња­
марўза як соат пеш аз сарша­
вии дарсњо ба мактаб меома­
дем. Шахсан ман панду наси­
њатњои устодро то кунун ёд 
дорам. Аз љумла, он кас ме­
гуфтанд:

- Хоњед, ки нони беминнат 
хўред, таънашунав набошед, 
бояд аќаллан се забон - тољи­
кї, русї ва англисиро донед. 
Он гоњ ба мушкилї дар зин­
дагї дучор намешавед. Мањз 
тавассути роњнамоию зањ­
матњои он кас барин устодони 
дигар, мо, хатмкардагони со­
ли 2004, ба донишгоњу дониш­
кадањои дилхоњамон дохил 
шудем ва имрўз дар хидмати 
халќу Ватани азиз њастем.

Дар солњои љанги шањр­
вандї аксар омўзгорон тарки 
мактаб намуданд. Аммо устод 
Н. Этимову боз чанд њаммас­
лакаш ба касби худ содиќ 
монданд. Чун ќањрамонони 
њаќиќии халќу Ватан истода­
гарї намуда, сарсупурдагони 
њаќиќии касби худ будана­
шонро исбот карданд.

Устод Н. Этимов дар сафи 
бењтарин шахсият, инсонњо ва 
омўзгорон буда, њоло њам дар 
корњои љамъиятї, аз љумла, 
ободонии дења ва њашарњои 
умумї фаъолона иштирок ме­
намоянд.

Рустам Азимов: Устод Н. 
Этимов омўзгоранд бо њарфи 
калону бо маънои том. Мањз 
он кас ва он кас барин усто­
дон моро таълиму тарбия до­
данд ва бо маслињату машва­
рати хеш њидоят намуданд, то 
дар интихоби касб ва роњу 
равиши зиндагї иштибоњ на­
кунем. Аз номи худ ва аз номи 
хатмкардагони соли хониши 
1990 ба устод Н. Этимов из­
њори ташаккуру миннатдорї 
мекунам.

Мантиќан, омўзгорї оѓоз 
дораду анљом не. Шахсе омўз­
гори асилу њаќиќї мешавад, 
ки агар мењри ин касб дар 
љисму љонаш љо шуда бошад. 
Ин гуна шахс то охири умр 
чун омўзгор мемонад ва омўз­
горї мекунад – бо сабру та­
њаммулаш, бо ташаббуспеша­

гию ѓайратмандиаш, бо панду 
насињаташ, бо тарзи муоши­
рат ва њатто нишасту хесташу 
амалу рафторњояш. Устод Н. 
Этимов аз њамин ќабил омўз­
горон буданду њастанд. Аз ин 
љост, ки нафаќахўр буданро 
барљомондагию корношоямї 
намешуморанд. Баръакс, он­
ро чун имконоту шароити нав 
ва фарохтаре медонанд, ба­
рои бо љомеа боз њам наздик­
тар шудан, бо он њамроњ гар­
дидану њамкорї кардан.

Устод узви Ассотсиатсияи 
волидайн ва омўзгорони мак­
таби №50 ва узви кумитаи 
мањаллаи Нилуи шањри Њи­
соранд. Омўзгориро барои 
худ касби якумрї дониста, 
таъкидњои зерини Роњбари 
давлатро чун дастур ќабул ме­
доранд: «Вазифаи асосии му­
аллим дар баробари омўзо­
нидани илму дониш, инчунин, 
омўзонидани адаб ва њидояту 
роњнамоии шогирдон ба роњи 
рост мебошад». Ин устоди 
дар касби худ содиќ њамин 
таъкидро ба назар гирифта, 
ќатъи назар аз нафаќахўр бу­
данашон, дар кори таълиму 
тарбияи насли наврас ва ин­
кишоф додани фањму дониши 
мардуми дења бо њар роњу 
усул сањмгузорї мекунанд. 
Талќин менамоянд, ки ода­
мон, бахусус, наврасону љаво­
нон бояд ба ќадри сулњу осо­
иш, суботи сиёсї ва истиќлолу 
озодии Ватан расанд, руњияи 
баланди ватандорию ватан­
парастї дошта бошанд. Ба хо­
тири њифзу тањкими дасто­
вардњои Истиќлол ва арзиш­
њои олии давлатию миллї 
атрофи Сарвари давлат сар­
љамъу муттањид бошанд.

- Сарвари мо, ба омўзгорон 
таваљљуњи махсус доранд. Бо 
њар восита маќому манзалата­
шонро баланд мебардоранд. 
Дар доираи имконот маоша­
шонро зиёд менамоянд ва 
мукофотњо медињанд. Њамаи 
ин ќадршиносии омўзгор ва 
зањмати сангини ўст. Омўзго­
рон низ љавобан ба ин ѓам­
хорињои Сарвари давлат та­
лош меварзанд, то фарзандо­
ни содиќу бовафо, дониш­
манд, зањматпеша ва фидоии 
Ватанро тарбият карда, ба 
камол расонанд, - таъкид ме­
намоянд устод.

Файзи ФОЗИЛ

Омўзгорї оѓоз дорад, анљом неОмўзгорї оѓоз дорад, анљом не

Худованд болои њар 
инсон ба љуз зистан боз 
рисолатеро фарз гар-
донидааст, ки дар тўли 
умри хеш бояд ба анљом 
расонад. Ин рисолат 
хидмат ба манфиати 
љомеаву ањли он мебо-
шад. 

Эмомалї РАЊМОН

Аслан, васфу ситоиши омўзгор 
поён надорад, вале ман омўзгорро бо 
як ибора «шаклдињандаи њаёт» васф 
хоњам намуд. Зеро мањз омўзгор аст, 
ки тахайюлоти кўдакро зебову пур­
эъљоз мегардонад. Омўзгор аст, ки 
дар хурдї ба «идеал»-и кўдак мубад­
дал мегардад ва бо њар як хислату 
њаракати худ ўро ба корњои шоиста 
водор месозад. Мењру муњаббатро 
нисбат ба мењан ва сидќу вафоро нис­
бат ба миллат дар нињоди  насли нав­
рас тарбия ва таќвият мебахшад. Бо 
њамин раванд кўдак ба воя мерасаду 
љањонеро вусъат мебахшад, ки пояњои 
он сидќ, вафодорї, мењр ва арљгузорї 
ба арзишњои миллї мебошад.

Асосгузори сулњу вањдати миллї – 
Пешвои миллат, Президенти Љумњу­
рии Тољикистон, муњтарам Эмомалї 
Рањмон аз ањволи мардуми шарифи 
Тољикистон ба таври комил бохаба­
ранд ва талошњояшон бањри пешраф­
ту ободони кишвар хеле босамар аст. 
Дар ќатори он њама вазифањои пур­
масъулият, Пешвои миллат ба соњаи 

маориф ва умуман, омўзгорон таваљ­
љуњи њамешагї доранд. Бањри бењ­
будии сифати дониши хонандагон та­
моми шароити замонавиро фароњам 
оварда истодаанд. Мактабњои замо­
навї муљањњаз бо техникаву таљњизоти 
замонавї сохта, ба истифода дода ме­
шаванд. Бањри бомаърифат гардида­
ни ањолии кишвар озмунњои љумњу­
риявї, ба монанди «Фурўѓи субњи 
доної китоб аст», «Илм - фурўѓи маъ­
рифат», «Тољикон - дар оинаи таъ­
рих», «Тољикистон - Ватани азизи 
ман» ва инчунин, озмунњои љумњурия­
вї дар байни омўзгорон - «Омўзгори 
соли Тољикистон», «Мутахассиси 
љавон» ва ба монанди инњо мањз бо 
сарпарастии Пешвои миллат баргузор 
гардида истодаанд. Сол аз сол маоши 
кормандони соњаи маориф ва дигар 
соњањои љомеа афзуда истодааст. Зим­
ни суханрониашон дар Рўзи дониш, 
Сарвари кишвар ќайд намуданд, ки 

«Аз дахолат ба кори мактабу маориф 
ва омўзгор худдорї карда шавад.  
Љомеа бояд дарк намояд, ки эњтиром 
ба омўзгор ин эњтиром ба миллат аст». 
Ба ин васила, Пешвои миллат боз як 
бори дигар обрўву эътибори омўз­
горро дар байни халќ баланд бардош­
танд ва дар нињоди њар як омўзгор 
њисси ифтихор аз касбашро зиёдтар 
намуданд. Тарафдорї ва сарпарастии 
Љаноби Олї моро водор ба пешрафт 
ва созандагиву бунёдкорї месозад, 
зеро бидуни тарафдору сарпараст њељ 
коре њатто њусни оѓоз намеёбад.

Омўзгор миёни љомеа нафарест, ки 
мењру муњаббаташ поён надорад, зеро 
дар ќатори фарзанди худ ба фарзанди 
мардум низ мењр мебахшад ва илм 
меомўзад.

Банда омўзгор њастам ва ин касбро 
аз модарам ба мерос гирифтаам. Дав­
рањои кўдакиям дар дарсњои модарам 
гузаштааст. Мањз њамон лањзањои зе­

бову ба назарам дилчасп шавќи маро 
нисбат ба ин касби пуршараф бедор 
намуд. Њангоми ба мактаб њамроњи 
модарам ворид шудан, ба як сў истода 
роњ додану салом додану эњтиром 
кардани хонандагонро дида, дар ќал­
бам, њамзамон, њисси фахру хурсандї 
падид омад, ки модарамро аз сабаби 
омўзгор буданаш эњтиром мекунанд. 
Дар дарсњое, ки иштирок кардам, аз 
муомилаи модарам њамчун омўзгор 
дар њайрат мондам. Хурд бошам њам, 
њар рўз мунтазири ба мактаб рафтан 
мешудам. Аз хурдиам ман ба касби 
модарам дил бастаму баъди 19-20 сол 
орзуям амалї шуд, аммо њайфо, мода­
рам дар амалишавии ин орзу њамроњам 
нест. Омўзгоре, ки ман бо ў ифтихор 
мекунам, модарам аст ва то њаёт 
боќист, бањри бењтару хубтар гузаро­
нидани дарсњову дуруст тарбия наму­
дани насли наврас кўшиш ба харљ 
хоњам дод.

Њанифа АЗАМОВА,
омўзгори МТМУ №13 ба номи 
Камоли Хуљандї, ноњияи Ашт

Модарам - нахустустоди манМодарам - нахустустоди ман

ШАРАФМАНДОН Зиндагї дар хона барои мо ба њамон андоза табиист, 
ки ќафас барои тўтї.		   			   Бернард Шоу 

19 сентябр дар Театри давлатии академии опера ва балети ба номи Садриддин Айнї мавсими 87-уми театрї бо операи «Рўдакї» оѓоз гардид.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

Омўзгор бояд барои шогирдон улгу бошад, тавре дарс 
дињад, ки шогирдонаш дар њар куљо ўро бинанд, бо ифти­
хор гўянд: «Омўзгори ман –ифтихори ман». Воќеан, њар 
кас омўзгор шуда наметавонад, чунки омўзгорї касбест 
пурмашаќќат. Ояндаи кулли мардум дар дасти омўзгорон 
аст. Љое хонда будам: ваќте Љанги Бузурги Ватанї дар 
соли 1941 сар мешавад, чи духтур, чи муњандис, чи 
њуќуќшинос, чи коргару дењќон, њама ба љанг сафарбар 
мешаванд, ѓайр аз омўзгор. Чунки омўзгор агар ба љанг 
мерафт, кўдакон аз дарс ќафо мемонданд. Тавре ки дар 
ваќти роњ рафтан кўдак ба дастгирии модараш эњтиёљ до­
рад, њамин гуна шогирд ба омўзгор эњтиёљ дорад. Чунки 
омўзгор њаст, ки њамаи љангњоро ба поён мерасонад, зери 
дасти ў љавонони зиёде тарбия меёбанд. Агар ба љавонони 
мо омўзгор барин шахси бузург дарс нагўяд, ахлоќи љомеа 
аз байн меравад. Барои нестии љањон на љанг лозим аст, на 
шуриш, на туфанг. Њамин дарс нахондан њам яке аз 
сабабњои бањсу љидол миёни мардум мешавад. Поягузори 
њар як хишти зиндагї устод аст. Пас аз омўзгор шогирдо­
наш номи ўро зинда нигоњ медоранд.

Омўзгор дар њаёти шогирдаш чун ќутбнамост, ки агар 
ў набошад, кулли љомеа роњи зиндагии хешро гум меку­
над. Дар зиндагии мо чї мушкилие пеш ояд, аз маслињатњои 
устод истифода мебарем. Бењуда ўро бењтарин њидоятгари 
пайрањаи зиндагї барои шогирдон ва љомеа нагуфтаанд. 
Барои њамин, барои ба чунин шахсияти бузург табдил шу­
дан бояд доимо зањмат кашид ва хонд. Зеро аз хонандаго­
не, ки сабаќи омўзгоронро аз бар мекунанд, њуќуќшинос, 
муњандис, милиса, духтур, омўзгор, журналист барин 
шахсиятњои бузург ба камол мерасанд. Агар омўзгор дар 
дарсаш каме кўтоњї кунад, аз дасти шогирдони 
њуќуќшиносаш њуќуќњои шахсони зиёде поймол мешаванд. 
Аз дасти муњандисон хонањои зиёде хароб мешаванд. Аз 
дасти милисањо љиноятњои зиёде рўпўш мешаванд ва било­
хира, аз дасти духтурон беморони зиёде ба њалокат мера­
санд. Омўзгор дарёи илм аст, ки роњи њалли њар мушкилие­
ро меёбад. Агар шахс омўзгор шудан хоњад, бояд омўзгори 
хубе чун ќањрамони асари Чингиз Айтматов «Нахустин 
устод», яъне, Дюшен шавад, барои њама улгу бошад, то 
баъд аз сараш ўро ба некї ёд кунанд.

Албатта, дар љомеа чунин устодон кам нестанд.  Маса­
лан, шунидам, ки дар шањри Бухоро замоне омўзгори хеле 
мењрубон ба номи Муњаббат зиндагї мекард. Азбаски дар 
як дењаи хурдакаки ноњияи Панљакент омўзгор намерасид, 
ўро ба њамон дења мефиристанд. Ў њамроњи њамсараш ба 
он дења рафта, хонае барои зиндагї кардан мегиранд. 
Муњаббат аз Бухоро њамроњаш дафтару хома ва китобњои 
зиёде меорад. Муаллима ба мањзи омадан ба он дења аз 
зиндагии њама бохабар мешавад. Ногуфта намонад, ки 
Муњаббат танњо омўзгори он дења буд, ѓайр аз вай дигар 
омўзгоре набуд. Чун љањондида буд, дар он љо мактабе бо 
номи «Бо орзуњоят бизї!» месозад ва аз кўдакон сар карда, 
то калонсолон ба њама дарс медињад. Дар муддати кўтоњ 
ба мардуми дења хондан ва навиштанро меомўзонад. Ба 
онњо њунарњои ќолинбофї, кандакорї, киштисозї ва 
ѓайраро омўзонда, онњоро ба киштии сохтаашон ба тамо­
шои шањрњои зебо мебарад. Мардуми дења дар он шањрњо 
ќолинњои бофта ва кандакорињояшонро фурўхта, хеле 
хушњол шуданд, чун онњо аввалин бор аз аз дења баромада 
буданд. Муњаббат ба мардуми он дења амалї кардани 
орзуњояшонро омўзонд. Баъдтар онњо аз љањлу нодонї 
баромада, роњи пешравиро интихоб кардаанд, бо чанд за­
бони дунё њарф заданро ёд гирифтанд, дар бењтарин 
донишгоњњо тањсил карданд. Баъзеи онњо дар риштаи  
муњандисї хонда, бењтарин хонањоро дар дењаашон месох­
танд. Акнун аз дењаи пешина њатто як хишти кўњна њам 
намондааст. Устод бо чунин шогирдон ва шогирдон бо 
чунин устод ифтихор мекарданд. Муњаббат на танњо дења, 
балки њамаи Панљакентро ба яке аз шањрњои зеботарин 
табдил дод. Ана њамин тавр, омўзгор ба шогирдаш ё 
киштї сохтан ва ё роњи шино карданро меомўзонад. 
Ќањрамони ќиссаи мо ба шогирдонаш њардуро омўзонд.

Хушбахтона, њоло 33 сол мешавад, ки мо дар давлати 
озоду обод зиндагї мекунем. Пешвои миллат, муњтарам 
Эмомалї Рањмон њамеша дар паёмњояшон ќадру манзала­
ти омўзгоронро боло мебардоранд ва таъкид мекунанд, ки 
«Љомеа бояд дарк намояд, ки эњтиром ба омўзгор ин 
эњтиром ба миллат аст.

Чун омўзгор шахсест, ки бо нури саводу маърифат ва 
илму дониш њаёти љомеаро равшан месозад, хурофоту 
љањолатро аз њаёти љомеа берун мекунад ва созандагону 
ободгарони ояндаи Ватанро ба камол мерасонад».

Омўзгор низ бояд њамеша бикўшад, то аз роњу усулњои 
нав ба нави дарсї истифода кунад. Ман, ки њанўз 
донишљўям, мекўшам, ки дар оянда омўзгори хуб шавам. 
Чун ин касб муќаддастарин касб аст. Ба гуфти Президенти 
мањбуби кишвар, «Хизмате, ки омўзгор ба хонанда ва нас­
ли наврас мекунад, падару модар карда наметавонад.» 
Пас, ба ќадри хидмати устодон бояд бирасем.

Бахтинисо МУЊАББАТОВА,
донишљўи Коллељи омўзгории ба номи Хосият
Махсумоваи ДДОТ ба номи Садриддин Айнї

ПЕШАИ БУЗУРГУ ОЯНДАСОЗ Воќеан њам, муаллим рав­
шангари дилњо ва њидоятгари 
роњи рост дар зиндагї мебо­
шад. Муаллим бо аќл, бо хи­
рад, бо тањаммул нисбат ба 
шогирдон муносибат мекунад. 
Омўзгорї касби пуршараф, пу­
рифтихор ва пурмасъулият аст. 
Муаллим ба гунаи офтоб аст, 
ки бањру барро аз нури илму 
дониш равшан менамояд.

Чун мафњуми омўзгорро ба 
забон меорам, дар пеши назар 
чењраи нуронии шахсе намудор 
мегардад, ки тамоми њаёти 
хешро бањри тарбияи насли 
наврас бахшидааст.

Бонуи фаъолу соњибрисолат 
Мавлюдахон Нуриддинова дар 
муассисаи тањсилоти миёнаи 
умумии №7, шањраки Адрас­
мони шањри Гулистон њамчун 
омўзгори фанњои математикаю 
физика фаъолият мекунад. 
Собиќаи кории 45-сола дорад. 
Мавлюда Нуриддинова зани 
њалиму хоксор, оќилу доно ме­
бошад. Байни хурду калони 
мардуми шањрак соњибэњтиро­
му барўманд аст. Ў бо ифтихор 
ба забон меорад: «Ман аз 
омўзгор буданам мефахрам ва 

ба њар мартабае, ки расидаам, 
аз файзи пешаи омўзгорист!»

Якчанд нафар шогирди му­
аллима, чї дар озмунњои фан­
нии мактаббачагон, чї дар 
озмунњои фаннии байналмил­
лалї, љумњурї, аз љумла: «Илм 
– фурўѓи маърифат», «Кенгу­
ру», олимпиадаи фаннї аз ма­
тематика фаъолияти хуб ни­
шон дода, соњиби љойњои на­
моён гаштаанд. Бо маќсади 
љалб кардани шогирдон ба 
дарс аз роњу усулњои гуногуни 
таълимї истифода намуда, хо­
нандагонро њавасманд мегар­
донад. Бо истифода аз «Корњои 
мустаќилона» дар дарсњои ма­
тематика дониши хонандагон­
ро сайќал медињад. Таљрибаи 
пешќадами ў дар мавзуи «Сан­
љиши мањорати мисолњалку­
нии дониши хонандагон» дар 
байни омўзгорони макотиби 
љамоату шањр пањн гашта, бои­
си пайравї гардидааст. Гузаро­
нидани машѓулиятњои берун­
азсинфї малака ва салоњиятњо, 
наќшофарї ва мустаќилиятро 
дар хонандагон ташаккул ме­
дињад. Соли љорї муаллима як­
чанд чорабинии беруназсинфї 
гузаронид, ки ин њама бањри 
сайќал додани дониши хонан­
дагон мусоидат мекунад. Мав­
люда Нуриддинова хушбахтии 

худро танњо дар комёбињои 
шогирдонаш мебинад. Ваќте 
ки як донишљў, як толибилм бо 
истифода аз дониши худ ба 
соњае муваффаќ мешавад, иф­
тихор менамояд, ки нињоли 
шинондааш самарае додааст. 
Њама рўзи ин бонуи љўёву кўшо 
пур аз гирумону такопўњост. 
Бо ин њама, иртиботаш бо мак­
таб, даргоње, ки барояш хеле 
азиз аст, гусаста намешавад, 
пайваста мекўшад, ки њамеша 
дар хидмати халќ бошаду бањ­
ри ободонии шањрак наќш гу­
зорад. Якрангиву ќолабзада­
гиро њељ намеписандад. М. Ну­
риддинова зани дурандешу 
соњибхирад аст. Њурмату эњти­
роми ин шахси соњибфарњанг  
баланд буда, суханаш љонпар­
вар аст. Фарзоназан талоши 
онро мекунад, ки њар як маш­
ѓулияташ бо шогирдон ранги­
ну љолиб, муассиру хотирмон 
бошад. Устод худ тренери усул­
њои фаъоли таълим буда, дар 
дарсњо аз усулњои фаъол исти­
фода мебарад. Мавлюда Ну­
риддинова якчанд барномаи 
фаннї бахшида ба соњаи «Руш­
ди фанњои табиатшиносї, риё­

зї ва даќиќ дар солњои 2020-
2040», як ќатор чорабинињои 
фаннї тањти унвони «Љањон 
поянда аз илми даќиќ аст…», 
«Риёзї дурру гавњар њам аќиќ 
аст…», «Тамоми фикри ман бо­
шад риёзї» ташкил ва баргу­
зор намудааст. 

Фаъолияти пурбору суд­
манди Мавлюда Иброгимовна, 
муносибату робитаи пурсама­
раш бо мардуми шањрак ва 
ташаббусњояш дар самти бењ­
тар гардидани рўзгори мардум 
аз назари масъулин ва ањли љо­
меа дур намонд. Ўро ба њар 
љамъомаду чорабинињои шањ­
рак даъват мекунанд. Маќому 
манзалати муаллима дар байни 
мардуми шањрак волотар аст. 
Устоди азизи ман тамоми њас­
тии хешро бањри маърифатнок 
намудани ањли љомеа сарф на­
мудаву њељ гоњ мењрубониву 
кумаки худро аз шогирдон да­
реѓ намедорад. Аксари шогир­
дони устод ба монанди муалли­
ма дар њамон муассиса њамчун 
омўзгори фанњои математикаю 
физика фаъолият мекунанд. 
Тайи 45 сол мешавад, ки муал­
лима дар ин кошонаи илм фа­
ъолият мекунад.

Дастгириву дилсўзии муал­
лима бо шогирдонаш њадду ка­
нор надорад. Муаллима садњо 

шогирдро тарбия намудааст, 
ки дар соњањои гуногуни љомеа 
фаъолият мекунанд. Устоди 
ѓамхорам Мавлюдахон Нурид­
динова њамеша таъкид мекард, 
ки ифтихорномањои ман шо­
гирдонам њастанд, ки аз таъли­
му тарбияи ману њамкасбонам 
бањра бардошта, дар љамъият 
инсонњои комил ва ватандўст 
шудаанд. Муаллима бо шогир­
донаш муносибати хубу хайр­
хоњона дорад. Имрўз дар љо­
меаи мо обрўву нуфузи омўзгор 
дар сатњи баланд ќарор дорад.

Обрўи шогирдони болаёќат 
обрўи омўзгор аст. Омўзгори 
асил будан ба њар кас муяссар 
намегардад. Мањсули мењнати 
муаллима аз комёбињои шогир­
донаш падид меояд. Мавлюда 
Нуриддинова барои инсони ко­
мил омода намудан, ба камол 
расидан ва соњиби дониши му­
каммал гардидан сайю кўшиши 
зиёд мекунад. Омўзгори соњиб­
завќ аз пешрафт ва комёбии шо­
гирдон ифтихор мекунад. Мав­
люда Нуриддинова устодест, ки 
њама волидон ўро эњтиром ме­
кунанд. Њамзамон, Сарвари 
давлат гуфтаанд, ки «Пешравии 

давлат ба омўзгори мењнатќа­
рин вобаста аст». Устоди мењ­
натќарини ман Мавлюда Ибро­
гимовна њамаи шогирдонро ба 
мисли фарзандони хеш дўст ме­
доранд. Њамаи ин рисолат дар 
симои Мавлюда Нуриддинова 
падидор аст. Ояндаи халќу Ва­
тан ба файзу эњсони муаллим 
вобаста аст. Њоло бошад, Мав­
людахон Нуриддинова бо гу­
зашти солњо дар радифи чунин 
накукорон, нексириштону фаъ­
олони шањрак ќарор дорад. 
Соли 2013 омўзгор барои хид­
матњои бисёрсолаи бенуќсон 
дар соњаи маориф, сањми арзан­
да дар таълиму тарбияи насли 
наврас бо нишони «Аълочии 
маорифи Тољикистон» ќадр­
донї шудааст.

Ман низ шогирди азизи 
Мавлюда Нуриддинова њастам, 
аз чунин омўзгоре, ки бароям 
таълим дод, ифтихор дорам. 
Ман худро аз он хушбахт мењи­
собам, ки аз сабаќњои устодони 
маъруф бањравар гаштаам. Си­
посгузори муаллиме њастам, ки 
андешиданро ба ман омўхт. 
Дар њаќиќат, муаллим чашмаи 
мењру вафо, шањчароѓи рањ­
намо ба њисоб меравад. 

Шањронаи ЗАФАРЉОН,
донишљўи ДДХ ба номи 

академик Б. Ѓафуров

УСТОДИ БОМАЪРИФАТ 
ВА ШОГИРДОНИ БОЛАЁЌАТ

22 сентябр дар њошияи Сам­
мити оянда дар Ню-Йорк байни 
Љумњурии Тољикистон ва До­
нишгоњи Созмони Милали Мут­
тањид (UNU) Ёддошти тафоњум 
оид ба њамкории академї ва 
илмї ба имзо расид. Дар ин ху­
сус АМИТ «Ховар» бо истинод 
ба Вазорати корњои хориљии 
Љумњурии Тољикистон хабар 
медињад. Њадафи ин ёддошт гус­
тариши њамкорї байни Тољи­
кистон тавассути Вазорати кор­
њои хориљї ва Донишгоњи Соз­
мони Милали Муттањид тавассу­

ти Донишкадаи об, муњити зист 
ва тандурустї (UNU-INWEH) 
мебошад.

Њамкории тарафайн ба њалли 
мушкилоти муњими экологии 
глобалї бо таваљљуњи хосса ба 
масъалањои марбут ба об, муњити 
зист, тандурустї, амнияти озуќа­
ворї, кишоварзї, таѓйирёбии 
иќлим, гуногунии биологї ва 
рушди устувор нигаронида шу­
дааст. Њамкорї ба табодули до­
ниш, ташаббусњои вобаста ба 
зарфиятсозї ва тањќиќот ба хо­
тири дастгирии кўшишњои Љум­

њурии Тољикистон ва Созмони 
Милали Муттањид дар сатњи 
миллї, минтаќавї ва љањонї му­
соидат мекунад. Ин санад њам­
замон ташаббусњои илмї, техно­
логї, фановарї ва рушди усту­
ворро тибќи Рўзномаи рушди 
устувор то соли 2030 таќвият 
медињад.

Санадро дар дафтари Намо­
яндагии доимии Љумњурии 
Тољикистон дар Созмони Мила­
ли Муттањид вазири корњои 
хориљии Љумњурии Тољикистон 
Сирољиддин Муњриддин ва муо­
вини Дабири кулли Созмони 
Милали Муттањид – ректори До­
нишгоњи Созмони Милали 
Муттањид Тшилидзи Марвала ба 
имзо расониданд.

Тољикистон ва Донишгоњи СММ Ёддошти 
тафоњуми њамкорї ба имзо расониданд



«Омўзгор»
№39, 26 сентябри

соли 2024 17ЗАЊМАТЌАРИНЗиндагї муштамил бар ду фољиа аст. Яке адами дастёбї ба 
хостањои ќалбї ва дигаре дастёбї ба онњо.	     Бернард Шоу 

Дар шањри Ашќобод Истиќлоли давлатии Тољикистонро таљлил намуданд.

    БА ОЗМУНИ «ОМЎЗГОРИ МАН - ИФТИХОРИ МАН»БА ОЗМУНИ «ОМЎЗГОРИ МАН - ИФТИХОРИ МАН»

Њар як миллатро фарзандони фар­
зонааш, аз љумла, олимону дониш­
мандон, шоирону нависандагон, рўз­
номанигорон, ањли њунару хирад ва 
зиёиёну ашхоси бомаърифати он ба 
зинањои тараќќиёт мерасонанд. Ши­
носнома ва ганљинаи пурбањои њар як 
халќу миллат фарзандони фидокору 
бофарњанг ва баномуси он мебошанд. 
Њамин аст, ки дар кишвари мо аз 
рўзњои аввали соњибистиќлолї ба 
рушди илму маориф эътибори калон 
дода мешавад. Аз љониби Асосгузори 
сулњу вањдати миллї – Пешвои мил­
лат, Президенти Љумњурии Тољи­
кистон, муњтарам Эмомалї Рањмон 
эълон гардидани Бистсолаи омўзиш 
ва рушди фанњои табиатшиносї, 
даќиќ ва риёзї такони љиддие шуд ба 
рушди соњањои мазкур. Муњайё гаш­
тани шароити созгор ќалби љавонони 
муњаќќиќи ин бахшњоро ба љодаи ин­
тихобкардаашон гарм сохт. Онњо бо 
донишу маърифат ва фазлу заковати 
хеш бањри пешрафти илмњои даќиќ 
сањми назаррас мегузоранд.

Яке аз ин љавонони умедбахш, 
олими пуркору омўзгори навовар 
Муслим Абдукаримзода аст. Вай бо 
вуљуди љавонї, аллакай, њам дар бах­
ши илм ва њам таълим як ќатор 
дастовардњо дорад. Муслим Абдука­
римзода барандаи Љоизаи давлатии 
Љумњурии Тољикистон барои олимо­
ну омўзгорон дар соњаи фанњои 
табиатшиносї, даќиќ ва риёзї мебо­
шад. Дар бистуњаштсолагї номзади 
илмњои физикаю математика гарди­
да, тањти роњбарии академик Мир­
ганд Шабозов 26 майи соли 2021 бо 
номи «Формулањои квадратурии бењ­
тарин барои таќрибї њисоб кардани 
интегралњои каљхатта дар фазои Rm» 
рисолаи номзадї њимоя намудааст. 
Муаллифи 11 китоб ва 36 маќолаи 
илмию методї. Иштирокчии чандин 
конференсияву семинарњои байнал­
милалї. Омўзгори гимназияи хонан­
дагони лаёќатманди ба номи Абул­
фазли Балъамии шањри Вањдат.

Сифаташро бисёр шунида будам. 
Кайњо боз бо ў њамсуњбат шудан ме­
хостам. Доир ба корњои илмию таъ­
лимиаш маводеро навиштанї будам. 
Аммо фурсати муносиб даст намедо­
ду ин наќша ба таъхир меафтод. Боре, 
нисфирўзї дар ошхонае рў ба рў ома­
дем. Паси як миз љой гирифтем. 
Њамроњаш пири математикњои диёри 
Вањдат Насрулло Мукаррамов њам 
буд. Устод Мукаррамов, ки марди 
рамузфањму рўзгордидаанд, ўро зуд 
ба мо шиносонданд:

- Ин кас бењтарин шогирди банда 
Муслимљон,- ризомандона, бо табъи 
болида лаб ба сухан кушоданд устод 
ва илова намуданд: – Шогирд бошад, 
мисли Муслим бошад. Охир, чї тавр 
аз ў ифтихор накунам? Худам унвони 
илмї надорам, ў бошад, аллакай ном­
зади илми математика. Ана-мана на­
гуфта, доктор њам мешавад. Ман ба ў 
бовар дорам, ба Муслим аз солњои 
мактабхонї инљониб ќоилам. Шогир­
донам бешуморанд, аммо дар пояи 
Муслим ањён-ањён. Ў ќобилияти зењ­
нии модарзодї дорад. Хаёл мекунам, 
ки Офаридгор гили ўро аз илму адаб 
сириштааст. Пуркор аст, зиёд љустуљў 
мекунад. Бо азми дурусту саъйи ко­
мил њатман рўзе муродаш њосил ме­
гардад. Сухани худро дар илми тољик 
мегўяд.

- Бо Муслим бори аввал дар олим­
пиадаи фанни математика шинос шу­
дам,- гапашро идома дод устод. - Пи­
сарбачаи резапайкари хандонрў бо 
њушёрию зиракиаш диќќатамро ба 
худ кашид. Хомўшона, ба касею чизе 
ањамият надода, саргарми кор буд. Аз 
њама пеш мисолу масъалањоро њал 
кард. Ваќте натиљаи корашро санљи­

дам, ростї, боварам наомад, ки ў чу­
нин истеъдоди фавќулодда дошта бо­
шад. Љойе шунидаам: «Мушк он аст, 
ки худ бибўяд, на ин, ки аттор би­
гўяд». Соњибљавњар будани Муслим 
ба зудї аён гашт. Маќолањои сершу­
мори илмию оммавиаш, ки дар шакли 
китобњои алоњида ва дар маљмуањои 
дастљамъї интишор ёфтаанд, даъвои 
маро собит мекунанд. Фазилати ба­
ланд доштанашро барваќт дарк кар­
да будам. Аз рафиќонаш як сару гар­
дан боло буд. Аввалин шуда, ба 
масъалањо посух меёфт. Бо тавсияи 
ман Муслим барои идомаи тањсил аз 
мактаби дења ба гимназия гузашт. 
Њозирљавобї, серталабї нисбат ба 
худ ўро миёни шарикдарсон шинохта 
гардонд. Акнун бисёрињо тавсифи 
ўро мекарданд. Суханњои пурмењр 
дар хусуси соњибилмиаш зиёдтар ба 
гўш мерасиданд. Соли хониши 2010-
2011 Муслим (он айём хонандаи мак­
таб буд) дар олимпиадаи љумњуриявї 
ба гирифтани љойи сеюм ва медали 
биринљї мушарраф гашт. Ин комёбї 
дилашро ба дунёи бекарони илм 
гармтар сохт, ќадамњояш устувортар 
шуданд. Њамин љиддият ба ў имкон 
дод, ки дар мавзуи хеле мураккаби 
математикї рисолаи номзадї њимоя 
намояд, - вараќгардон намуд хотира­
њояшро Насрулло Мукаррамов.

Њини як суњбати кўтоњ ва радду 

бадали чанд суолу љавоб дарёфтам, 
ки Муслим љавони хоксору одї, як 
инсони заминї, дур аз кибру ѓурур, 
њавобаландию худписандист. Аз боби 
комёбињояш сухан гуфтанро хуш на­
дорад. Орому ботамкин, бо мулоњи­
заю бо андеша њарф мезанад. Мушо­
њидакор аст. Аз пурсишњои пайи њами 
ман рамуз гирифт, ки аз њаёти илмию 
омўзгориаш бештар донистан мехо­
њам. Каме андешамандона лаб ба су­
хан кушод:

- Дар хурдсолї ќатори њамсолон 
машѓули бозї мегаштам. Амакам 
Мањмадсалим, ки аз мо бузургтар 
буд, бештари ваќти худро ба њалли 
мисолу масъалањои математикї мегу­
заронд. Ба мо саволњо дода, мегуфт, 
ки љавобашро касе аввалин шуда 
ёбад, соњиби туњфа мегардад. Ва дар 
њаќиќат њам, чунин мекард. Ѓолиб 
њар гуна ширинї мегирифт. Ин амал 
ќариб њар рўз такрор меёфт. Ба ман 
низ чашидани шањди ѓалаба муяссар 
мегашт. Бо гузашти замоне амакам 
чизеро пайхас намуд магар, ки ба ман 
бештар ањамият медодагї шуд. Бо 
пешнињоди бозињои гуногун 
ќобилияти фикррониамро фањмиданї 
мешуд:

То нагардад њал кадомин 
мушкилат,

Сар намонам то сањар бар рахти 
хоб.

Хоби ширин гарчи шаб гум 
кардаам,

Тарки ту лекин намедонам савоб.
Табиист, ки он ваќтњо ман ба 

фањми ниятњои ў намерафтам, аз 
маќсадаш воќиф набудам. Баъдтар 
дарёфтам, ки амакам мехоњад аз 
њисоби љавонони хушзењн як маркази 
воќеии илмї созмон дода, истеъдод­
њоро сарљамъ овараду онњо бо масли­
њату машварат боиси такмили дони­
ши якдигар шаванд.

Аз замони мактабї то ин замон
Мекашам бори ѓамат бо дарду оњ.
То шавад њосил муроди ќалби реш,
Чењраи садњо вараќ кардам сиёњ.
Ба амакам таќлид намуда, њалли 

масъалањоро љўё мешудам. Ситоишу 
тавсифњояш назди ањли оила ва њаќќу 
њамсояњо маро болидаруњ месохт. Бо­
вариамро ба донишам ќувват мебах­
шид. Ноаён ба њамин муњит одат кар­
дам, ба математика дил бастам:

Ин ќадар возењ бувад ќонуни ту,
Кас наёбад дар љањонат ихтилоф.
Варзиши идрок бошї, бегумон,
Аќли инсон аз ту ёбад инкишоф.
Баъзан ѓарќи андеша гашта, ба 

худ суол медињам, ки шояд ин 
муњаббат дар авлоди мо ирсї бошад. 
Тахминамро бо мисолњои мушаххас 
собит карданї мешавам. Падарам 
Кароматулло, хатмкардаи факултети 
механикаю математикаи ДМТ, 
амакњоям Холмањмад ва Мањмад­
салим рањпаймойи њамин љодаанд. 
Мањмадсалим аллакай доктори илм­
њои физикаю математика аст. Им­
рўзњо машѓули таълифи китоби дар­
сии математика барои хонандагони 
синфи панљум мебошад. Шеър њам 
мегўяд. Мутахассисон ояндаи дурах­
шони ўро пешгўї доранд.

Мењри ту аз кўдакї дорам ба дил,
Ай шањаншоњи љањони илму фан.
Кам нагардад як сари мўе аз он,
То даме, ки метапад љон дар бадан.
- Муслим ба омўзиши математика 

баъди хатми синфи њафтум зиёдтар 
мароќ пайдо кард. Часпу талош, 
љустуљўю такопуњояшро дида, хур­

санд мешудам. Ба худ мегуфтам, чи 
хуш аст, ки боз як љавон љиддан пайи 
омўзишу идроки илм шудааст. Он 
њам бошад, љодаи илмњои даќиќ. Хи­
мияю физика, биология, риёзї илмњои 
осон нестанд. На њар кас дар ин самт 
ба љое расида метавонад. Эњсос ме­
шуд, ки Муслим домони илмро сахт 
доштаасту љўёи тањќиќ дар ин зовия 
мебошад. Ў бештари ваќти худро сар­
фи мутолиаю эљод мекунад. Шиносої 
бо дастовардњои илми љањонї ва их­
тирооти ин соња дари дунёи наверо ба 
рўяш боз намуд. Барои такмил бах­
шидани донишу маърифати хеш беш­
тар аз ду моњ (соли 2019) дар «шањри 
донишгоњњо», Гиссени Олмон аз бу­
зургтарин олимони соња таљриба 
омўхт. Кўлвори донишашро ѓанитар 
сохт. Инак чанд муддат аст, ки ў дар 
ин олами беканор ѓўтавар гаштаву 
дурдона мељўяд. Раќаме ба китоби 
дастовардњояш зам намуда, зина ба 
зина ба умќи илм фурў меравад. Бо­
шад, ки талошњояш натиљањои дилхоњ 
ба бор оваранд.

- Соле ќабл иддае аз дўстону 
њамкорон тавсияаш доданд, ки дар 
озмун барои Љоизаи давлатии Љум­
њурии Тољикистон дар фанњои табиат­
шиносї, даќиќ ва риёзї ширкат на­
мояд. Аввал дудила буд. Тасмими 
ќатъї надошт. Дар суњбате фикри 
маро фањмиданї шуд. Маслињаташ 
додам, ки њатман иштирок намо. Му­
њим ѓолиб омадан нест, муњим дара­
љаи маърифатнокию боварии худро 
санљидан аст, гуфтам ба ў. Ва Муслим 
чунин шартњои озмун: навиштани ки­
тоб, маќолањои методї ва тайёр кар­
дани хонандагонро ба озмуну олим­
пиадањо нисбатан бењтар ба љо овар­
да, миёни бештар аз чил нафар довта­
лаб пирўз шуд, барандаи љоиза гашт,- 
изњори назар намуд доктори илмњои 
физикаю математика, профессор 
Мањмадсалим Абдукаримов.

Муслим Абдукаримзода маълумо­
ти ибтидоиро дар мактаби дењаи 
Ганљинаи шањри Вањдат гирифта, 
минбаъд тањсилро дар гимназияи хо­

нандагони лаёќатманди ба номи 
Абулфазли Балъамї идома бахшида, 
онро соли 2011 бо бањои аъло хатм 
карда, шомили факултети механикаю 
математикаи Донишгоњи миллии То­
љикистон мегардад. Њангоми тањсил 
дар синфњои 7-9 гирандаи стипендияи 
раиси шањри Вањдат буду дар синфњои 
10-11 стипендияи Президентї меги­
рифт. Донишгоњро њам бо дипломи 
аъло ба итмом расонда, ба шуъбаи 
аспирантураи он дохил шуд. Аз соли 
2016 то кунун омўзгори фанни мате­
матикаи гимназияи номбурда мебо­
шад.

Бе мураббї нашавад њељ касе 
соњибном,

Сангро мекунад афлок аќиќи 
яманї.

Муслим пањлуњои норавшани фан­
ни математикаро аз устоди нахусти­
наш Азизбек Шоњхољаев омўхта, до­
нишу таљрибаи андўхтаашро эљодко­
рона идома додааст. Ў омўзгори нав­
љўю огањ аз технологияи љадидтарин 
аст. Њанўз толибилми синфи ёздањ 
буд, ки дар њамкорї бо Насрулло Му­
каррамову Мањмадсалим Абдукари­
мов китоберо бо номи «Масъалањои 
математикї барои тайёрї ба олим­
пиадањо» таълиф намуд ва он соли 
2010 нашр шуд. Шуруъ аз њамин дав­
ра Муслим пайваста ба иншои асару 
маќолањои илмї машѓул гашта, њам 
дар алоњидагї ва њам бо муаллифони 
дигар якчанд китобу маљмуањоро бо 
забонњои тољикї ва русї пешкаши 
алоќамандони фанњои риёзї гардонд, 
ки «Маљмуаи мисолу масъалањои тес­
ти математикї» (Душанбе, 2021) аз 
љумлаи онњост.

Соли 2023 дар китоби корномањои 
илмии Муслим сафњаи наве вараќ­
гардон шуд. Зањматњои шаборўзиаш 
самар доданд. Ду нафар шогирди на­
вовараш - Анўшервон Ќаландаров ва 
Љамолиддин Мардонов дар озмуни 
љумњуриявии «Илм – фурўѓи маъри­
фат» љойњои якуму дуюмро ишѓол 
карданд. Акрам Холиќов, Довуд 
Љўрабеков, Шањзод Бобохонов, Аса­
дулло Камолов аз зумраи дастпарва­
рони муваффаќи мањфили «Матема­
тикони љавон» мебошанд, ки роњ­
бариашро Муслим Абдукаримзода ба 
зимма дорад. Ин наврасони тозахаёл 
бо роњнамоии устодашон дар як ќа­
тор озмуну олимпиадањои фаннї фа­
ъолона ширкат варзида, љойњои на­
моёнро соњиб гаштаанду пайваста до­
ниши худро такмил мебахшанд. Мус­
лим њангоми машѓулиятњо хеле љиддї 
ва серталаб аст. Рўйи хотир намеби­
над ва меъёри бањогузориаш њам оди­
лона аст. Ба њар як нафар толибилм 
вобаста ба дараљаи ќобилияту зењнаш 
муносибат мекунад. Хатои шогир­
донро дар љояш ислоњ намуда, масли­
њату тавсияњо медињад. Усули хоси 
таълим ва љалб карда тавонистани 
завќмандон Муслимро соњибобрўву 
шинохта гардонд. Ба ќавли Имоди 
Фаќењ:

Рањрав он нест, ки гањ тунду гањ 
оњиста равад,

Рањрав он аст, ки оњиставу 
пайваста равад.

Бовар њаст, ки илми тољик мањз ба 
туфайли њамин гуна љавонони бурд­
бор, ки «оњиставу пайваста» муаммо­
њои нав ба нави њастиро ошкор меку­
нанд ва љавонони њамтои хешро бо 
камоли масъулият парвариш меди­
њанд, пеш мераваду ба ќуллањои ба­
ланд мерасад. Дастовардњои камнази­
ру љустуљўю талошњои Муслим Абду­
каримзода, ин номзади бистуњашт­
солаи илм, ба кас њамин умедро илќо 
месозанд.

Музаффари ИМОМ,
рўзноманигор

БОЗ ЯК МУЊАЌЌИЌ 
АЗ АВЛОДИ РИЁЗИДОНЊО

СИМО Умре, ки сарфи иштибоњ кардан шавад, њам писандидатару њам       
муфидтар аз умрест, ки дар он коре анљом нашавад.      Бернард Шоу 

Дар АМИТ дар мавзуи «Устод Рўдакї - бунёдгузори фарњанг, адабиёт ва забони тољикї» конференсия баргузор шуд.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Муаллим эњёгару ояндасози халќу 

миллат буда, вазифаи муњимтаринаш 
тарбияи шогирдони сазовор аст. Чун 
омўзгор њастии худро ба тарбияи шо­
гирдони сазовори замона сарф кард, 
њамон ќадар пояи давлату давлатдо­
рии мамлакат мустањкам мегардад.

Асосгузори сулњу вањдати миллї-
Пешвои миллат, Президенти Љум­
њурии Тољикистон, муњтарам Эмомалї 
Рањмон борњо дар Паёмњои худ таъ­
кид намуда, гуфтаанд: «Ояндаи мил­
латамонро худамон месозем, барои ин 
бошад, мо вазифадор њастем, ки ба 
фарзандони худ илму дониш, малакаю 
мањорати забондонї ва касбу њунари 
барои замона ва талаботи он муво­
фиќро омўзонем. Фарзандони мо дарк 
намоянд, ки танњо одобу ахлоќи њами­
да, илму дониши љавобгўй ба талабо­
ти замона ва омўхтани касбу њунари 
воло, доштани хислатњои худшино­
сию худогоњї метавонанд ояндаи ду­
рахшонеро барои миллатамон њадя 
намоянд». Чун сухан дар бораи муал­
лим рафт, хостам дар бораи шахсияте 
сухан ронам, ки тамоми вуљуди худро 
танњо ба таълиму тарбия ва омўзон­
дани касбу њунар равона кардаасту 
дар байни мардум самимияту эњтиром 
дорад. Ќадам ба Коллељи њунарњои 
мардумї нињода, баъди салому њол­
пурсї аз посбони муассиса ќањрамони 
маќолаи худ Насриддин Хољаевро 
пурсон шудам. Фикр кардам, ки ўро 
мисли дигар роњбарон дар утоќи ко­
риаш пайдо мекунам. Аммо...

Чун ба бинои таълимии коллељи 
њунармандон ворид шудам, тозаю 
озодагии бино ва ороиши толорњо 
диќќати маро ба худ љалб кард. Ин 
макони њунар як осорхонаи пур аз 
бозёфтњоро мемонд. Бо диданаш ња­
ловат бурдам ва аз муъљизаи дастони 
шогирдону устодони ин боргоњи њу­
нар ба њайрат афтода, офаринашон 
хондам.

Пас аз садо додани занг сарвари 
муассиса як марди миёнаќади чорпањ­
лў, ки дар сараш тоќии сандуфи чор­
гула пўшида буд, аз синфхона баро­
мад ва ба тарафи ман нигоњ карда 
рост омад. Бо эњтиром маро ба коллељ 
хушбошї карда гуфт:

-Муаллима, чї хизмат, ягон шо­
гирдатонро барои тањсил ба коллељ 
оварданї њастед?

Ман бошам, фикри худро дар бо­
раи навиштани маќолае оид ба фаъо­
лияташ баён сохтам. Муаллим табас­
суме карду ба тарафи мудири кафед­
ра, ки пас аз тањлили дарси наќќошон 
њамроњи устод буд, нигариста гуфт:

- Ман розї њастам, аммо шумо дар 
бораи ман не, дар бораи зањмати њамаи 

омўзгорони муассиса нависед. Охир, 
ман танњо, бе мададу дастгирии ин 
њунармандони чирадаст-устодони њу­
нар, омўзгорони болаёќат ба комёбї 
њаргиз мушарраф нагардидаам.

Њамин тавр, њамроњи устод Нас­
риддин Хољаев вориди ошёнањои би­
нои таълимї, утоќњои фаннию касбї, 
осорхонаи муассиса гардида, ба хуло­
са омадам, ки танњо зањмату эљодко­
рињои устодони ин муассиса аст, ки 
шогирдон на фаќат илму дониш, бал­
ки касбу њунар меомўзанд. Чун ба 

синфхонаи кандакорї ворид шудам, 
шогирдеро вохўрдам, ки пас аз хатми 
синфи 9-ум аз гимназия ба ин коллељи 
њунар омада буд. Ба наздаш рафтаму 
дар њайрат афтодам. Ин магар њамон 
Сарвари мо нест? Таќдирро бинед, ки 
њамсолонаш акнун мактабро хатм 
карда, аз пайи интихоби касбанду 
Сарвар аллакай кандакори моњир шу­
даву сазовори эњтироми њамсабаќону 
устодон гардида, расмаш њам дар тах­
таи фахрии муассиса ќарор дорад. 
Офарин, ба устоде, ки ба шогирдонаш 
касби пурифтихори аљдодиро омўзон­
даасту дасташонро рост кардааст. 
Сарвар, ки машѓули кор буд, якбора 
сарашро бардошта маро дид ва иска­
наи дар дасташ бударо гузошту бо 
эњтиром салом дода гуфт:

- Муаллимаљон, маро шинохтед? 
Шогирдатон Сарвар њастам. Мана, 
ман касби хуберо аз устодам Азиз 
Бобољонов омўхтам, падару модарам 
њам аз ман розї њастанд. Ман аллакай 
корњои дастии худро ба фурўш гузош­
та, барои падару модарам ќадре бо­
шад њам, мадад мерасонам. Ман аз 
сарвари коллељ Насриддин Хољаев 
хеле сипосгузорам. Аз њунару мањора­
ти ман бохабар шуда, дар чандин на­
моиш корњоямро пешнињод карданд...

Аз суханони шогирдони коллељ 
дарк кардам, ки дар њаќиќат, кори 
таълиму тарбия дар коллељ хеле хуб 
ба роњ монда шуда, дар љодаи касб­
омўзї омўзгорону устодон Фарњод 
Мирсаидов-наќќош, Махфират Атња­
мова- кашидадўз, Наврўза Санги­
нова-ќолинбоф, Камол Баротов-кан­
дакор, Ситора Файзуллодўхт-атласу 
адрасбоф, Мирзоилњом Мирзока­
лонов-аљубасоз, Абдуѓанї Саъдулло­
ев-кулолгар, Муродљон Ахмедов-зар­
гар, Мафтуна Шерова-зардўз, Насиба 
Искандарова-тарроњ, Дилором Ањта­

мова-кашидадўз, Аъзам Додољонов-
гаљкор, Мурод Маманазаров -наќќош 
ва монанди инњо хеле назаррас аст. 
Дар раванди таълиму тарбия сањми 
муовинони директор Шоилњом Ња­
бибов, Олимљон Ашўров, Аминљон 
Шодиев ва мудири хољагї Обид Сул­
тонов њам кам нест. Дар таълимгоњ 8 
нафар дорандаи нишони «Аълочии 
маориф ва илми Тољикистон» ва 10 
нафар «Аълочии фарњанги Љумњурии 
Тољикистон» мебошанд. Њар як рўзи 
коллељ тањти назорату роњбарии ном­

зади илмњои педагогї, дотсент Нас­
риддин Хољаев ќарор дорад. Коллељи 
њунарњои мардумї бо чандин дониш­
гоњи олии кишвар, аз љумла, Дониш­
гоњи давлатии Хуљанд ба номи акаде­
мик Б. Ѓафуров њамкории зич дорад.

Дар утоќњои кории њунаромўзї 
чењрањои кушоди шогирдон ва устодо­
ни коллељ маро водор мекард, ки њарчи 
бештар аз љараёни таълиму тарбияи ин 
кохи њунар огоњ гардам. Махсусан, дар 
сари дастгоњи атласбофию адрасбофї, 
ќолинбофї, зардўзию кашидадўзї, тар­
роњию дўзандагї, заргарию наќќошї, 
гаљкорию харротї, оњангарию корд­
созї, аљубасозию кулолгарї нишаста­
ни шогирдонро дида, дарк кардам, ки 
омўзондани илму дониш ва касбу 
њунари воло танњо њамон ваќт дар зи­
наи баланд ќарор мегирад, ки агар 
устод тамоми њастии худро ба таълиму 
тарбияи шогирд бахшида бошад.

Бо роњбарии сарвари таълимгоњ 
шогирдон дар чандин намоиши њу­
нарњои мардумї дар дохилу хориљи 
кишвар, дар давлатњои Ќазоќистону 
Ўзбекистон, Арабистони Саудї, Њин­
дустон ва Федератсияи Россия ширкат 
варзида, сазовори бањои баланд гар­
дидаанд. Намунаи њунарњои дастии 
шогирдонро дар Осорхонаи миллии 
Тољикистон, осорхонањою намоиш­
гоњњои берун аз кишварамон љой до­
даанд. Сайёњони хориљї њатман њам­
роњи роњбалади худ ба коллељи њунар­
мандї ташриф меоранду ба њунари 
дастони муъљизаофари шогирдони ин 
макони илму њунар аз наздик шинос 
мешаванд, барои хотира расму на­
ворњо сабт мекунанд.

Шогирдони коллељ дар баробари 
њунаромўзї, дар озмунњои љумњурия­
вии «Тољикистон-Ватани азизи ман», 
«Илм - фурўѓи маърифат» ва «Фурўѓи 
субњи доної китоб аст» фаъолона иш­

тирок менамоянд. Коллељ дорои ки­
тобхонаи электронї буда, фарогири 
550 њазор китоби бадеї, илмию наза­
риявї ва касбї мебошад. Шогирдони 
коллељ аз тамоми минтаќањои љум­
њурї, аз љумла, аз Файзободу Дан­
ѓара, Рашту Хоруѓ, Восею Дарвоз, Љ.
Балхию Љайњун, Шамсиддин Шоњину 
Ќубодиён, Кўлобу Душанбе, Ашту За­
фаробод, Шањристону ноњияи Спита­
мен ва дигар фарогири тањсил њастанд. 
Барои онњо шароити мувофиќ ба таъ­
лиму касбомўзї мављуд аст. Онњо со­
њиби хобгоњу ошхонаи барњаво њас­
танд. Ба шогирдони болаёќату соњиб­
истеъдод стипендияњо муќаррар карда 
шудааст.

Њар як чорабини дар сатњи баланд 
мегузарад ва шогирдони таълимгоњро 
дар руњияи худшиносии миллї, ху­
догоњї, дўст доштани Ватану миллати 
хеш, эњтироми ќонуну њуќуќњои киш­
вар, њифзи Ватан ва амнияти кишвар, 
пешгирии шомилшавии љавонон ба 
њар гуна њизбу гурўњњои ифротї ва 
амалњои террористї, равона намуда­
аст. Дар ташкилу гузарондани ин чо­
рабинињои тарбиявї сањми сарвари 
коллељ хеле калон аст. Оид ба ин чора­
бинињо расму наворњои зиёде дар ки­
тобхонаи коллељ мављуд буда, пайвас­
та шогирдон ба воситаи тахтањои 
электронї онро мавриди омўзиш ќа­
рор медињанд. Дар таълимгоњ бањри 
амалї гардидани Ќонуни Љумњурии 
Тољикистон «Дар бораи масъулият 
барои таълиму тарбияи кўдак» чора­
њои зиёде дар њамкорї бо волидайни 
донишљўён ба роњ монда шуда, бо 
роњбарии бевоситаи сарвари коллељ 
«Рўзи падару модар» њафтае як маро­
тиба (рўзи шанбе) баргузор мегардад. 

Ба утоќи кории сарвари коллељ 
Насриддин Хољаев ворид гашта, му­
шоњида кардам, ки дар давоми 15 соли 
фаъолият ин ќадар нишондињандањои 
зиёдеро ноил гардидани коллељ 
натиљаи зањматњои шабонарўзии ус­
тодону шогирдон тањти сарварии ин 
марди маорифпарвар аст.

-Дар раванди инкишофи техноло­
гияи муосири љањон соњиби касбу њу­
нар гардидан ќадами устувор ба зинда­
гии шоиста дар оянда аст – мегўяд ў.

-Вазифаи муњимтарини мактабу 
маориф, устоду омўзгор на фаќат таъ­
лиму тарбия аст, балки ба камол расо­
нидани мутахассисони сатњи љавобгўй 
ба талаботи љањонии мењнат мебошад.

Оре, њаќ бар љониби устод аст, зеро 
омўхтани касбу њунар ба љавонон дар 
шароити имрўз хеле зарур аст.

Матлуба ТОЉИБОЕВА,
омўзгори гимназияи №5-и

шањри Истаравшан

МАКОНИ ИЛМУ ЊУНАР

Њељ кас аз пеши худ чизе нашуд,
Њељ оњан ханљари тезе нашуд.
Њељ Мавлоно нашуд Мавлои Рум,
То муриди Шамси Табрезї нашуд.
Оре, ин гуфтањо дар њаќиќат, дурустанд, зеро ягон 

шахс наметавонад бе устод, бе роњнамо, бе сарвар ба 
чизе соњиб шавад. Ягона шахс устод аст, ки бо дони­
шу заковаташ метавонад ба таќдири њар як инсон 
таѓйиротеро ворид намояд. Устод барои ояндаи ду­
рахшони шогирдаш чї зањматњое намекашад. 
Муваффаќияти шогирд хоњ дар фаъолият, хоњ дар 
зиндагї барои устод њадияи бењтарин аст. Пас, устод­
ро њурмату эњтиром намудан, ба ќадри зањматаш ра­
сидан ва нисбат ба ў мењру муњаббат гузоштан вази­
фаи њар як шогирди баору номус мебошад.

Ман њам дар зиндагї устод дорам, ки дар тўли 45 
соли њаётам барои таълиму тарбия, донишандўзї, 
фаъолияти мењнатиам сањми бедареѓи худро гузошта­
анд, он кас Обидов Њусейнљон Њомидович мебошанд. 
Обидов Њусейнљон соли 1972, баъди хатми бому­
ваффаќияти мактаби миёнаи Љамоати дењоти Чилга­
зии ноњияи Исфара, њуљљатњои худро ба Университе­
ти давлатии Тољикистон, (холо ДМТ) ба факултети 
механика ва математика супорида, соли 1977 сарба­
ландона донишгоњро хатм намуданд. Фаъолияти 
мењнатии худро њамчун омўзгори фанни математика 
аз муассисаи № 25-и ноњияи Файзобод оѓоз намуданд. 
Дар муассисаи номбурда тўли солњои 1977-1980 фаъо­
лият бурда, аз соли 1980 то соли 1983 дар муассисаи 
№ 4-и шањраки Нефтобод ба таълиму тарбияи навра­

сон машѓул гардиданд.
Устод муддате њамчун муњосиби Љамоати дењоти 

Чилгазї фаъолият бурданд, натавонистанд, ки аз 
мактабу шогирдон дур бошанд. Аз соли 1984 то соли 
2013 дар муассисаи №38-и дењаи Боѓдории Љамоати 
дењоти Чилгазї, яъне, то синни нафаќа дар муассисаи 
номбурда њамчун омўзгори математика фаъолияти 
пурсамар намуданд. Њусейнљон Обидов омўзгори 
сахтгир буданд, аммо дили нарм доштанд. Навовар, 
пешќадам ва ташкилотчї буданд, бо шогирдон хеле 
зиёд кор мекарданд. Њатто шабњо њам писарони дења 
ба хонаи устод омада, дарс мегирифтанд. Баъди ду 
соли фаъолият шогирдонашон Зайниддин Холиќов 

ва Ботуралї Холмуродов ба Университети давлатии 
Тољикистон (њоло ДМТ) дохил шуда, мисли устоди 
хеш омўзгори фанни математика гардиданд.

Дар дења падару модарон, аслан, ба духтарон ба­
рои идома додани тањсил дар мактабњои олї иљозат 
намедоданд. Аммо баъди дахолати бевоситаи Њу­
сейнљон Обидов, соли 1987 якбора чор нафар духтари 
дења њуљљатњои худро ба донишгоњњои олии кишвар, 
аз љумла, ба факултети математика супориданд ва 
сарбаландона ду нафар - Офтобхон Эргашева ва Му­
бинахон Абдуллоева ба Университети давлатии 
Тољикистон ва ду нафари дигар - Зањрохон Амонова 
ва Азизахон Холиќова ба Донишгоњи давлатии 
Хуљанд дохил шуданд. Хурсандии устодро њадду ка­

нор набуд. Ањли дења ба донишу пуртаљрибагии устод 
бовар намуда, оњиста-оњиста барои идомаи тањсили 
духтарон иљозат медодагї шуданд. Аз љумла, 
Гавњархон Њомидова, Мухтасархон Њасанова, Мали­
кахон Мансурова, Алия Усмонова, Дилноза Нозиро­
ва ба факултети математика дохил гардида, њоло 
давомдињандаи кори устоди худ шудаанд. Ба ин 
тариќ, устод дар тўли фаъолияташон зиёда аз бист 
нафар шогирдро њамчун математик ва дањњо шогирд­
ро ба дигар соњањо омода намудаанд. Аксарияти шо­
гирди устод њоло дар вазифаи директорони муас­
сисањо, омўзгори мактаби Президентї фаъолият бур­
да истодаанд.

Њусейнљон Обидов иштирокчии фаъоли озмуни 
«Муаллими сол» њам буданд. Соли 1994 дар озмуни 
мазкур иштирок намуда, дар даври минтаќавї љойи 
якумро соњиб гашта, дар даври шањрї сазовори љойи 
дуюм гардида буданд.

Аз пайвандони устод ду нафар фарзанд ва панљ 
набера касби омўзгориро пеша намуда, давомдињан­
даи кори падар ва бобои худ мебошанд. Њоло дар 
нафаќа бошанд њам, бо талаби падару модарон ва 
директори литсейи № 4 шаш сол аст, ки ба таълиму 
тарбияи насли навраси ин боргоњ машѓуланд.

Њусейнљон Обидов соњиби ягон унвон набошанд 
њам, шогирдони зиёде доранд, ки ёд аз устоди хеш меку­
нанд ва ин бењтарин туњфа барои њар як омўзгор аст.

О. ЎЛМАСОВА,
омўзгори МТМУ №38-и

шањри Исфара

УСТОДИ КОРДОН



«Омўзгор»

соли 2024 19СИТОИШЗиндагї ба маънии ёфтани хеш нест, балки ба мафњуми 
сохтани хеш аст.					         Бернард Шоу 

Аз 2 то 6 октябри соли 2024 дар шањри Душанбе Чемпионати љањон оид ба гўштини људо байни љавонон баргузор мешавад. 

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

Њар сол дар оѓози соли нави тањсил, 
ваќте ки волидон фарзандон ё наберагони 
худро бори аввал ба ягона гимназияи дења 
меоранд, масъалае пешорўи њамагон ќарор 
мегирад. Њама мехоњанд фарзанд ё набераи 
худро, албатта, ба гурўњи муаллима Шир­
фамо Азимова шомил намоянд. Чаро? Ба 
ин суол ман њам посух мељустам. Аммо 
ваќте ки бо набераам Ањмадљон дар дарси 
кушоди тарбиявии ў иштирок намудем, 
фањмидам.

Дар њаќиќат, муаллима ба эњтироми во­
лидон арзанда аст. Инро ман ваќти ба синф­
хонаи онњо бори нахуст ворид шуданам хуб 
эњсос намудам. Зеро ба њар гўшаи синфхо­
на, ки дида медўзам, он љо як њарфи ибрато­
мез дар хусуси тољикшиносиву Истиќлол, 
Вањдати миллї, сулњу оромї ва ватандўстї, 
ањамияти илму дониш, бачагии хушбахтона 
даврони истиќлол ба чашм мерасид.

Њама хонандагон бо сару либоси тозаву 
озода, дилњо пур аз фарању шодї, пур аз 
мењр ва орзую умеди бузург. Ширфамо дар 
оѓоз дарсро бо оњанги дилнавози худ оѓоз 
бахшид.

Нахуст муаллима аз суханони Асосгузо­
ри сулњу вањдати миллї - Пешвои миллат, 
Президенти Љумњурии Тољикистон, муњ­
тарам Эмомалї Рањмон ёд карданд: «Пар­

чами миллї яке аз рамзњои муњимми давла­
ти соњибистиќлол, давлатдории муосири 
мо, таљассумгари арзишњои таърихї ва 
рамзњои давлатдории гузаштагони тољикон, 
инчунин, ифодакунандаи маќсаду маром ва 
орзуву ормонњои тамоми мардуми Тољи­
кистон мебошад».

Сипас муаллима ба хонандагон маќсади 
дарси тарбиявиро фањмонда, изњор дош­
танд, ки мавзуи имрўза «Парчамат бодо 
парафшон, Тољикистон!» буда, он ба рўзи 
Парчами миллї бахшида мешавад.

Дар ибтидо муаллима изњор намуданд, 
ки њар сол 24-уми ноябр дар кишвар – Рўзи 
Парчами миллї ботантана љашн гирфита 
мешавад. Парчами миллї барои давлат, ба­
рои мардуми он ањамияти бузурги таърихї 
дорад. Дар идомаи дарс муаллима аз хусуси 
таъриху ањамияти бузурги парчам дар дав­
латдории кишвари мо ба хонандагон њикоят 
карданд. Њамин тавр, хонандагонро бо 
масъулияти бузург дар гиромидошти ин 
рамзи муњимми давлатдорї ошно наму­
данд.

Ин дарси муаллима маро низ ба ваљд 
оварду ќарор додам, ки албатта, онро рўйи 
сафња меорам, то аз он њаводорони сухани 
пурњикмату устодону омўзгорон ва дигар 
ташнагони илм ва маърифат низ бањравар 
гарданд. 

Мавзуъ: Парчамат бодо парафшон, 
Тољикистон!

Маќсади дарс: Шиносонидани хонанда­
гон бо таърихи парчам, тарбия эшон дар 
руњи ватандўстиву хештаншиносї, ифтихор 
аз муќаддасоти миллї.

Таљњизот: Парчами Љумњурии Тољикис­
тон, расми Президенти Љумњурии Тољи­
кистон Эмомалї Рањмон, шиору овезањо.

Дарс бо сухани муќаддимавии муаллима 
оѓоз меёбад:

-Њар сол 24-уми ноябр мардуми шарифи 
Тољикистон чун яке аз рамзњои давлати 
соњибистиќлоли худ — Рўзи Парчами мил­
лиро ботантана љашн мегиранд. Парчами 
миллї рамзи таърихї, таљассумгари арзиш­
њои халќи шарифи мо буда, мардум онро 
њамчун нишони ягонагиву њамдилии тамо­
ми мардуми Тољикистон њамеша ќадр меку­
нанд. Парчам рамзи аслии давлат, асоси 
шукуфоии давлати мост. Рўзи Парчами 
Љумњурии Тољикистон њамчун иди миллї 
бори нахуст 24-уми ноябри соли 2009 љашн 
гирифта шуд. Њоло мо дар остонаи таљлили 
ин љашн ќарор дорем. Ман њамаи шуморо 
ба муносибати ин љашн шодбошї гуфта, 
риштаи суханро ба хонандагон медињам.

Машраб:
Тољикистон, кишвари зебои ман,
Сабзу хуррам мулки бењамтои ман.
Нозанин:

-9-уми сентябри соли 1991 Тољикистон 
соњибистиќлол эълон гардид ва кишвари 
моро њамчун давлати алоњида оламиён ши­
нохтанд. Бо шарофати Истиќлол кишвари 
мо соњиби рамзњои давлати худ — Нишон, 
Парчам ва Суруди миллї гардид.

Ањмадљон:
-Парчами давлати Љумњурии Тољикистон 

яке аз рукнњои асосии муќаддасоти миллї 
ба шумор меравад. Баробари дидани Пар­
чам ифтихори ватандорї ва эњсоси масъу­
лияти њар як шањрванд дар назди Ватан 
бештар мегардад.

Мухлиса:
- Ба ифтихори варзишгарони тољик дар 

мусобиќањои сатњи љањонї, ки парчами 
моро баланд бардоштанд, њар як шањрванди 
тољикро њисси ифтихори миллї фаро ги­
рифт.

Бењрон:
-Биёед, њамаъноњои калимаи «Парчам»-

ро номбар мекунем. Парчамро боз чї 
мегўем?

Хонандагон: -Алам, дирафш, байраќ, 
ливо.

Сафия: -«Дирафш»-и тољикон њанўз дар 
«Шоњнома»-и безаволи Фирдавсї ёд шуда­
аст. Коваи оњангар бо дарафши худ алайњи 
зулм ошўб мебардорад.

Сањнача бо номи «Дирафши Кова» аз 
рўйи асари «Шоњнома»-и Фирдавсї:

Дар наќшњо:
1. Зањњок - Абубакр Тољиддинов.
2. Ањриман - Ањмадљон Мирзоалиев.
3. Коваи оњангар - Иброњим Азимов.
4. Ходим - Собит Азимов.
5. Навкарон - Абдусамад Турсунов ва 

Муњаммад Муродов.
Собит:
-Њамаи посдорон, ки ба сари ќудрат ме­

расиданд, дар дирафши худ наќшеро мегу­
зоштанд, ки далерию љасорат ва зўрию но­
тарсиро ифода мекард.

Озода:
-24-уми ноябри соли 1992 Љумњурии 

Тољикистон расман соњиби аввалин рамзи 
давлатї ва соњибистиќлолии худ - Парчами 
давлатї гардид. Илова бар ин, соли 2009 бо 
ташаббуси Президенти кишвар 24-уми но­
ябр Рўзи Парчами миллї эълон гардид.

Азиза:
- Мо баландтарин манораи парчам дар 

љањон - Парчами давлатиро дорем, ки дар 
баландии 165 метр парафшонї мекунад.

Дар ин ваќт гурўњњо:
1. Гурўњи «Ватан» - Сањнаи вобаста ба 

Ватан (ё меъёрњо)
2. Гурўњи «Истиќлол» - Аз таърихи Пар­

чам.
3. Гурўњи «Вањдат» - Бо калимањои «Истиќ­

лолият» тартиб додани калимањои нав.
Аъзои њар як гурўњ супориши додашуда­

ро иљро мекунанд ва аъзои гурўњи дигар 
фикри худро оид ба иљрои супориш баён 
менамоянд.

Хонандагон дар бораи кишвари би­
њиштосои мо – Тољикистони соњибистиќлол 
бо сари баланд ва ифтихор сухан мекар­
данд. Парчами миллї њамчун рамзи ифти­
хор ва музаффарият нишон дода шуд.

Дар ќисмати кори гурўњии дарс њам му­
аллима усули интиќодиро хуб истифода на­
муданд. 

Бале, ман таассуроти басо рангину гуф­
торе доштам, аз иштирок дар ин дарси му­
аллима Ширфамо Азимова. Аз ин хотир, 
ѓарќи андешањо дар олами маърифат, ман 
аз муаллима пурсидам, ки чунин муваф­
фаќият дар таълиму тарбия чї тавр ба он 
кас даст медињад? Чунин посух гирифтам:

– Мактаб сарчашмаи илму маърифат, 
одобу ахлоќи њамидаи инсонї, њаёту фаъо­
лият, њамвора сарсабзу хуррам ва босамару 
боровар гаштани бўстони зиндагист. Фар­
де, ки аз ин даргоњи бузург бањравар шуда, 
аз омўзгорон хуб сабаќ мегирад, дар 
шоњроњи зиндагї дарнамемонад.

Бањриддин МИРЗОЗАЛИЕВ,
раиси кумитаи падару модарони МТМУ №4

бо номи Маъдани ноњияи Ашт 

ЯК ДАРСИ ДИЛПАЗИР

Кўдак њисси пок дорад ва 
гоње ягон воќеаи назарногир ва ё 
сухани одие сабаб мешавад, ки 
љараёни фикррониашро таѓйир 
дињад. Њамин гуна њолат ба сари 
Рустами нуњсола низ афтод.

Кўдакї даврони ширинии 
њаёт буда, машѓулияти дўстдош­
таи њар бача бозї аст. Рустам њам 
дар кўча бо бачањо ба «бу­
љулбозї», «чормаѓзбозї», «ба­
љошавакон» ва ба дигар бозињо 
машѓул мешуд, вале ваќте бозии 
«касби омўзгорї» оѓоз мегардид, 
Рустам аз маърака берун мешуд, 
гўё ин бозї ба вай маъќул набуд. 
Ваќте сабабашро мепурсиданд, ў 
мегуфт: - Ин бозї ба ман писанд 
нест. Танњо асабї мешавию ха­
лос.

Ба дили Рустами хурдсол наф­
рат нисбат ба касби омўзгорї аз 
суњбати бародараш Далер бо дўс­
таш, ки имсол хатмкунандаи му­
ассиса буданд, пайдо шуда буд.

Як рўзи истироњат дўсти Да­
лер ба хонаи Рустамино омада 
буд, то бо Далер ба бозии фут­
бол раванд. То омода шудани 
Далер хатмкунандагон дар бо­
раи интихоби касби оянда суњ­
бат намуданд.

- Далер, имсол хатмкунанда 
њастем. Ягон касбро интихоб 
кардї?- пурсон шуд дўсташ.

- Бале, мисли акои Хусрав 
сармуњосиб мешавам, - посух 
дод Далер чашм андохта ба сўйи 
хонаи акои Хусрав, ки њамсоя­
ашон буд. - Хонаву дар ва моши­
ни ўро намебинї?!

- Ман тољир шудан мехоњам, 
- гуфт дўсти Далер. – Вале мода­
рам мегўяд, ки саводат наѓз, 
омўзгор шав.

- Ња, рост мегўяд,- бо писханд 
љавоб дод Далер. - Як умр дар 
азоб мемонї.

- Рост, - лабонашонро бурма 
карда гуфт дўсти Далер.

- Омўзгорї касби пуразоб 
аст,- ба танќид кардан даромад 
Далер. – Њељ кас миннатдор на­
мешавад. Зиндагии хубро аз даст 
медињї. Роњат надорї.

Аз ин суњбат, Рустам хулоса 
баровард, ки ин касб касби хуб 
нест ва аз он рўз аз ин касб мењр 
канд.

Модари Рустам пас аз марги 
шавњараш (шавњараш дар муњо­
љират аз бинои баландошёна аф­
тода буд) шикасту рехт ва сериву 
пурии хонаро ба дўш гирифта 
буд. Фарзандонро бо мењнат ва 
њосили замини кишт мехўронду 
калон мекард. Имсол кори хоља­
гии худро дар моњи феврал оѓоз 
намуд, то дар фасли тобистон ва 
тирамоњ њосили хуб ба даст 
орад, чунки имсол писари кало­
ниаш Далер хатмкунанда буд. 
Барои тухмї коштан дар замин 
модар маблаѓи кофї надошт ва 
ба хулосае омад, ки аз омўзгор 
Каримов, ки дар њамсоягиашон 
зиндагї мекард, ќарз гирад. Ру­
стам аз тасмими модар њайрон 
шуда, пурсид:

- Оча, барои чї аз муаллим 
Каримов ќарз мегиред? Чаро аз 
акои Хусрав не? Чаро аз апаи 
Манзура не?

- Писарам, - бо мењр ба Рус­
там нигоњ карда гуфт модар. – 
Муаллим Каримов одами хок­
сор. Вай мењнатро дўст медорад, 
- модар мўйњои Рустамро навоз­
ише карда, суханашро давом 

дод: - Мисли ту.
Авзои Рустам аз сухани мода­

раш ранги дигар гирифт. Гўё ос­
мон ба сараш фурў омад. Ў да­
сти модарро аз мўйњояш дур на­
муда, бо ќањр гуфт:

- Ман мењнатро дўст медо­
рам, аммо омўзгор шудан наме­
хоњам!

Аз рафтор ва љавоби ноба­
њангоми писар модар дар њайрат 
афтод: «Аз куљо ин њама наф­
рат?», - худ ба худ фикр кард ва 
аз рўйи Рустам чашм наканда, 
лањзае авзои ўро ба мушоњида 
гирифту пурсон шуд:

- Ња, писарам, чаро омўзгор 
шудан намехоњї? Касби омўз­
горї чї бадї дорад?

- Касби пуразоб аст. Њељ кас 
миннатдор намешавад. Зинда­
гии хубро аз даст медињї. Роњат 
надорї, - беист суханњои аз ба­
родар шунидаашро такрор на­
муд Рустам.

Модар хавотиромез ба рўйи 
писараш нигарист ва сипас як 
табассуми кунљковона даври ла­
бонаш давид, вале он њам зуд 
барњам хўрд.

- Инро аз куљо шунидї, писа­
рам? – модар андаке безобита 
шуд, ќиёфааш љиддї гашту бо 
диќќат ба чашми Рустам нига­
рист. – Кї гуфт, ки касби 
омўзгорї касби хуб нест?

- Далер, - љавоб дод Рустам.
- Номаъќул кардааст Далер, 

- модар каме асабї шуд, чунки аз 
писари калониаш интизори чу­
нин суханњо набуд, вале худро 
ба даст гирифту ба суханаш идо­
ма дод: – Бале, Рустамљон, 
омўзгорї касбест бенињоят душ­
вор, аммо на њар кас омўзгор 
шуда метавонад, писарам. Барои 
омўзгор шудан мењнатро дўст 
доштан ва ќалби пок доштан 
даркор, то ба фарзанди мардум 
зиндагиро биомўзонї ва мењри 
Ватанро дар синаашон љо кунї. 
Омўзгор шахсияти бенињоят бу­
зург аст. Ў бо чароѓи аќл олами 
фикри мардумро равшан ва ду­
нёи пурасрори илмро муаррифї 
менамояд. Чи дењќон, чи 
муњандис, чи духтур ё сарму­
њосиб, хуллас, њама соњибкасбон 
тарбиядидаи омўзгор мебошанд. 
Медонї, барои чї ман аз муал­
лим Каримов ќарз гирифтани­
ам?

Бо ишора «не, намедонам», 
сар љунбонид Рустам.

-Чунки муаллим Каримов 
маблаѓро бо мењнати њалол ба 
даст меорад ва мо њам аз пули 
њалол дар замини киштамон бо 
умеду орзу тухмї харида мепо­
шем.

Чашмони Рустам аз суханони 
модар нисбат ба касби омўзгорї 
хушнудона дурахшид. Дар лабо­
наш табассум мављ зада, ў ба 
фикру андеша фурў рафта монд, 
чунки аввалин бор тасмими мус­
бат мегирифт.

Ў ба худ андешид: «Модарам, 
ки мо нисбат ба ў мењру муњаб­
бати беандоза дорем, њама њам­
соягон ва хешу таборон нисбат 
ба ў эњтироми хосса доранд ва 
барои њар мушкил аз вай мас­
лињат мепурсанд, ин ќадар нис­
бат ба касби омўзгорї назари 
нек дорад. Пас, омўзгорї касби 
пуршараф будааст.

Диловар САЪДУЛЛОЕВ,
омўзгори забони англисии 

МТМУ №8-и ноњияи Данѓара

КАСБИ ОМЎЗГОРЇ

МЕЊРНОМА Зиндагї тамоми инсонњоро њампоя ќарор медињад. Магар 
барљастањоро мушаххас мекунад.			   Бернард Шоу 

Дар шањри Душанбе Форуми заминшиносии «Осиёи Марказї-2024» баргузор шуд.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Устод Њотам Саидов шах­

сияти камназир, инсондўст ва 
олими сермањсул мебошад ва 
маќолањои методияш пайвас­
та дар матбуоти даврї, хусу­
сан, дар нашрияи «Омўзгори 
љавон» рўйи чоп меоянд. 
Яъне, бештари омўзгорону 
донишљўён бо шахсияти ус­
тод ва донишу заковати эшон 
мањз тавассути навиштањояш 
дар сањифањои маљаллаву 
рўзномањо ошно њастанд.

Маврид ба ёдоварист, ки 
мо пайваста маќолоти устод­
ро аз нашрияи «Омўзгори ља­
вон» мехондему аз усули дар­
саш бањравар мешудем. Ши­
носоии мо бо устод њанўз аз 
замони таљрибаомўзии педа­
гогї дар мактаби миёнаи ра­
ќами 10-и пойтахт, ки устод 
дар он љо ба хонандагон са­
баќ меомўхтанд, оѓоз гарди­
да буд. Пас аз хатми дониш­
гоњ якљо дар факултети фи­
лологияи тољик фаъолият 
намудем. Робитаи наздики 
мо ба устод пас аз ба вазифаи 
сармуњаррири нашрияи 
«Омўзгори љавон» таъйин 
гардидану ташрифи паёпайи 

устод ба идораи нашрия ва 
муаллифи фаъоли сањифаи 
методии он будани ў сурат 
гирифтааст. Чунин ошноии 
наздик ва њамкории тара­
файн имкон фароњам овард, 
ки шахсият, хислатњои њами­
да, одобу ахлоќи писандида 
ва маърифату заковати ус­
тодро бењтар шиносему аз 
мактаби методияш истифода 
намоем.

Устод Њотам Саидов би­
дуни муболиѓа шахсияти ни­
њоят наљиб ва шарифу бузург 
мебошад. Одамгариву пок­
нињодї ва наљобату шарофа­
ти ў дар чашму дили њам­
суњбати оќилу њушманд тан­
њо бо як лањзаи мулоќоту 
њамнишинї ва ё соате њамко­
риву ошної зоњир мегардад.

Аз њамнишинї бо ў як 
эњсосе одамро фаро мегирад, 
ки вуљуди ў танњо барои 
хислатњои неки инсонї офа­
рида шуда, дар он барои бух­
лу њасад, кинаву кудурат, аъ­
моли нописандида ва ѓаразу 
тамаллуќ, заррае њам бошад, 
љое вуљуд надорад. Дар тўли 
умри бобаракаташ њамкорон 
аз забони ў сухани зишту но­
љо ва лањни даѓалу дуруштро 
нашунидаанд. Њамчунин, ки 
дар рафтораш такаббуру ња­
вобаландиро надидаанд.

Устод Њотам Саидов ба 
маънои том омўзгори асил 
аст, ки толибилмон аз њар 
њарфу суханаш як љањон маъ­
нї мебардоранду мавзуи 
дарсро дар њадди аъло аз бар 
мекунанд. Мањорати омўзго­
рии ў дар њаддест, ки њатто 
хонанда ва донишљўйи кам­
фаъолу сустхонро барои 
дарк ва ќабули дониш тањрик 
бахшида, водор месозад, ки 
дарси гузаштаи ўро фаро ги­
рад. Ў ба њайси боѓбонест, ки 
дар парвариши нињолњои 
наврустаи хеш аз њељ зањмате 
иљтиноб намеварзад ва ба­
рои рушди њар кадоми он ба­
робар талош меварзад. Аз ин 
љост, ки њар њарфу сухани ў 
ба умќи идроки шогирдонаш 
фурў рафта, риштаи мењру 

ихлоси онњоро ба хештан 
барбастааст. Пайдост, ки ин 
њама камолу њунар ба ў ба 
осонї даст надодааст ва пеш 
аз њама, аз донишу андўх­
тањои фаровон, мутолеоти 
њамарўза ва нубуѓи фитрияш 
гувоњї медињад.

Устод Њотам Саидов як 
силсила масъалањои бунёдии 
илми забоншиносиро дар 
мењвари мутолиа ва љустор­
њои хеш ќарор дода, чанд ки­
тоби муњимро ба нашр расо­
нид, ки дар пешрафти илми 
муосир наќши босазо ва му­
њим гузоштаанд. Маќолањои 
људогонаи ў рољеъ ба масъа­
лањои мубрами назарию ама­
лї ва методї барои омўзго­
рони соњаи забон ва ада­
биёти тољик њамаљониба ку­
мак мерасонанд.

Устод, воќеан, аз љумлаи 
омўзгороне мањсуб меша­
ванд, ки бо камоли дилсўзї 
ба сарнавишти дирўзу имрў­
зи забон ва усулу равишњои 
методї сухан мегўянд. Устод 
њамчун донишманди њуш­
манду тавонои соњаи хеш дар 
пайи дарёфтњои хеш бо сана­

ду далоил ва муњокимањои 
ќавї дар аксари маќолоту 
таълифоти методии хеш дид­
гоњњои арзишманди худро 
рўйи чоп овардаанд.

Танњо як назар андўхтан 
ба таълифоти пурбањои ус­
тод - «Практикуми забони 
тољикї (дар њаммуаллифї бо 
С.Шербоев, китоби дарсї, 
2010)», «Таълими њаёт ва 
эљодиёти Абуабдуллоњи Рў­
дакї дар мактаб (дастури 
таълимї, 2014)», «Таълими 
њаёт ва эљодиёти Абдурањ­
мони Љомї дар синфи 9 (дас­
тури методї, 2014)», «Таъли­
ми њаёт ва эљодиёти Амир 
Хусрави Дењлавї дар синфи 
9 (дастури методї, 2016)», 
«Таълими зиндагиномаи На­
ќибхони Туѓрал дар синфи 
11 (дастури методї, 2015)», 
«Таълими њаёт ва эљодиёти 
Лоиќ Шералї дар синфи 11 
(дастури методї, 2016)» ва 
ѓайра аз  фаъолияти домана­
дор ва мањсули фаровони ил­
мию методии ў дарак ме­
дињад.

Як ќатор маќолањои таъ­
лимию методии ў пайваста 
дар нашрияи «Омўзгори ља­
вон»-и Донишгоњи давлатии 
омўзгории Тољикистон ба 
номи Садриддин Айнї ба 
нашр расида, дар замина ва 
њошияи онњо бањсњои суд­
манде сурат гирифтаанд.

Теъдоди маќолоти илмию 
методї, илмию оммавї, пуб­
литсистии эшон баѓоят зиёд 
аст, ки бештари онњо рољеъ 
ба усулњои фаъоли таълим, 
мушкилоти омўзишу парва­
риш, масоили забони давла­
тї, њусни калом, забони ва­
соити таълим ва одобу ах­
лоќи љомеа, эњсоси ватандўс­
тї, таблиѓи худшиносї ва 
худогоњии миллї мебошанд.

Њамчунин, муаллиф ба­
рои алоќаманд намудани 
фанни забони тољикї бо ада­
биёт кўшидааст, ки ба мав­
зуъњо аз ашъори пандомез ва 
њикматбори адибони классик 
намунањои љолибу тарбияви­
ро илова намояд. Нуктаи ди­

гари љолиб дар маљмуаи маз­
кур ин аст, ки муаллиф зарур 
мешуморад, ки омўзгор ба 
воситаи диктант ва такрори 
дарсњои гузашта мавзуъро 
мустањкам созад ва њамзамон, 
таъкид мекунад, ки зимни 
тафтиши диктант омўзгор 
бояд тартиби бањогузориро 
ќатъан риоя намояд.

Таълифоти дигари устод 
Њотам Саидов «Маљмуаи ма­
ќолањои методї аз забон ва 
адабиёти тољик» мебошад. 
Дар маљмуаи мазкур муаллиф 
нигоштањои худро љамъоварї 
намудааст, ки барои омўзго­
рони љавон, донишљўён, таљ­
рибаомўзон, магистрону ун­
вонљўён њукми маводи коми­
ли методиро дорад. Маврид 
ба ёдоварист, ки маљмуаи 
мазкур зањматњои 50-60-солаи 
устодро фарогир буда, дар 
натиљаи таљриба рўйи коѓаз 
оварда шудааст.

Дар китоби «Набзи рўњи 
замон дар таълиму тадрис» 
(2020) нигоштањое, ки дар 
чанд соли охир аз љониби му­
аллиф рўйи чопро дидаанд, 
љамъоварї гардида, он фаро­

гири мавзуотест, ки барои 
омўзгорони оянда зарурї ва 
заминаи хуб буда метавонад. 
Дар китоби мазкур муаллиф 
кўшидааст, ки мавзуъро дар 
доираи барномаи фан тањр­
резї намуда, онњоро дар 
ќолаби муайян шарњу тавзењ 
бахшад.

Дар маќолањои «Таълими 
аќидањои ватандўстї ва озод­
андешии Камоли Хуљандї», 
«Таълими зиндагиномаи Ка­
моли Хуљандї дар синфи 9», 
«Усули таълими љумлаи пай­
рави замон дар синфи 9», 
«Таълими мероси адабии Ка­
моли Хуљандї дар синфи 9» 
ва ѓайра, ки тайи солњои ахир 
дар рўзномаи «Омўзгори ља­
вон» интишор ёфтаанд, устод 
зимни баёни усулњои дурусту 
самараноки таълими мавзуъ­
њои дарсї ба арљ гузоштан ба 
маќому мартабаи забони дав­
латї, тозаю покиза нигоњ 
доштани он, эњтиёткоронаву 
ѓамхорона пуштибонї наму­
дан ва истифода кардан аз 
сарватњои луѓавию истилоњии 
забони ноби тољикї таъкид 
кардааст.

Бояд афзуд, ки устод Њо­
там Саидов солиёни зиёд дар 
макотиби миёнаву олии киш­
вар бањри таълиму тарбияи 
насли наврасу љавонон дар 
руњияи ватандўстї ва арљ гу­
зоштан ба забон ва давлату 
миллат камари њиммат бас­
тааст. Маќолањо ва маљму­
аву китобњое, ки ёдовар шу­
дем, њосили мушоњидањо ва 
фаъолиятњои бевоситаи му­
аллиф дар заминаи талошњо 
ва мењнатњои содиќонаи ша­
бонарўзии ў бањри рушди ма­
орифи кишвар мебошанд.

Ба устод сињатмандии ко­
мил, зиндагии бардавом, рўз­
гори ободу осуда ва комё­
бињои навро дар фаъолияти 
илмию эљодияш орзумандем.

Њабибулло САТТОРЇ,
номзади илмњои филологї, 

сармуњаррири нашрияи 
«Омўзгори љавон»-и ДДОТ 

ба номи С.Айнї

ЗИ ИЛМАШ ГУЛ КУНАД, 
ЊАР ЉО ГИЛЕ ЊАСТ

Дар бораи шахсе, ки чашмат­
ро ба сўйи нуру зиё, маърифату 
шинохти њастї боз кардаву дар 
зиндагї туро ба роњи рост њидоят 
намудааст, њарфе навиштан ба­
рои шогирд хеле душвор аст. 
Њавасу зењнамро љамъ мекунам, 
то ба навиштани мењрномае шу­
руъ кунам, вале љумлаи оѓозро  
намеёбам. Лањзае дудилагї, сар­
даргумї вуљудамро фарогир ме­
шавад. Ба ёди рўзњои рафта, ки 
бори нахуст ба сањни дабистон, 
ки ќадимасохт буд, њамроњи мо­
дари азизам ќадам нињодем ва 
маро њаяљони бузурге фаро ги­
рифта буд, рафтам. Аљаб рўзњои 
ширин буданд, њама хонандагон 

саф ороста буданд ва соли нави 
хонишро директори мактаб ба 
њама табрик кард. Занги авввал 
садо дод, дили мани хурдсол ба 
тапиш даромад. Лањзае нагузаш­
та, зани ќавипайкару зебое, бо 
чењраи љиддї дарро боз намуда, 
ба синфхона даромад ва бо садои 
ширине «салом, бачањо!» гуфт, 
мо њама салом гуфтем.

Инак солњои зиёде аз он 
рўзњои ширину баёдмонданї си­
парї шуд. Ман акнун фањмидам, 
ки дар дунё азизтарин шахс омўз­
гор будааст. Сад афсўс, ки муал­
лимаи ман Раъногул Мирзоева 
имрўзњо дар ќайди њаёт нест. 
Танњо хотираву ёдоварињои љаз­
зобу ширинаш, нигоњи љаддї, 
ширинаш, њатто танбењ додан­
њояш дар зењни ман болу пар ме­
зананд…

Рўзњо, моњњо паси њам мегу­
заштанд, мо ба ќоидањои мактаб 
одат мекардем. Аз њарфњои омех­
та калима месохтем, аввалин ка­
лимае, ки ман сохтам, Ватан буд. 
Ба ман муаллима офарин гуфта, 
сарамро сила карду бањои аъло 
гузошт. Муаллима дар тахтаи 
синфї нињоят зебо менавишт. 
Ман дар зиндагї то имрўз мисли 
ў хушнавис надидаам…

Ёд дорам, дар нимсолаи дую­
ми хониш ба омўзиши китоби хо­
ниш шуруъ кардем, як шеърро 
рўнавис кардем:

Гўянд маро чу зод модар,
Пистон ба дањон гирифтан 

омўхт…
Муаллима пас аз он ки мо чор 

мисраи шеърро рўнавис кардем, 
ба ќироати њар байт ба таври 
алоњида оѓоз намуд. Марбут ба 
маънои он суол мегузошту диќ­
ќатамро ба худ љалб мекард. Шу­
моро ба дунё кї овард? Ба шумо 
кї шир дода, бузург намудааст? 
Кї роњ гаштанро ба шумо ёд дод? 
Мо њама якљо посух медодем: 
-Модар, Модар, Модар!!! Ва му­
аллима гуфтанд: «Ватан њам, 
мисли модар барои њар яки мо 
бузургу муќаддас мебошад. Ва­
танро мисли модар дўст доред. 
Як сухани гуфтаи муаллимаро, 
ки доимо такрор мекард, то зин­
даам фаромўш намекунам. «Дар­
се, ки аз он бўйи Ватан наояд, ё 
ки сухан дар бораи ватану ватан­
дорї садо надињад, дарс нест…» 
- унвон дошт он.

Ман шахсан аз муаллимаи ав­
валинам меболам, зеро дар ин 
љањон сухандонам ў карда буд. 
Њаётам, нури дидаам, чашмаи 
иќболам ту будї, дар ин олам! 
Дунёи илму ирфон, нуру зиёро ба 
рўям ту боз кардї! Њалолат бод! 
Муаллима шавњараш Хол Мир­
зоро аз даст дода буд. Замоне ки 
мактабњо баста, касе дар фикри 
тањсил набуд, фаќат як фикр буд: 
мо зинда мемонем ё не?

Зиндагї барои Раъногул рўз 
аз рўз вазнинтар мегашт, ў наме­
донист, чї кор кунад. Дар он 
ваќт писари ягонааш Амонбек 

20-сол дошт ва ягона орзуи муал­
лима он буд, ки ўро њар чї зудтар 
хонадор намояд, вале шароит ба­
рои тўйи арўсї надошт. Дар он 
солњо мо, шогирдон, хонаи муал­
лимаро мактаби дуюм эълон на­
мудем. Ва њар рўз, сањарии бар­
ваќт рафта, вазифаи хонагї меги­
рифтем, ашк дар чашми муалли­
ма дар пеши назари мо аён буд. 
Муаллима чунон хаставу лоѓар­
андом шуда буд, ки оњиста-оњис­
та сухан мегуфт. Баъди 1 сол пи­
сараш Амонбек ба ќароре омад, 
ки ба Россия ба кор раваду оила 
барпо намояд. Аммо модараш 
Раъногул розї набуд, ки писараш 
аз пеши чашмаш дур бошад, зеро 

замона ноором буд. Ягона орзуи 
дили Амонбек њамин буд, ки њар 
ќадар душвор аст, ба ѓарибї тоб 
оварад, то маблаѓе кор карда, 
тезтар ба назди модараш баргар­
дад ва орзуи модарашро амалї 
намояд.

Мо њамеша њамроњи муалли­
ма Раъногул будем, ба корњои ў 
ёрї медодем, то ки худро танњо 
њис накунад. Баъд аз рафтани 
Амонбек муаллима тез-тез касал 
мешуд, доруњо њам дармоне на­
мебахшиданд. Фаќат мегуфт: 
«Амонбеки ман, ширинаки ман 
кай меомада бошад?» Моњњо ме­
гузаштанд, бемории муаллима 
вазнинтар мешуд, духтур набуд, 
танњо њамсояњо гоњ-гоњ меома­
данд. Сањарии рўзи дигар ба ман 
гуфт: - Шогирди азиз, ба ман 
коѓазу ќалам дињед, нома нави­
сам ба ширинакам. Њаминро би­
дон, ки модарат њамеша дуогўят 
аст, аз даргоњи Њаќ орзуи хуш­
бахтии туро мекунам! Аз ту ши­
ринак, як хоњиш дорам, ваќте ки 
омадї, дидї, ки ман нестам, рост 
ба назди хокдонам рав, то бўят 
ба машомам расаду осуда хоб ку­
нам, фањмидї! Ва ба ман гўй, ки 
сињату саломат ба дења, ба Ватан 
омадї, њамин кифоя, боќї дар 
амони Худованд бошї!

Афсўс, баъди чанд рўз муал­
лимаи ман Раъногул дунёи рав­
шанро падруд гуфт. Баъд аз шаш 
моњ писараш аз Россия баргашт. 
Њамсоязан ўро пешвоз гирифт. 
Фикр кард, ки модараш дар мак­
таб аст ё ба хонаи касе рафта бо­
шад. Пас аз нўшидани як пиёла 
чой, њамсоязан мактубчаро баро­
варда ба дасти Амонбек медињад. 
Писар ба сад дарду алам номаро 
то ба охир мехонад ва бо гиряву 
нола сари гўри модар меравад ва 
бо чашмони ашколуд мегўяд:

Модар фаришта буд, фаќат 
болу пар надошт,

Шояд, ки дошт болу пар, 
аммо хабар надошт,

Ё дошт огоњї зи пару боли 
хеш, лек,

Майли људо шудан зи ману 
аз падар надошт?

Бале, омўзгори ман дар њаќи­
ќат, фаришта буд, даќиќан фа­
ришта буд, агар болу пар ме­
дошт, ба назди ман меомад! Шо­
дам аз ту, ки маро њам таълиму 
тарбия додиву њам ба шоњроњи 
зиндагї њидоят намудї, ёдат ба 
хайр, модарљони азиз!

Њар лањза садои шоир ба 
гўшам садо медињад:

Аё устод, чашмам во ту 
кардї,

Љањони нав ба ман эњё ту 
кардї.

Зи асрори сухан воќиф 
набудам,

Сухандонам дар ин дунё ту 
кардї!

Мутавалї АЛИМОВ,
собиќадори соњаи маориф,

МТМУ №82-и ноњияи Рўдакї 

ДАРСЕ, КИ АЗ ОН БЎЙИ ВАТАН НАОЯД…

Бузургтарин неъмати дунё аз худ 
кардани илму дониш аст, ки онро ме­
бояд инсон тамоми умр аз худ намояд. 
Бо гузашти солњои дароз низ инсон 
набояд  устодони худро, ки дар таъли­
му тарбияи ў сањмгузорї кардаанд, 
фаромўш намояд. Тавре ки мегўянд, 
њаќќи устод ба њаќќи падару модар 
баробар аст. Дар њамаи лањзањои неку 
бади зиндагонї, мушкилоти њаёт, 
зањмат ва номи неки муаллимонамон­
ро ба ёд овардан шарт ва зарур аст. 
Хушбахтона, таќдир маро дар зиндагї 
бо инсонњои наљиб, шахсиятњои бо­
маърифату бофарњанг ва фозилу до­
нишманд рў ба рў кард ва то умр до­
рам, кору амали онњоро идеали худ 
медонам. Мањз натиљаи таълиму тар­
бияи онњо буд, ки банда пешаи омўз­
гориро аз бар кардам. Дар шањру 
ноњияњои Вилояти Мухтори Кўњис­
тони Бадахшон, аз љумла, ноњияи 
Ванљ омўзгороне њастанд, ки бо кору 
амалњои некашон дар ќалбњои шогир­
дон љо гирифтаанд. 

Њар гоње ки барои гузаронидани 
дарс вориди синфхона мегардам, пеши 
назарам симои нуронї ва зебои муал­
лимаи аввалинам Гулбањор Бахтиёро­
ва љилвагар мешавад. Ў зодаи дењаи 
Танги Љамоати дењоти Сучони водии 
Ѓунди ноњияи Шуѓнон буд. Бо љавони 
ванљї Рањмониддин Лоиќов оила бу­
нёд карда, дар мактаби он ваќтњо асо­
сии рустои Бунай ба таълиму тарбияи 
насли наврас машѓул буданд. Ба хо­
нандагони синфњои ибтидої, ки зинаи 
нахустини донишомўзии толибилмон 
аст, дарс мегуфтанд. Ба ин маънї 
шоир фармудааст: 

Хишти аввал чун нињад меъмор каљ,
То ба охир меравад девор каљ.
Зикр кардан ба маврид аст, ки му­

аллимаам Гулбањор Бахтиёрова яке аз 
аввалин омўзгорони маълумоти оли­
доштаи синфњои ибтидої ба шумор 
мерафтанд, ки дар рустои дури ку­
њистони Ванљ ба кор сар карданд. Бо­
нуе буданд, ки ќадду ќомати баланд, 
чењраи зебо, кушода ва табассуми 
дилкаши ба худаш зебанда доштанд. 
Оромона ва бо тамкин гап мезаданд. 
Бисёр занону духтарони рустоинишин 
кўшиш мекарданд, ки ба Гулбањор 
пайравї намоянд. Чанде аз онњо дух­
тараконашонро Гулбањор номгузорї 
карданд. Солњои 1967 - 1971 муалли­
маи азизам Гулбањор Бахтиёрова ба 
мо - 21 нафар писару духтар дарс ме­
доданд, машѓулиятњояшро бесаброна 
интизорї мекашидем. Њама ваќт кур­
таи атласу шоњї ба бар мекарданд. 

Рўймолча мебастанд. Љузвдоне дош­
танд, ки онро бо чандин риштаи 
њарранга худаш устокорона ва мо­
њирона бофта буданд.

Он айём мо, наврасон, дар бинои 
мактаби њанўз солњои панљоњуми асри 
гузашта сараму дилам сохташуда, ки 
фарши хокї, саќфи чўбин, тирезањои 
шикастаи ба одитарин талаботњои 
меъморї ва шањрсозї љавобгўй набу­
да, дарс мехондем. Њангоми селборон­
њои шадид синфхонањо мечакиданд. 
Танњо ваќте ки дар синфи панљум ме­
хондем, бинои мактаб шиферпўш гар­
дид. Базаи моддии таълимии мактаб 
дар њолати харобї ќарор дошт. Дар 
хусуси таъмини воситањои техникии 
таълимї њољати гап набуд. Дар паси 
партањои шикаста дукасї ва секасї 
менишастем. Тахтаи синфї аз чанд 
љояш рангу бораш рафта буд.

Муаллимаамон Гулбањор Бахтиё­
рова ташаббус нишон дода, бо кумаки 
устои мактаб њар сари чанд ваќт 
партањои шикаста ва љевони куњнаву 
тахтаи синфиро аз маблаѓи худаш таъ­
мир мекарданд. Асбобњои аёниро аз 
картону дигар коѓазњо месохтанд. Ња­
мон ваќтњо ягона дороии таълимгоњ 
минтаќаи хурди таълимиву таљрибавї 
буд, ки дар он зироат кишт мешуд ва 
чандин нињолу дарахт низ месабзид. 
Хонандагон аз фанни биология ва 
таълими мењнат он љо таљриба меомўх­
танд.

Устодамон њама ваќт соли нави 
тањсилро бо омодагї истиќбол меги­
рифтанд. Ёд дорам, ки њамчун хонан­
даи синфи якум њамроњи падару мода­
рам ба мактаб рафтам. Муаллимаи 
Гулбањор моро бо чењраи кушод ва 
табассуми малењ истиќбол гирифтанд. 
Чанд даќиќае дар хусуси њамкории во­
лидайн ва муаллимон суњбат карданд, 
тамоми масъулияти дарсомўзиамонро 
ба гардан гирифтанд. Ваќте ки ба 
синфхона ворид гардидем, партањо ва 
тахтаи синфиро дида, дар нињоди 
њанўз њам кўдаконаамон эњсоси хушу 
гуворое падид омад.

Чизи аввалине, ки муаллима Гул­
бањор Бахтиёрова ба мо, хонандагони 
синфи якум, фањмонданд, тарзи дар 
парта нишастан, ќоматро рост нигоњ 
доштан, љобаљогузории китобу дафта­
ру ќалам, ба њамдигар муомилаи хуб 
доштан ва аз њама муњимаш, ба суха­
нони омўзгор бодиќќат гўш кардан 
буд. Њамин гуна, бо њарфи нахустин 
ва омўзиши калима ва вожањои мин­
баъда мо тавассути муаллимаи азиза­
мон Гулбањор Бахтиёрова ошної пай­

до намудем. Китоби «Алифбо»-ро 39 
њарф азхуд кардем. Зуд хонданро ёд 
гирифтем. Дар иди «Алифбо» мо чанд 
байтеро бо овози баланд ќироат кар­
дем, ки њоло њам бо гузашти умрам 
дар хотирам наќш бастааанд.

Шарифа духтари доно,
Тамом карда «Алифбо»-ро.
Бихонад ў китоб акнун,
Равону пухтаву бурро.
Њоло бо гузашти солњо ба хотир 

меорам, ки бо чї ќадар мушкилот ва 
машаќќат он солњо, ки шароит ва 
имкониятњои соњаи маориф кам бу­
данд, муаллимаамон Гулбањор Бахти­
ёрова тавонистанд, ки нури дониш ва 
маърифатро дар дилу дидагонамон 
мунаввар гардониданд. Ба дурустї, ки 
устодамон бонуи ташаббускор, эљод­
кор ва навовар дар љодаи таълиму 
тарбияи насли наврас буданд. Танњо 
бо забони адабї сухан мекарданд. 
Диќќати хонандагонро дар синф ва 
дар чорабинињои дењаи Бунай воли­
дайнро ба худ љалб менамуданд. 
Њамин гуна хислатњои хуљастаро ба 
шогирдон низ ёд медоданд. Дар даво­
ми чор соли дар синфњои ибтидої 
тањсил карданамон ба сатњу сифати 
кори таълиму тарбия диќќати љиддї 
медоданд. Бо њамин маќсад, талабаго­
ни сустхонро бо хонандагони аълохон 
дар як парта мешинонданд ва таъкид 
мекарданд, ки якљо дарс тайёр кунем. 
Чунин тарзи таълим ба он мусоидат 
кард, ки аз 21 нафар њамсинфон 17 на­
фар аълохон буданд.

Њамон солњо дар мактаби дењаамон 
рўзњои шанбе сифати кори таълиму 
тарбияи хонандагонро месанљиданд. 
Синфе, ки аз њама зиёд бањои аъло 
дошт, њавасманд мегардид. Ба шара­
фи ѓолибияташ мукофот мегирифт, 
байраќча бардошта мешуд. Ќариб њар 
дафъа дар натиљаи зањматњои каши­
даи муаллимаамон Гулбањор Бахтиё­
рова синфамон дар љамъбасти њафта 
ѓолиб меомад. Байраќчаи ѓолибият 
дар даст вориди синфхонаамон ме­
гаштем ва миёни мактабиён фахр низ 
мекардем.

Дарсњои муаллима Гулбањор Бах­
тиёрова пурмазмун ва гуногунранг 
буда, аз воситањои аёнии худсохташ 
самаранок истифода мебурд. Барои 
бедории фикрии ањли синф доир ба 
мавзуъ маълумоти мухтасар ва савол­
њо дода, љавобњо мегирифт. Кўшиш 
менамуд, ки толибилмон мавзуъро 
мустаќилона аз худ намоянд. Хонан­
дагони сустхонро коњиш ва маломат 
намекард, боре надидаам, ки устода­

мон бо толибилме назари хашмолуд 
карда бошад. Кўшиш мекард, ки на­
фаре аз мо руњафтода ва ѓамгину дил­
шикаста нагардем. Ба њар кадомамон 
мењри модарона доштанд.

Дигар аз хислатњои хотирмони му­
аллимаи њалиму мењрубони мо он буд, 
ки ба инкишофи нутќи талабагон 
диќќат медоданд. Дар китобхонаи 
мактаб ду нусха китоби калонњаљми 
он давра китоби маъмули «Афсонањои 
халќи тољик» мављуд буд. Аз ин 
китобњо ба мо афсонахонї мекард, 
худамон низ кўшиш мекардем, ки 
афсонањоро мустаќилона хонем ва дар 
синф наќл кунем.

Њамон солњо аз синфи дуюм боло 
њафтае як маротиба дарси «Сармашќ» 
мегузашт. Муаллима њусни хати зебо 
ва хоно дошт. Ба тарзи навишти мо 
низ диќќат медоданд. Бо хонандагони 
бадхат зиёдтар кор мекарданд, баъзан 
дасташонро гирифта, тарзи дуруст на­
виштани њарфњо ва калимањоро ни­
шон медоданд. Њусни хати бењтарин-
њоямонро таъриф мекарданд.

Њамасола дар байни хонандагон 
чорабинии мактабї - «Иди гулњо» гу­
заронида мешуд. Бо ташаббуси усто­
дамон Гулбањор Бахтиёрова дар фас­
ли бањорон ва иди Наврўз мо аз 
хонањоямон бењтарин тухми гулњоро 
оварда, дар сањн ва боѓи мактаб ме­
коштем ва дар озмуни гулњо иштирок 
мекардем. Зеботарин гулњои парва­
ришкардаи хонандагони мактаб 
«Гулњои Гулбањор» ном доштанд.

Боре, њангоми дар синфи чорум 
хонданам, муаллима Гулбањор Бахти­
ёрова дар дарси тарбиявї гуфтанд: 
«Одам мављуди бошууртарини рўйи 
замин аст. Фаќат одам бо аќлу дони­
ши худ метавонад, ки олами њастї ва 
табиатро пурра азхуд кунад ва ё ди­
гаргун созад».

Аз њама зиёд дар хотирам монда­
аст, ки муаллимаи азизу мењрубон ва 
ѓамхорамон Гулбањор Бахтиёрова 
(руњаш шод бошад) кўшиш мекар­
данд, ки дар дили мо, наврасон, мењру 
муњаббати беандоза ба Ватан – Модар 
–  Тољикистонро парварад. Ватандўст, 
мењнатдўст, нотарсу далер ва ќави­
ирода бошем. Мањз натиљањои зањ­
мати ин бонуи маорифпарвари бењам­
то буд, ки дањњо нафар шогирдаш 
номбардори ў гардиданд.

Зумратшо МИРЗОЕВ,
омўзгори МТМУ №3 

ба номи Хушќадам Холиќов,
ноњияи Ванљ

ЊЕЉ КАС АЗ ПЕШИ ХУД ЧИЗЕ НАШУД

Омўзгорї аз бошарафтарин касб дар њама давру 
замон ба шумор рафта, машаќќати зиёдро дар тар­
бияи насли наврас, ки ояндасози миллатанд, талаб 
менамояд.

Њамкории хуб байни омўзгор ва донишљў, ки 
бар асоси эњтиром ва ќадр кардани зањматњои 
омўзгор сурат мегирад, ба сифати таълим ва 
муваффаќияти омўзиш кумак мерасонад. Омўзгор 
шахсест роњнамою њидояткунанда, мунису ѓамхор, 
дўсти беѓаразу ислоњкори њамаи норасоиву нуќ­
сонњои инсон. Муаллим пешвою омўзандаи алфози 
неку таљассумгари ростию росткорист, ки бузурго­
ни оламро навиштану хондан ва гуфтору рафтори 
дуруст омўхтааст. Муаллим, пеш аз њама, афрў­
зандаи чароѓи дурахшони илму дониш аст ва хуш­
бахтона, ќисми асосии зиёиёни кишварро муалли­
мон ташкил мекунанд. Вазифаи асосии муаллим, 
дар баробари омўзонидани илму дониш, инчунин, 
омўзонидани адаб ва њидояту роњнамоии шогирдон 
ба роњи рост мебошад. Ин амр бояд ба меъёри 
ахлоќии фаъолияти муаллим табдил ёбад. Муал­
лимро имрўз метавонем ба равшангари шоми шо­
гирдон ташбењ дињем, нуре гўем, ки роњи шогирдон­
ро равшанї мебахшад, оламро мунаввар ва мушки­
ли њамаро осон мегардонад.

Омўзгор шахси боэътимоди љомеа ба њисоб ме­
равад, зеро агар инсоният бо аќлу дониш ва бо 
зањматњои шабонарўзии худ табиатро дигаргун со­

зад, омўзгори ботаљриба, дурандеш, масъулиятнок 
бо донишу мањорати волои хеш метавонад 
ќобилияти њар як шахсро дар ин ё он љодаи њаёт 
ташаккул дињад. Дар дунё ду офтоб аст, яке офтоби 
оламоро, ки бо нури њаётбахши хеш табиатро љон 
мебахшад, дигаре муаллим. Муаллим офтобест, ки 
бо нури руњпарвари худ дањрро яксар рўшан меку­
над.

Омўзгор шахси барумандест, ба мисли падару 
модар мунису ѓамхор. 

Шогирдон њам бояд ба устодони худ мењри беан­
доза дошта бошанд ва онњоро падарвор њурмату 
эњтиром намоянд.

Маќому манзалати омўзгор дар ташаккули 
фарњанги ниёгони мо њамеша бузург арзёбї гарди­
да, ўро тарбиятгари инсон, чароѓи роњнамо ба сўйи 
фардои дурахшон, таконбахши рушди љомеа ва 
сањмгузори рушди неруи аќлонї номидаанд.

Барои омўзгорон дастгирии пайвастаи Њукумати 
кишвар ва Пешвои муаззами миллат бањри пешбур­
ди фаъолияти пурсамари таълимї илњому неруи 
тоза мебахшад.

Омўзгор шахси нерумандест, ки инсонро аз хур­
диаш тарбия ва баъд ба омўхтани илму адаб 
рањсипор намуда, ўро то ба зинањои баланд расида­
наш њамроњї менамояд. Боиси хурсандист, ки ба­
рои ќадр кардани зањмати омўзгорон ва ёдоварї 
намудан аз фаъолияти содиќонаву самимонаи онњо 
дар самти таълиму тарбияи насли наврас њар сол, 
дар њафтаи аввали моњи октябр Рўзи омўзгорон дар 
сатњи баланд таљлил мешавад.

Омўзгор шахсияти бузург ва нотакрорест, ки бо 
чароѓи аќл олами фикри моро равшан намуда, дун­
ёи пурасрори илмро муаррифї мекунад. Дењќону 
муњандис, духтуру шоир њама парвардаи оѓўши 
бињиштосои муаллиманд. Давлати муаллим шогир­
донаш мебошанд. Ў аз пешрафту комёбии эшон 
ифтихор мекунад. Эњтироми муаллим вазифаи 
муќаддаси њар як фарди бонангу номуси Ватан аст.

Маќсудљон ГУЛОВ,
унвонљўи факултети њуќуќшиносии ДМТ

ПЕШАИ ПУРШАРАФ

ЧЕЊРА Ба аќидаи ман, њама бо истеъдод таваллуд мешаванд.
								          Бернард Шоу 

Дар шањри Женева 33-солагии Истиќлоли давлатии Љумњурии Тољикистонро љашн гирифтанд.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

    ЭЪЛОНЭЪЛОН  

Хомаро ба даст гирифтам, то су­
ханро оѓоз кунам. Хаёлотам ба дури­
њои дур парвоз намуд. 

Омўзгорон дар љомеа вазифаи 
нињоят душворро ба зимма гирифта, 
дар зиндагии пур аз розу ниёз тифлро 
тарбия менамоянд, илм меомўзонанд, 
ки чандон кори сањл нест. Ман, ки худ 
омўзгор њастам ва бо нони омўзгорї 
ба камол расида, дар рагу пайвандам 
хуни омўзгорї љўш мезанад, ин маъ­
ниро ба хубї дарк мекунам.

Сабаби ин касби пурифтихор ва 
пурмасъулиятро интихоб карданам, 
нахуст таъсири муњити оила буд, ки 
ин мењрро дар дили ман бедор намуд. 

Падар ва модари ман омўзгор буда, 
њаёти хешро ба тарбияи насли наврас 
сипарї кардаанд ва њамеша бо мењр ва 
фахр аз дастоварди шогирдони хеш 
њарф мезаданду миёни хурду бузург 
эњтироми хосса доранд. Муомила ва 
муносибати лутфомез миёни эшон ва 
шукргузорї аз касби интихобкарда 
маро низ мафтуни касби омўзгорї 
кард.

Аз љониби дигар, муњити мактабе, 
ки ман дар он аз муаллим ва муал­
лимањои мушфиќу мењрубон тадрису 
тарбия гирифта, ба камол расидаам, 
муносибату муомила, рафтору гуф­
тор, либоспўшї, рањмдиливу мурув­
ват, ки нисбат ба мо, шогирдон, дош­
танд, ба дилам тухми умед кишт. 
Њамеша орзуи онро мекардам, ки дар 
курсии омўзгорї нишаста, ба мисли 
омўзгорони хеш бо шогирдон самимї 
бошам. Омўзгоронам дар интихоби 
ин роњ барои ман намуна шуданд. Ин 
сатрњоро ёдоварї карда, суханони 
пурњикмати шоири ширинкалом 
Абуабдуллоњи Рўдакиро ба ёд мео­
рам:

Њар кї н-омўхт аз гузашти рўзгор,
Низ н-омўзад зи њељ омўзгор.
Муњаббату самимият ва илтифоте, 

ки аз љониби омўзгорони хеш эњсос 
мекардам, мењреро нисбат ба ин пеша 
дар дилам бедор намуд ва баробари ба 
воя расидан он мењр низ батадриљ дар 
ман бузург шудан гирифт ва боис гашт, 
ки ин пайроњаро интихоб намоям.

Мањз волидонам мењри ин пешаро 
дар дилам бедор намуда, бањри пеш­
равию соњибкасб шудан дар ин шоњ­
роњ њамеша маслињатгару машварат­
чии ман буданд. Кунун понздањ сол 
мешавад, ки бо касби омўзгорї рўзгор 
пеш мебарам, вале њаргиз аз касби 
интихобкардаам пушаймон нестам. 
Дар ин самт устодони аввалини худ 
волидонамро медонам:

Њар киро устод набвад, кор бар 
бунёд нест,

Дар рањи маънї рафиќе бењтар аз 
устод нест.

Бо вуљуди он ки медонистам, 
омўзгорї чандон кори сањл нест, 
зањмати зиёдро талаб мекунад, вале 
тасаллои дили ман чењраи зебою маъ­
суми кўдакон буд, ки њамеша дар њар 
давру замон ба омўзгор ниёз доранд, 
маро ба интихоби ин пеша водор 
кард. Мехостам, чанд њарфе доир ба 
рисолати омўзгор баён намоям.

Омўзгори асил кист?
Омўзгори асил касест, ки тамоми 

њаёти хешро бањри таълиму тарбияи 
насли наврас мебахшад. Омўзгор шах­
сони шоистаро тарбия менамояд, ў 
ќодир аст, ки њатто одамони бадкир­
дорро некухисол гардонад. Бењуда на­
гуфтаанд: њељ ибодате бењтар аз 
муаллимї нест. Ба њамин маънї, суха­
не аз Њусейн Мазоирї ба ёд омад:

«Муаллим бояд кори худро бидо­
над ва ба масъулияти сангини худ 
таваљљуњи љиддї дошта бошад».

Муаллим шахси барўмандест, ки 
аз хурдї инсонро илму адаб омўхта, 
ба воя мерасонад. Ў бузургшахсест, ки 

дар баробари волидони мунису ѓам­
хор шахсро олами маънї меомўзонад. 
Тавре бузурге гуфтааст:

Њаќќи устод аз падар беш аст,
В-аз падар устод дар пеш аст.
Пешаи омўзгорї сабру тањаммулро 

таќозо мекунад. Омўзгоре, ки касби 
хешро дўст надорад, ба он дилбастагї 
надошта бошад, яќин донад, ки аз ў 
омўзгор намебарояд. Ин пешаро 
бисёрињо интихоб менамоянд, вале 
афсўс, на њама ба маќсад мерасанд.

Омўзгор бояд, пеш аз њама, дили 
нарму гарм ва беѓаразу бекина нисбат 
ба шогирди хеш дошта бошад. 
Бисёрињо ин пешаро интихоб менамо­
янд, вале афсўс, на њама кї будани 
хешро дарк мекунанд.

Дили омўзгор бояд лабрези 
муњаббат бошад ва он муњаббатро ба 
шогирди хеш дода тавонад. Омўзгорї 
касби пурифтихор, вале зањматталаб 
аст, чунки њаёти ояндаи шахс ба 
омўзгор вобаста аст. Омўзгор ваќте 
бо ифтихор «Ман омўзгорам!»-гуфта 
метавонад, ки дили шогирди хешро бо 
њар роњу воситае набошад, ба даст 
орад ва миёни устоду шогирд муноси­
бати самимї вуљуд дошта бошад. Ба­
рои сазовори номи омўзгор будану 
шогирди хуб тарбия кардан муноси­
бати самимї муњим аст. Агар толиб­
илм муносибати хубро аз устоди хеш 
эњсос накунад, њаргиз дар таълиму 
тарбияи шогирд омўзгор муваффаќ 
намешавад.

Бузургон бењуда муаллимро «му­
њандиси руњи инсон» нагуфтаанд. 
Доир ба ин масъала њикояе ба ёдам 
омад, ки аз њаёти воќеии як хонанда 
наќл мекунад:

Як писарбача, ки модараш дар 
ќайди њаёт набуд, дар рўзи иди 
омўзгорон хушбўие, ки модар дар 
ваќти зинда буданаш истифода ме­
кард ва дастбандеро, ки аз модар ни­
шона монда буд, ба муаллимааш 
њамчун туњфа овард. Писарак интизор 
надошт, ки туњфаи овардаи ў ба муал­
лимааш писанд меояд. Ваќте муалли­
ма туњфаи овардаи шогирдро дар наз­
ди дигар хонандагон кушод ва бо як 
хушњолї аз шогирд миннатдорї на­
муд, писарбача хеле хурсанду боли­
даруњ гашта, аз њамон лањза нисбат ба 
муаллима мењраш меафзояд ва ўро 
минбаъд њамчун модари худ баѓоят 
дўст медорад. Агар муаллима дар 
њамин њолат баръакси гуфтањо амал 

мекард, дили кўдак мешикаст, руњаф­
тода шуда, аз зиндагї ноумед мегашт, 
чунки кўдак ниёз ба мењрубонию на­
возиш дошт. Суханони самимии муал­
лима ба шогирд руњияи хуб бахшида, 
минбаъд байни шогирду устод муно­
сибати хубу ногусастание пайдо шуд, 
ки ин ба ояндаи шогирд таъсири мус­
бат гузошт.

Омўзгор дар ин њолат мањорати 
педагогї ва равониро ба кор бурда, 
кўдакро хуб дарк кард ва тавонист, ба 
шогирд як фазои фарањбахшро фа­
роњам орад, то дили кўдак нашиканад 
ва мавриди тањќиру масхараи њам­
сабаќон ќарор нагирад.

Омўзгори асил бояд руњан шогир­
ди хешро дарк кунад, дар њолатњои 
гуногун донад, ки бо шогирд чї гуна 
муносибат кунад ва дар ин њолат фикр 
мекунам, омўзгор муваффаќ шуда ме­
тавонад.

Дар солњои фаъолияти омўзгорї 
дар бисёре аз макотиби кишвар дарс 
гуфтам. Айни замон бошад, дар яке аз 
муассисањои таълимии бонуфузи киш­
вар, литсей барои хонандагони бо­
лаёќати равияи иќтисодї дар шањри 
Душанбе фаъолият дорам. Дар му­
ќоиса бо дигар муассисањои таълимї, 
ки пештар фаъолият мекардам, фазо 
дар ин муассиса ба куллї фарќ меку­
над. Баробари ворид шудан ба ин му­
ассиса њамон муносибату муоширати 
самимї, дўстона ва озодро, ки миёни 
устоду шогирд бояд бошад ва чунон 
ки дар боло зикр шуд, мушоњида кар­
дам. Фаъолият намудан дар ин муас­
сиса бароям хеле хушоянд аст, зеро он 
муњитеро фароњам овард, ки дер боз 
дар љустуљўяш будам.

Ин сатрњоро рўйи авроќ оварда, 
дар муносибати устоду шогирд ё ба 
тарзи дигар гўем, рафтори байни 
омўзгору толибилм суханони адиби 
барљаста Њусайн Воизи Кошифї, ки 
дар «Футувватнома» ном асари худ ба 
ин масъала диќќати махсус додааст, 
ба ёд меоянд

Нахуст «Дар баёни устод ва шаро­
ити он» маќому манзалати омўзгорро 
ба ёд меорад ва ба шогирдон ва толиб­
илмон хитоб карда, чунин мегўяд: 
«Бидон, ки њељ коре бе устод муяссар 
намешавад, њар кї бе устод коре ку­
над, бебунёд бошад. Аз шоњи вилоят 
аст, ки агар касе ба мартабаи кашф ва 
каромат расад ва корњое аз ў дар вуљуд 
ояд ва ўро устоди дуруст набошад, аз 
ў њељ коре наёяд ва кори ў њељ чизро 
нашояд. Бинобар ин, њар кї хоњад, ба 
дараљаи камол бирасад, бояд устод 
дошта бошад:

Њар кї бе устод кард оѓози кор,
Кору бори ў надорад эътибор.
Домани устод гиру шод шав,
Муддате хидмат куну устод шав.
Омўзгор бояд донишманд бошад. 

Аз фанни дарс мегуфтагиаш вуќуфи 
комил дошта, ахлоќи пок, рафтору 
кирдори наку ва бо шогирдон муоми­
лаи хуб дошта, дар дил кинаю кудурат 
нисбат ба шогирд нагирад, ба онон 
баробар назар кунад. Наќши омўзгор 
дар љомеа бузург аст. Сарзамине, ки 

омўзгори асил надорад, њељ гоњ обод 
нахоњад гашт. Ободию пешравии 
љомеа мањз аз омўзгор ва насли тарби­
якардаи ў вобастагии калон дорад.

Таваљљуњ ва дастгирии Пешвои 
миллат бештар ба ин самт равона 
шуда, бањри пешравии мактабу мао­
риф, илму техникаи муосир њар гуна 
иќдомњо ба роњ монда шудаанд. Аз 
љумла, кушодани мактабњои наву 
замонавї, роњандозї намудани озмун­
њои љумњуриявї, аз ќабили «Фурўѓи 
субњи доної китоб аст», «Илм – 
фурўѓи маърифат», «Тољикистон – Ва­
тани азизи ман» ва ѓайра далели ин 
гуфтањоанд. Њадаф аз ташкил ва бар­

гузории чунин озмунњо баланд бар­
доштани сатњи дониши насли наврас, 
соњибмаърифату донишманд гардон­
дани онњост. 

Сарвари давлат дар суханронињои 
худ таъкид мекунанд: «Омўзгор, пеш 
аз њама, афрўзандаи чароѓи дурахшо­
ни илму дониш аст ва хушбахтона, 
ќисми асосии зиёиёни кишварро муал­
лимон ташкил медињанд. Бинобар ин, 
вазифаи асосии муаллим дар бароба­
ри омўзонидани илму дониш, инчу­
нин, омўзонидани адаб ва њидояту 
роњнамоии шогирдон ба роњи рост 
мебошад. Ин амр бояд ба меъёри 
ахлоќии фаъолияти муаллим табдил 
ёбад.»

Дастгирї ва ѓамхории Сарвари 
давлат нисбат ба соњаи маориф ва ба­
ланд бардоштани маќому манзалати 
омўзгор дар љомеа басо назаррас ме­
бошад.

Ман њамчун омўзгор хушбахту 
сарбаланд аз онам, ки аз љониби Дав­
лату Њукумат мењнату зањмати мо - 
омўзгорон ќадр гардида, бе подош на­
мемонад.

Њамасола ѓамхории Сарвари дав­
лат нисбат ба соњаи маориф эњсос ме­
шавад ва мо - омўзгорон бояд, пеш аз 
њама, вазифа ва масъулияти хешро 
дар сатњи баланд иљро кунем.

Ба њамаи омўзгорон мурољиат кар­
да, мегўям:

Биёед, омўзгори асил бошем, касби 
хешро дўст дорем, ба дарди шогирдон 
дармон шуда, дили шогирдонро бо 
мењр, муњаббат ва самимият ба даст 
орем, он ваќт мо худро муваффаќ гуф­
та метавонем. Сафинаи мурод ваќте 
ба соњил мерасад, ки агар мо онро ба 
самти дуруст равона созем.

Дар љавоб ба ѓамхорињои Сарвари 
давлат, ман њамчун омўзгор камари 
њиммат баста, дар роњи таълиму тар­
бияи насли наврас устуворона ќадам 
гузошта, ифтихор аз пешаи худ карда, 
пайваста донишу малака ва мањорати 
педагогии хешро сайќал медињам, шо­
гирдони баору номус ва фидої ба ва­
танро тарбия менамоям, то дар хид­
мати халќу Ватан њамеша тайёр бо­
шанд.

Сарвиноз ЗУЊУРОВА,
омўзгори забон ва адабиёти тољики

литсей барои хонандагони 
болаёќати равияи иќтисодї 

дар шањри Душанбе

МУЊАББАТИ БЕПОЁНИ ОМЎЗГОР

1. Љонишини директор оид ба корњои таълим
2. Сардори шуъбаи таълим
3. Сардори шуъбаи кадрњо, корњои махсус ва 

бойгонї
4. Декани факултети тарбияи љисмонї ва ОДЊ 

(номзади илм, дотсент)
5. Мудири кафедраи фанњои гуманитарї ва 

табиї-риёзї (номзади илм, дотсент)
6. Мудири кафедраи тахассусї (варзишї)  

(номзади илм, дотсент)
Омўзгорон:

1. Забон ва адабиёти тољик
2. Тарбияи љисмонї (2 нафар)
3. Психологияи варзишї – педагогикаи 

варзишї
4. Назарияи иќтисодиёт
5. Алгебра
6. Технологияи иттилоотї
7. Фарњангшиносї

Телефон барои тамос:  (+992) 90 034 43 04; 
(+992) 98 222 05 94.

Коллељи тарбияи љисмонии ТољикистонКоллељи тарбияи љисмонии Тољикистон
мутахассисону омўзгоронро барои ишѓоли вазифањои зерин ба кор даъват менамояд:

Ба ифтихори 35-солагии Истиќлоли давлатї дар ноњияи Хуросон 239 иншоот бунёд ва навсозї мешавад.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

Устод Ѓулом Мудинов омўз­
гори синфњои ибтидоист. Њар 
боре, ки кўдакони 7 – соларо ба 
синфи якум ќабул мекунад, дар 
назди худ маќсади муайянеро 
мегузорад. Њадафи асосиаш он 
аст, ки дар давоми чор соли 
тањсили ибтидої чашми хонан­
да бино шавад, гўшаш шунаво 
гардад, дасташ гиро шаваду до­
нишаш дар сатњи зарурї бошад. 
Соли 2013 устодро барои њамкор 
шудан ба муассисаи тањсилоти 
асосии №38-и Љамоати дењоти 
Дањанаи шањри Кўлоб даъват 
карданд. Устод хоњиши роњбари 
муассисаро рад карда натаво­
нист. Ба ў таълиму тарбияи хо­
нандагони синфи якумро супо­
риданд.

Баъди чанд рўзи тањсил му­
аллими куњансоли дењаи Беш­
каппа Саймузаффар Рањимов бо 
чор нафар пирони барнодили 
дења писаракеро бо номи Мењ­
рубон ба мактаб оварданд. Ба 
директори муассисаи таълимї 
гуфтанд, ки бо устод Ѓулом Му­
динов барои ба синфи якум 
ќабул кардани ин писарбача 
суњбат карданамон лозим аст. 
Дар рафти суњбат маълум гар­
дид, ки ин писарбача дар кўда­
киаш ба бемории ихтилољи ша­
диди пай дар пай гирифтор шу­
дааст.

Ба ѓайр аз ин, падару мода­
раш аз њам људо ва аз пайи зин­
дагии худ гаштаанд. Ин писар­
бачаи акнун 12-сола дар тар­
бияи бобою бибиаш мондааст. 
Дар натиљаи ин беморї ќадду 
ќоматаш инкишоф наёфта, 
инљиќу беќарор ва суханрониаш 
заиф гашта буд.

Омўзгор аз пайи тањияи бар­
номаи таълимї барои ин хонан­
да шуд. Бо мутахассисони ра­
воншиносу асабшинос доир ба 
ин беморї суњбатњо анљом дод. 
Машќњои махсуси љисмонї ва 
бозињои варзишї барои инки­
шофи ќадду ќоматро муайян 
кард. Рўйхати хўрокњои ба сис­
темаи асаб фоидаоварро бо 
маслињати мутахассисон тартиб 
дод.

Хулоса, дар натиљаи иљрои 
наќшаи тартибдодашуда ќадду 
ќомат, системаи асаби хонанда 
рўз то рўз инкишоф ёфта, сухан­
рониаш хубтар шудан гирифт.

То хатми синфи чорум Мењ­
рубон хондан, наќл кардан, на­
виштан ва мисол њал карданро 
ёд гирифт. Њоло Мењрубон баъ­
ди хатми синфи нуњум ба ти­
љорат ва дењќонї машѓул аст.

Ањолии дења аз босавод шу­
дану бо як љавони зебою хуш­
ахлоќ табдил ёфтани Мењрубон 
ба омўзгораш арзи миннатдорї 
мекарданд. Устод дар љавоб ња­
мин суханро мегуфт: «Ман тан­
њо кори савоберо ба анљом расо­
нидам».

Ёд дорам, соли 2019 буд. 
Устод шоду хурсанд дохили 
њавлии мактаб шуд. Аз устод 
пурсидам: – Чаро ин ќадар хур­
сандед?

– Муаллимаи азиз, хушхаба­
ре дорам, - гуфт ў.  – Писарам 
Хайриддин – устоди Донишгоњи 
миллии Тољикистон, ки шогир­
ди худам аст, рисолаи номзади­
ашро дар риштаи илми химия 
њимоя кард. Аз он хурсанд 
њастам, ки меросбари худро дар 
шахси писарам ёфтам.

Дастовардњои омўзгор хеле 

зиёданд. Њар сол дар байни хо­
нандагони синфњои I-IV, озмун­
њои «Хатти зебо» ва «Хонандаи 
сол» гузаронда мешаванд. Дар 
ин озмунњо шогирдони устод 
маќоми ифтихориро ишѓол ме­
кунанд.

Рўзе ният кардам, ки ба дар­
си устод дароям. Дохили синф­
хона шудам. Синфхона тозаю 
озода, воситањои аёнї ва расми 
ба мавзуи дарс мувофиќ дар тах­
таи синфї овезон карда шуда 
буданд. Хонандагони синф ба се 
гурўњ људо шуда, паси мизњо ни­
шастаанд. Мавзуи нави дарси 
устод «Дилсўзї» ном дошт.

Сароѓоз устод калимаи дил
сўзиро шарњу эзоњ дод. Дар 
атрофи њамин калима суњбати 
кўтоњу хуберо ба анљом расо­
нид. Баъд ба хондани матн шу­
руъ кард. Дар ваќти хондани 
матн садои омўзгор гоње паст 
мешуд, гоње баландтар ва гоње 
оњанги навозишкоронаеро ба 
худ мегирифт. Инчунин, чењ­
рааш вобаста ба садояш таѓйир 
меёфт, ки ба устод хеле зебанда 
буд.

Матн хонда шуд. Устод ба 
наќли мазмуни матни «Дил­
сўзї» оѓоз кард. Дар ваќти маз­
муни матнро наќл кардан, устод 
аз худ ба матн иловањо дохил 
мекард, ки ба мазмуни матн њус­
ну муњтавои дигар мебахшид.

Устод аз матн ду ибораро 
људо карда, дар тахтаи синф на­
вишт. Ин иборањо якеаш «теѓи 
офтоб» ва дигараш «офтоби 
тафсон» буд. Омўзгор ин ибора­
њоро шарњу эзоњ дода, аз шогир­
донаш хоњиш кард, ки дар ваќти 
наќли мазмуни матн аз иборањои 
«нури офтоб» ва «офтоби сўзон» 
њам истифода бурда метаво­
нанд.

Боз омўзгор љумлаеро барои 
мисол аз матн овард, ки чунин 
аст: «Падарљон, писарамро ба 
соя баред!» Шумо, шогирдон 
метавонед, ки ба ин љумла ило­
вањо дохил намоед. Масалан, ин 
тавр: «Падарљон, писарамро ба 
зери сояи дарахти тут баред, то 
нурњои офтоб ба љисмаш зарар 
нарасонанд». Агар шумо, шо­
гирдони азиз, ба љумлањои матн 
чунин иловањоро дохил карда 
тавонед, мазмуни матн боз ху­
шобуранг мегардад.

Омўзгор ба шогирдонаш су­
пориш дод, ки матнро мустаќи­
лона хонанд ва симоњои матнро 
муайян кунанд. Шогирдон 
матнро хонданд ва симоњоро 
муайян карданд – падар, писар 
ва набера.

Хонандагон ба гурўњњо људо 
шуданд: наќшофарандагон, тањ­
лилгарон ва саволдињандагон. 
Гурўњи наќшофарандагон чун 
устодашон ба љумлањои матн 
иловањо дохил мекарданд. Ама­
лу њаракати симоњои матнро бо 
имову ишора ва дастљунбонињои 
хос истифода менамуданд.

Тањлилгарон чун мунаќќи­
дон ба тањлили наќши симоњо 
шуруъ намуданд. Онњо дар су­
ханрониашон иброз доштанд, 
ки матни «Дилсўзї» њамагї 
ёздањ љумла дорад. Наќшофа­
рандагон тавонистанд, ки бо 
илова кардани калимањо, ибо­
рањо ва љумлањои мувофиќ ба 
матн як матни калонњаљмеро ба 
вуљуд оваранд.

Њамин тавр, дар атрофи мав­
зуъ бањсу андешањо оѓоз шуд. 

Аз гурўњњо яке савол медод, ди­
гаре љавоб мегардонд, яке фик­
рашро дар бораи симоњои матн 
баён менамуд, дигаре онро пур­
ра мекард. Ин ба «мизи мудав­
вар» монанд буд.

Инчунин, матни «Дилсўзї» 
аз хонандагон талаб мекард, ки 
аз рўйи мазмуни расм њикоя на­
висанд. Омўзгор расмро дар 
тахтаи синф овезон кард. Дар 
расм манзараи ѓалладаравї бо 
тасвири аъзои як оила инъикос 
ёфта буд. Хонандагон аз рўйи 
мазмуни расм њикояро «Мавси­
ми ѓалладаравї» номгузорї на­
муданд.

Омўзгор диќќати шогирдо­
нашро ба манзараи расм, амалу 
њаракати аъзои оила ва дигар 
ашёи дар расм тасвирёфта љалб 
намуд. Дар бораи ашёи дар 
расмбуда суњбати хубе гузаро­
нид. Шогирдонашро таъкид на­
муд, ки дар ваќти навиштани 
матни њикоя ба амалу њаракати 
аъзои оила нигоњ карда, љум­
лаорої намоянд.

Дар ваќти навиштани матни 
њикоя аз калимањои зањмат, ёрї 
расондан, нон, дилсўзї ва ѓай­
рањо истифода баранд.

Њикоя навишта шуд. Гурўњ­
њо ба якдигар матни њикояа­
шонро хонданд, муњокима кар­
данд ва камбудињоро ислоњ на­
муданд. Дар натиља, як њикояи 
пурмазмуну хушобуранге ба ву­
људ омад.

-Албатта, дарси забони мо­
дарї бе тањлили грамматикии 
калимаву љумлањо зебоии худро 
гум мекунад, - ба шогирдонаш 
таъкид мекард омўзгор.

Аз ин рў, омўзгор ба шогир­
донаш супориш дод, ки ба 
љумлањои њикоя яктої љумлаи 
монанд навишта, ба калимањои 
он саволгузорї намоянд.

Гурўњњо љумлањои худро на­
виштанд ва омодаи саволгузорї 
шуданд. Устод ба гурўњњо иљо­
зат дод, ки љумлањои худро хо­
нанд ва саволгузорї намоянд. 
Гурўње, ки љумлаи худро мехон­
ду саволгузорї мекард, агар дар 
калимае саволро нодуруст мегу­
зошт, гурўњи дигар он хаторо 
ислоњ мекард. Доир ба баъзе аз 
калимањои љумла бањси пурљўшу 
хурўше ба амал омад.

Дарси устод аз лањзаи оѓоз то 
ба анљомаш пурра бо эљодкорї 
гузашт. Эљодкории шогирдо­
нашро дар љумлаорої, аз рўйи 
мазмуни расм навиштани матни 
њикоя, ба мазмуни матн илова 
кардани љумлањо ва санъати 
сухангўї мушоњида кардам.

Сањми устод дар корњои обо­
донию созандагии дења низ хеле 
зиёд аст. Солњо дења бунгоњи 
саломатї надошт. Устод бо шо­
гирдон ва чанде аз љавонони 
мањалла ба тариќи њашар дар 
муддати як моњ сохтмони бинои 
бунгоњи тиббиро ба анљом расо­
нид. Њоло шаш нафар корманди 
тиб ба мактаббачагону ањолии 
дења хидмат мерасонанд.

Њар шахс маќому љояшро 
дар љомеа аз зањмату мењнаташ 
меёбад. Чуноне ки устод бо 
зањмату мењнати њалолаш, бо 
тарбияи шогирдони арзандааш 
соњиби обрў ва эњтироми њам­
дењагонаш гаштааст.

Б. МИРЗОЕВА,
омўзгори мактаби №44-и 

шањри Кўлоб

УСТОДИ САЊНАОФАР
Олими рус Д.И. Менделеев гуфта буд: «Муаллими 

њаќиќї њамонест, ки дониши ў дониши хонандагонаш 
гашта бошад». Воќеияти ин гуфтањоро дар фаъолияти 
омўзгори собиќадор Рисолат Шарифова дарёфтем. 
Фењристи шогирдони муваффаќаш, ки аз ибтидои фаъ­
олият то ба имрўз сабт гардидаву зимни суњбат аз 
«кўлвор» берун овард, бозгўи симои аслї, муњаббат ба 
касб ва собиќаи беш аз сисолаи ў буд. Р. Шарифова 
соли 1981 баъди хатми факултети химияи Донишгоњи 
миллии Тољикистон ба мактаби №3-и шањри Конибо­
дом ба њайси омўзгори кимиё ба кор омад. Сарвари 
муассиса Њабибахон Каримова чанд маслињати хоса 
доду ўро ба синфхона овард. Њайдархон Назаров, 
устоде, ки боиси интихоби касбаш шуда буд, ўро ба 
омўзиши пайваста ва нисбат ба худ серталаб будан 
њидоят кард. Соли дуюми корї шогирдаш Ўктам Акра­
мов бо гирифтани медали биринљї дар озмуни 
љумњуриявї муаллимаро нисбат ба касбаш боз њам 
дилгармтар намуд. Минбаъд Мунира Шарифова ва 
Маќсуда Дадабоева медали нуќраву мукофоти махсус­
ро дар ин озмун ба даст оварда, нуфузи устодашонро 
баланд бардоштанд. Таъсиси факултативи байнимак­
табї, ки бо иќдоми раёсати маорифи шањр соли 1988 
дар мактаби №3 таъсис ёфт, ба муаллима неруи тоза 
бахшид. Наздик ба 30 нафар шавќманди кимиё аз ма­
котиби мухталифи шањр љамъ омаданд, ки Зарифљон 
Шарифов бо гирифтани медали нуќра, Бурњон Болтаев 
медали нуќра, тилло ва роњхат ба мактаби олї, Далер 
Муфтоњиддинов ду медали тилло, Наргиза Зардакова 

медали биринљї ва роњхат ба мактаби олї, Тањмина 
Бобоева, Зарина Юнусова, Мањбуба Абдуллоева бо 
пирўзињои хеш дониши устодашонро муаррифї наму­
данд. Бо таќозои рўзгораш аз соли 2000 –ум, се сол 
фаъолияташро дар мактаби раќами 37-и ноњияи Сино 
идома дод. Тамоми њастї, донишу заковат ва истеъдо­
дашро ба таълиму тарбияи шогирдон равона сохт. 
Дастоварди шогирдонаш Замира Абдурањмонова, 
Сайњуна Љалилова ва чанде дигар байни омўзгорон 
ўро мањбуб намуд ва аз љониби Њукумати шањри Ду­
шанбе бо Ифтихорнома ќадрдонї ёфт. Аз соли 2003 то 
2016 боз ба мактаби азизаш баргашт ва њамзамон, чун 
њамкор дар литсейи №1-и шањри Конибодом фаъолият 
намуд. Усмонљон Сангинов, Маќсуда Дадабоева, Шо­
иста Эркаева, Бароат Эсанова, Бурњониддин Абдулло­
ев идомабахшони роњи устоди хешанд ва дар 
дабистонњои шањр чун омўзгорони муваффаќи фанни 
кимиё шуњрат ёфтаанд.  Р. Шарифова дар симои 
омўзгорони љавон Зебо Иброњимова, Мубина Ќўзиева, 
ки дар дабистонњои раќамњои 9 ва 54 дарс мегўянд ва 
Парвина Султонова, ки тариќи квотаи Президентї ба 
риштаи кимиёи ДДХ шомил гардидааст, мутахассисо­
ни умедбахшро мебинад. 

– Кимиё фанни душворфањм аст. Чї асрорест, ки 
шогирдони шумо ба он шавќ пайдо мекунанд? – мепур­
сем аз ў. 

– Воќеан, дилбохтагони ин фан ањёнан ба назар ме­
расанд, – мегўяд дар посух муаллима. – Агар мо сатњї, 
барои рўзгузаронї дарс гузарему равем, наметавонем 
талабаи боистеъдодро кашф намоем. Ба онњо 
мефањмонам, ки назди хеш маќсад гузоштаам, бо ка­
дом василае набошад, ин фанро меомўзам ва таъкид 
мекунам, ки эшон низ соати дарсиро бењуда масраф 
накунанд. Гузарондани таљрибаро њангоми машѓулият 
ба бачањо супориш медињам. Таљзияи моддањоро бо 
мисолњои њаётї ва дастрас мефањмонам. Масалан, ре­
аксияи моддањоро дар мисоли њолати нон баъди ба 
танўр часпондан, омехтаи љурѓотро пас аз иловаи со­
даи истеъмолї ва дањњо мисоли њаётї. Шогирдони 
имрўз донотару бољуръаттаранд. Ин водор месозад, ки 
омўзгор бояд пайваста омўзад. Бо њама омўзишу серта­
лабие, ки нисбат ба худ дорам, боре дар љараёни дарс 
ба сањве роњ додам, ки шогирдам ислоњ намуд. Дўст 
медорам шогирдеро, ки кунљкову ба њуш бошад. К. Д. 
Ушинский бењуда нагуфтааст: «Муаллим, то даме ки 
зинда аст, меомўзад, њамин, ки аз хондан бозмонд, си­
мои муаллимиаш низ барњам мехўрад». Ѓайри адабиё­
ти дарсиву тољикї, ба китобњое, ки бо забони русї 
таълиф шудаанд, бештар рў меорам. 

Муаллима сипосгузор аст, ки дастпарваронаш Ди­
ловар Мирзоев, Сарвар Орифов, Азизљон Азимљонзода, 
Азизљон Љўраев, Рањматљон Ёќубов, Азизљон Собиров 
аз Федератсияи Росссия ва Фарзона Сиддиќова аз 
шањри Душанбе дар Рўзи модару Рўзи омўзгорон, Соли 
нав ва дигар санањои таърихї занг зада, аз њолаш ме­
пурсанду китобњои барояш заруриро дастовез мео­
ранд. Аммо дар саргањи ин њама пешравињояш симои 
нурбори устодони гиромияш Њайдархон Назаров, 
Яшинбой Мамадљонов, Ёќубљон Рустамов ва падари 
85-солааш Ќобилљон Шарифовро мебинад.

Фирўзаи АБДУЛАЗИЗ,
шањри Конибодом

РОЊНАМОИ ЉОМЕА

n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди 
Њукумати Љумњурии Тољикистон 
ба ќайди давлатї гирифта 
шудааст. Нашрия ба хотири 
чандандешї маводе низ ба табъ 
мерасонад, ки идораи њафтанома 
метавонад бо муаллифон њам-
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои 
ба идораи њафтанома ворид­
гашта баргардонида наме­
шаванд. Идораи њафтанома 
навиштањоро дар њаљми на 
бештар аз 4 сањифаи компюте­
рии андозаи 14 (фосилаи 1,5)-и 
њарфи Times New Roman Tj 
ќабул менамояд. 

Њафтанома дар матбааи наш­
риёти комплексии «Шарќи 
озод» ба табъ расид. 

Индекси обуна: 68850. 
Адади нашр: 37704 нусха 

QR - коди сомонаи 
расмии нашрияи 

«Омўзгор» 

Навбатдори шумора: Ш. Раљабзод

АНЉОМ Агар кучактарин бахши зењнатон лањзае холї бошад, аќоиди 
дигарон аз њар сў ба он њуљум меоваранд.	      Бернард Шоу 

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

    ЭЪЛОНЭЪЛОН

Обуна ба њафтаномаи «Омўзгор» барои соли 2025Обуна ба њафтаномаи «Омўзгор» барои соли 2025
Агар хоњед, ки дар соли 2025 аз навоварињои соњаи 

маориф ва илм огоњ бошед, амру фармоиш ва дастурњои 
вазири маориф ва илм ва асноди соњаро сари ваќт даст­
рас намоед, аз таљрибаи судманди њамкасбон огоњ гар­
дед, таљриба, андеша ва дархости худро пешнињод карда 
тавонед, аз эљоди бадеии њампешагон огоњ бошед, 
љолибтарин нигоштањоро оид ба умдатарин масоили рўз 
мутолиа кунед ва сатњи донишу мањорату малакаи худро 
пайваста боло бардоред, ба нашрияи дўстдоштаи худ – 
«Омўзгор» обуна шавед.

Нархи обуна барои як сол бо иловаи хидмати почта – 
184 сомонию 93 дирам
СУРАТЊИСОБИ МО

КВД БА ТЉ «Амонатбонк»                РМБ 350101626
с/њ 20202972200817101000                   РМА 010009400
њ/м 20402972316264                             Ба «Омўзгор»

Муаллим, омўзгор - вожа­
њое, ки барои фарзанди инсон 
ошною муќаддасанд. Зери 
маънии ин калимањо омўзан­
даи илму дониш, фарњангу 
адаб ва роњнамою оинаи мил­
лат таљассум ёфтаанд. Ў бу­
зургшахсест, ки дар баробари 
волидони мунису ѓамхор, кас­
ро олами маънї меомўзад.

Муаллимро имрўз метавон 
ба равшангари шоми шогир­
дон ташбењ дињем, нуре гўем, 
ки роњи шогирдонро равшанї 
мебахшад, оламро мунаввар 
ва мушкили њамаро осон ме­
гардонад.

Њар киро устод набувад 
кор бар бунёд нест,

Дар рањи маънї рафиќе 
бењтар аз устод нест.

Омўзгор ба мо илму адаб 
меомўзад ва ба роњи рост 
њидоят менамояд. Ў њамеша 
пешрафти моро мехоњад ва ба­
рои амалї гаштани ин маќсад 
ранљ мекашад, ба њамаи шо­
гирдон бо як чашм менигарад, 
дар мавридаш мењрубонї ме­
кунад ва агар зарурат пеш ояд, 
сахтгирї мекунад. Ин њама ба 
манфиати худи шогирдаш аст. 
Мо аз ў дарси ибрат мегирем, 
устод дари донишро бароямон 
боз мекунад.

Устод дар зиндагї моро 
ибратомўз мебошад. Дар тули 
зиндагї ранљу азоб ва мушки­
лоти зиёде инсонро њамеша 
пайгирї менамояд. Мо агар 
эњтироми устодро ба љой орем 
ва ба гуфтањояш гўш андозем, 
албатта, дар зиндагї комёб 
мегардем ва оќибат худ дара­
љаи устодиро дарёфт хоњем 
кард. Ин нуктаро шоир Носи­
ри Хусрав хуб ќайд кардааст:

Ба шогирдї њар он кас 
шод гардад,

Бувад рўзе, ки худ устод 
гардад.

Моро њидояти оќилонаи 
устод аз ранљу бало амон ме­

бахшад. Чашмаи хиради мо аз 
гуфтањои ў нур мегирад, адо­
латро аз разолат фарќ меку­
над.

Бе устод мо роњи дурусти 
зиндагиро интихоб карда на­
метавонем ва њар лањза дар ин 
пайроњаи зиндагї дармемо­
нем. 

Мутаассифона, инсонњое 
њастанд, ки ба ќадри устоди 
худ намерасанд ва бо гузашти 
ваќт худ устод гашта, кўшишу 
зањмати худро нисбат ба шо­
гирдашон мебинанду баъд ба 
ќадри устоди худ мерасанд.

Устодам Бобохон Ќур­
бонзода 13 феврали соли 1970 
таваллуд шудааст. Донишгоњи 
технологии Тољикистон, сипас 
Донишгоњи Федеролии Ќаф­
ќози Шимолиро соли 2016 хатм 
кардааст.

Ихтисосаш муњандис – ме­
ханик мебошад. 

Б. Ќурбонзода дар вази­
фањои зерин фаъолият намуда­
аст: Механики таљњизоти шир­
кати Trutzchler (ОЛМОН) дар 
корхонаи ресандагии «Кўлоб - 
текстайл» (2001-2004). Ассис­
тенти кафедраи фанњои уму­
микасбї ва муњандисї дар фи­
лиали Донишгоњи технологии 
Тољикистон дар шањри Кўлоб 
(2004-2008), мудири озмоиш­
гоњи нассољї дар кафедраи 
фанњои умумикасбї ва му­
њандисї (2008-2009), муаллими 
калони кафедраи фанњои уму­
микасбї ва муњандис (2009-
2010), мудири озмоишгоњи 
нассољї дар кафедраи техно­
логияи саноати сабук (2010-
2015), сардори шуъбаи таълим 
ва идораи сифати тањсилот дар 
Донишкадаи технологї ва 
менељменти инноватсионї дар 
шањри Кўлоб (2015-2020), сар­
дори раёсати таълим ва идо­
раи сифати тањсилот дар До­
нишгоњи технология ва менељ­
менти инноватсионї дар шањ­

ри Кўлоб (2020-2023). Аз 17 
январи соли 2023 то имрўз дар 
вазифаи муовини аввали рек­
тори Донишкадаи технология 
ва менељменти инноватсионї 
дар шањри Кўлоб фаъолият 
дорад.

Муаллифи зиёда аз 100 аса­
ри илмию таълимї, 3 патенти 
ихтироот ва маќолањои сершу­
мор мебошад.

Мењнаташ бо Ифтихорно­
маи кумитаи иљроияи шурои 
генералии Федератсияи итти­
фоќи касабаи мустаќили То­
љикистон (2010), Ифтихорно­
маи Вазорати маориф ва илми 
Љумњурии Тољикистон, нишо­
ни «Аълочии маориф ва илми 
Тољикистон (2019)», Љоизаи 
раиси вилояти Хатлон барои 
мењнати пурсамар ва даст­
оварњои шоён дар корњои 
илмї-тањќиќотї (2022) ќадрдо­
ни гаштааст.

Устод оиладор ва соњиби 5 
фарзанд буда, тавонистааст, 
фарзандонро соњиби илму до­
ниш ва кору зиндагии шоиста 
гардонад.

Сарчашмаи њамаи хушињо, 
ободии њамаи мањфилњо, бу­
зург гардидани њамаи шогир­
дони баркамол мањз аз зањмати 
омўзгор вобастагї дорад. 
Омўзгор вазифаи нињоят душ­
ворро ба зимма гирифта, дар 
зиндагии пур аз розу ниёз тиф­
ли инсониятро тарбия менамо­
яд, илм меомўзонад, ки чандон 
кори осон нест.

Хуррам он касест, ки сазо­
вори номи бузургу ин касби 
сазовор аст. Омўзгорї касби 
нињоят пуршараф аст ва 
омўзгор касест, ки њамеша дар 
љустуљўю навоварист. Аммо 
донистану аз худ кардани на­
воварию љамъи рафтору гуф­
тори нек ба кас ба осонї муяс­
сар намешавад. Чандон осон 
нест аз тифле, ки аз олами 
маънї хабаре надорад, олиме 

сохтан. Ба ќавле:
Расад љон бар лаби 

бечора устод.
Ки њарферо ба шогирде 

дињад ёд.
Даме ки устод шогирди ба 

љон парвардаашро рўйи коре 
мебинад, беихтиёр мефахрад, 
ки нахли парвардааш самаре 
додааст. Меболад, ки тавони­
стааст, мањсули зањмати беан­
доза ва дастранљи зањматта­
лаби хешро бо бузурге пайван­
дад.

Наметавон бе мураббї ал­
фозе омўхт, наметавон бе 
роњнамо дониш андўхт, наме­
тавон бевосита ба љое расид, 
наметавон муаллимро омўзан­
даи алфози бузург наномид.

Хулоса, муаллим касест 
роњнамою њидояткунанда, му­
нису ѓамхор, дўсти беѓаразу 
ислоњкори њамаи норасоиву 
нуќсонњои инсон.

Муаллим тарѓибгари неки­
ву ростї ва росткорї буда, ба 
њама бузургони рўйи олам на­
виштану хондан ва гуфтору 
рафтори дуруст омўхтааст.

Барои љуброни мењнати 
пурмашаќќату дили саршори 
мењру муњаббати бузурги му­
аллим аз осмон ситора овар­
дан, аз ќаъри замин ганљ бу­
рун овардан, кўњњоро паст сох­
тан, замину замонро гулзор 
кардан кам аст, кам.

Омўзгор бузургтарин шахс 
дар љомеа мебошад, шахсест, ки 
њама эњтиромаш мекунанд, сари 
таъзим бо ихлосу эътиќод дар 
наздаш фуруд меоваранд. Сито­
иши омўзгор њамеша вирди 
забонњост. Агар њама гуфтањои 
пурмуњаббатро дар бораи омўз­
гор гирд оварем, љилд-љилд ки­
тоб тањия хоњад шуд, вале боз 
њам кам хоњад буд, чун мењри 
устодро намешавад ки бо љилд-
љилд китоб васф кард. 

Мадина ИБРОНОВА,
донишљў

ЊАР КИРО УСТОД НАБВАД, КОР БАР БУНЁД НЕСТЊАР КИРО УСТОД НАБВАД, КОР БАР БУНЁД НЕСТ

ЭЪТИБОР НАДОРАД
Шањодатномаи гумшудаи А 

№184143 дар бораи хатми синфи 9, ки 
онро соли 1987 муассисаи тањсилоти 
миёнаи умумии №108-и ноњияи Шоњ­
мансури шањри Душанбе ба Рустамов 
Карим Рустамович додааст, эътибор 
надорад.

Шањодатномаи гумшудаи А-ТА­
ТУХ №0000235, ки онро соли 2022 мак­
таби муосири байналмилалї дар шањри 
Душанбе ба Ањмад Фањим Муњамад 
Ришад додааст, эътибор надорад.

Шањодатномаи гумшудаи ТА 
№0967769, ки онро соли 2021 муассисаи 

тањсилоти миёнаи умумии №18-и 
ноњияи Нуробод ба Носирзода Абдуса­
лом Абдулњай додааст, эътибор надо­
рад.  

Дипломи гумшудаи ДТО 
№0143395, ки онро соли 2013 филиали 
Донишгоњи технологии Тољикистон 
дар шањри Кўлоб ба Нурматова Адо­
лат Шерматовна додааст, эътибор на­
дорад.

Шањодатномаи гумшудаи №089208 
дар бораи хатми синфи 9, ки онро соли 
1992 муассисаи тањсилоти миёнаи 
умумии №65-и ноњияи Шоњмансури 
шањри Душанбе ба Ќурбонова Зами­

ра Абдуѓаниевна додааст, эътибор на­
орад.

Шањодатномаи гумшудаи АБ 
№254185, ки онро соли 2002 муасси­
саи тањсилоти миёнаи умумии №65-и 
ноњияи Шоњмансури шањри Душанбе 
ба Ќањорова Гульноза Зайнидиновна 
додааст, эътибор надорад.

Шањодатномаи гумшудаи А 
№180613, ки онро  соли 1989 муасси­
саи тањсилоти миёнаи умумии  №45-и 
ноњияи Ленин (њоло МТМУ №121-и 
ноњияи Фирдавсї) ба Абдуллоев Аб­
дукарим Шарифович додааст, эътибор 
надорад.

Ањли ќалами њаф
таномаи «Омўзгор» 
ба ноиби президенти 
Академияи миллии 
илмњои Тољикистон, 
доктори илми фило-
логия, профессор 
Муњаммаддовуд Са-
ломиён бинобар дар-
гузашти ПАДА-
РАШ њамдардї баён 
мекунанд.


